
O Le Avea ma se Au  
Paia o Aso e Gata Ai o le  
Avea lea ma se Paionia,  

it. 24, 30, 56, 64
O Mataupu Faavae e 6 e Fesoasoani 

ia i Tatou ina ia Avea ma Faiaoga 
O E Laveaiina Agaga, i. 8

O Le Tolauapiga a Siona: O Lesona e 
Aoao Mai ai ma Mulimuli i le Usoga, i. 14

O Mea na Ou Aoaoina e uiga i 
Tofotofoga ma Tulaga Faamatua, i. 34

14 I Le Itu a le Alii: O Lesona mai 
le Tolauapiga a Siona
Saunia e Elder David A. Bednar
O lesona aoga mai i lenei vaega sa 
malaga i le 1,450 kilomita e fesoa-
soani i a latou uo o le Au Paia.

24 Aoao e Faalogo: O Uluai 
Paranesi Faaleaganuu ua 
Tuufaatasia i Aferika i Saute
Saunia e Matt McBride ma  
James Goldberg
I le taimi o le faailogalanu, sa 
aoaoina e nei Au Paia le alofa mo 
le tasi ma le isi a o latou amata 
ona faalogo, malamalama, ma 
faaaofia le tasi ma le isi.

28 Faamaloloina o le Atunuu 
Pele: O Le Faatuatua o Iulia 
Mavimbela
Saunia e Matthew K. Heiss
E ui i le faaletonu i lona olaga, 
na iu lava ina maua e Julia 
Mavimbela le filemu.

O Le Liahona, Iulai 2017

O SAVALI
4 Savali a le Au Peresitene Sili:  

O Le Taui o le Onosaia Lelei
Saunia e Peresitene Henry B. Eyring

7 Savali a Faiaoga Asiasi:  
Ina Ia Tasi i Latou

TALA FAAALIA
12 O Le Vavega Moni

Saunia e Don L. Searle
O le faamalologa a Paola sa o se 
vavega, ae o se vavega e maoae atu 
o le auala na suia ai e le Faaola 
loto o tagata o lona aiga.

I LE FAAVAA
Ata pue o se aiga paionia i Polivia saunia  
e Leslie Nilsson. 

4
30 Desideria Yáñez:  

O Se Paionia i Tamaitai
Saunia e Clinton D. Christensen
E ala i le mulimuli i miti ma uuna-
iga, na maua ai e Desideria Yáñez 
lana meatotino sili ona taua.

34 O Le Tausiaina o Lo Ma Tama 
Tama i se Faigapaaga ma le Atua
Saunia e Kami Crookston
O le tausiga o la’u tama e ogaoga 
le ADHD e foliga mai o se tofoto-
foga faifai pea. O le a se mea na 
ou aoao mai ai?

MATAGALUEGA
8 Aoao Atu i le Ala a le Faaola:  

O Se Faiaoga o Lē e Fesoasoani 
e Laveai Agaga
Saunia e Brian Hansbrow

38 O Ata o le Faatuatua:  
Murilo Vicente Leite Ribeiro

40 O Leo o Le Au Paia  
o Aso e Gata Ai

80 Seia Tatou Toe Feiloai:  
O I Latou sa i ai i le Taavale 
Solofanua Mulimuli
Saunia e J. Reuben Clark Jr.

44 Pau Lea o le Mea  
na Faasaoina ai A’u
Saunia e Shuho Takayama e pei ona 
faamatalaina ia Ana-Lisa Clark Mullen
Sa ou faanoanoa ma tuuatoatasi. 
Mata e mafai ea ona ou maua ni 
uo moni?

48 O Le Faatinoina  
o le Vaega Aupito Taua
Saunia e Annie McCormick Bonner
Sa ou matuai fiafia lava e taula-
mua i le tala faatino—seia oo ina 
ou faitau i le tusiga.

A U T A L A V O U  M A T U T U A

50 Malolosi i le Vaiaso Atoa
O le a le uiga o le faamanatuga  
ia te oe?

54 O Tali mai Taitai o le Ekalesia: E 
Faapefea ona Maua se Molimau
Saunia e Elder Dallin H. Oaks

55 Tuusao i le Mataupu
Pe faapefea ona faamasino ma 
le amiotonu? O le talanoa i lou 
epikopo e uiga i ponokalafi?

56 O Lau Malaga Faapaionia—o 
se Mea Moni, e Le o se Mea 
Faafoliga
Saunia e Aaron L.West
O paionia o aso nei e mulimuli  
ia Iesu Keriso.

60 O Se Pese mo Manon
Saunia e Richard M. Romney
Sa mai tele Manon ina ia faatino 
lana vaega, ae sa le faagaloina  
o ia e ana uo.

63 Pepa Lautele o I Ai se Savali: 
Faaauau Pea i Luma

A U T A L A V O U

64 O Le Ala i Siona
Saunia e Jessica Larsen
Sa tatau ia Maria ona avatu lona 
aiga i le Vanu o Sate Leki na o ia 
lava. Mata e mafai ona ia faia?

68 Anapogi mo se Perofeta
Saunia e Rebecca J. Carlson
Sa fiaai Silioti, ae sa manao o ia  
e anapogi mo Peresitene Kimball.

70 Tulimanu o Fesili: E faapefea 
ona ou iloa pe ua lava lou 
matua e amata ai ona anapogi?

71 Faasusulu Atu Lou Malamalama
Saunia e Elder Larry S. Kacher
E mafai ona avea oe ma faataita-
iga a Keriso, e tusa lava po o le a 
lou laitiiti.

72 O Le Atotupe Faamaneta
Saunia e Amanda Waters
E mafai e le toe faafoi atu o le  
atotupe ona faia se eseesega tele?

74 O Tali mai se Aposetolo:  
O le a le fonotaga faaleaiga?
Saunia e Elder M. Russell Ballard

75 Ata Faatusa o le Talafaasolopito 
o le Ekalesia: Katelani ma le 
Upu o le Poto

76 Tala ia Iesu: Sa Fafaga e Iesu  
le Toatele o Tagata
Saunia e Kim Webb Reid

79 Itulau e Valivali: Ou Te Fiafia  
e Faitau Tusitusiga Paia

T A M A I T I

Vaai pe mafai 
ona e mauaina 
le Liahona o loo 
natia i le lomiga 
lenei. Faaiteite: 
Vaai i autafa o 

laau.

48

76

56

FAAOPOOPOGA O LOO MAUA I LE INITONETI
Faitau, faasoa atu, ma saili i le initoneti i le liahona .lds .org . 

Auina mai finagalo faaalia i le liahona@ ldschurch .org.

Sue savali musuia i le facebook.com/liahona (o loo maua i le gagana  
Peretania, Potukale, ma le Sipaniolo).

AUTU I LENEI LOMIGA
E ta’u mai e numera le itulau muamua o le tusiga.

Aiga, 12, 34, 74
Anapogi, 68, 79
Aoao atu, 8
Aoga, 40
Aso Sapati, 38, 50
Auauna atu, 4, 43, 60
Avea ma soo, 14, 48, 56, 

63, 80
Faaipoipoga, 40
Faamagaloga, 28
Faamanatuga, 50, 54
Faamaoni, 72
Faataitaiga, 55, 71
Faatuatua, 4, 40, 60, 64, 68

Faauoga, 44, 60, 71
Faiaoga o aiga, 43
Faigata, 4, 14, 41, 44
Galuega faafaifeautalai, 

12, 28, 30, 42, 44, 71
Iesu Keriso, 7, 8, 41, 56, 

63, 76, 80
Liua, 12, 44
Lotogatasi, 7, 24, 60
Lotomaualalo, 14
Lototele, 64, 72
Malamalamaaga, 24, 28
Mau, 79
Molimau, 54

Paionia, 14, 24, 28, 30, 
56, 64

Salamo, 12, 55
Talafaasolopito o aiga, 41
Talafaasolopito o le  

Ekalesia, 14, 24, 30,  
64, 75

Taleni, 48
Tamaitai, 28, 30, 64
Tolauapiga a Siona, 14
Tulaga faamatua, 34
Tumau, 4, 30, 34, 60, 80
Usiusitai, 4, 14
Vavega, 12

Manatu mo Afiafi Faaleaiga

“O Le Atotupe Faamaneta,” i. 72: Atonu 
e te amataina le afiafi faaleaiga i le lagiina 
o le pese “Filifili Tau o Mea Tonu” (Viiga, 
nu. 149) E mafai ona tou faatinoina tulaga 
o le filifili o le mea sa’o ma lou aiga. Mo se 
faataitaiga, o le a sau mea e fai pe afai e 
faaosoosoina oe e faimamago i se suega 
po o le teenaina o se tasi mai se gaoioiga? 
Faapatinoina tulaga ina ia fetaui ma tulaga 
o lou aiga. 

“O Le a le Fonotaga Faaleaiga?” i. 74: 
Ina ia saunia ai mo lou lava fonotaga faale-
aiga, atonu e te fatuina ni tulafono ma ni 
sini mo fonotaga faaleaiga. Fai atu i tagata 
uma o le aiga e faaopoopo mai. O tula-
fono ma sini e mafai ona aofia ai le tapeina 
o a latou masini faaeletonika, faalogo i le 
tasi ma le isi, talanoa e uiga i gaoioiga o 
le a oo mai, ma le faia o sini mo se taimi 
umi faaleaiga. Faapatinoina lau fonotaga 
faaleaiga ma faia ia manaia ina ia taulai atu 
tagata i le faia o fonotaga faaleaiga.

O lenei lomiga o loo aofia ai tusiga ma gaoioiga e mafai ona faaaoga  
mo afiafi faaleaiga. O ni faataitaiga nei se lua.

A o o’u talavou, sa ou tautua i le Ekalesia i le avea 
ai ma se fesoasoani i se peresitene atamai o le 
itu. Sa ia taumafai pea e aoao a’u. Ou te manatua 

le fautuaga na ia tuuina mai ia te a’u i se tasi taimi: “A e 
feiloai i se tagata, taulimaina i latou e peiseai ua latou i ai 
i se faafitauli ogaoga, ma o le a e sao e silia ma le afa o le 
taimi.” Sa ou mafaufau i lena taimi o ia o se tagata e leai se 
faamoemoe. I le taimi nei, i le silia ma le 50 tausaga muli-
muli ane, ua ou iloaina lona malamalama lelei i le lalolagi 
ma le olaga.

Tatou te fetaiai uma lava ma tofotofoga—i nisi taimi, o 
tofotofoga sili ona faigata. Ua tatou iloa e faataga e le Alii 
i tatou e oo i tofotofoga ia faaleleia ai ma faaatoatoaina i 
tatou ina ia mafai ona tatou faatasi ma Ia e faavavau.

Na aoao e le Alii le Perofeta o Iosefa Samita i le falepui-
pui o Liperate o le taui mo le onosaia lelei o ono tofotofoga 
ma puapuaga o le a fesoasoani e faaagavaa ai o ia mo le 
ola e faavavau:

“Lo’u atalii e, ia filemu lou agaga; o lou tiga ma ou pua-
puaga o le a nao sina minute laitiiti;

“Ma ona oo lea, afai e te talitalia lelei, o le a faaeaina 
oe e le Atua i luga; o le a e manumalo i ou fili uma”  
(MF&F 121:7–8).

Tatou te oo i le tele o faigata ma tofotofoga i le olaga ma 
e ono foliga faigata le onosaia lelei. E mafai ona foliga mai 
faapena i se aiga o faalagolago i faatoaga pe a leai se timu. 
Atonu latou te mafaufau, “O le a le umi e mafai ona tatou 
onosaia ai pea?” E mafai ona foliga faapena i se talavou 
o loo feagai ma le tetee atu i le faateleina o le aofai o mea 
eleelea ma faaosoosoga. E mafai ona foliga mai faapena 
i se alii talavou o loo tauivi ina ia maua ai se aoaoga po 

o aoaoga faamasani na te manaomia mo se galuega ina ia 
tausia ai se ava ma se aiga. E mafai ona foliga mai faapena 
i se tagata e le mafai lava ona maua se galuega pe ua leai le 
tele o galuega ona ua tapunia ia pisinisi. E mafai ona foliga 
mai faapena ia i latou o feagai ai ma le faaitiitia o le malosi 
faalesoifua maloloina ma le faaletino, lea e ono oo vave mai 
pe tuai foi i le olaga mo i latou pe mo e latou te alolofa i ai.

Ae e lei tuuina mai ia i tatou e le Atua ia ituaiga o tofotofoga 
ina ia silafia ai pe mafai ona tatou onosaia faigata ae ia silafia ai 
pe mafai ona tatou onosaia ai ma le lelei ma ia faaleleia ai.

Na aoaoina e le Au Peresitene Sili ia Elder Pale P. Palate 
(1807–57) ina ua faatoa valaauina o ia o se tasi o le Korama 
a Aposetolo e Toasefululua: “Ua e tau nei i se tulaga e 
manaomia ai lou malosi atoa; . . . avea ma se meafaigaluega 
lelei. . . . E tatau ona e tumau i le galue malosi, ma tulaga 
patino eseese o le a avea ai oe ma tagata ua atoatoa ona 
saunia. . . . O loo finagalo le Tama Faalelagi e te faia; o Ia 
e Ona le fanua, o Ia e Ona le galuega, ma o le a Ia faafiafia 
i lou agaga ma faaeaea ia te oe.” 1

I le Tusi a Eperu, na saunoa ai Paulo i le fua o le onosaia 
lelei: “O aoaiga uma foi a o i ai, e le manatu i ai o se mea 
e olioli ai, a o le mea e faanoanoa ai; a e mulimuli ane e 
fua mai ai le fua o le amiotonu e manuia ai e ua aoaoina ai” 
(Eperu 12:11).

O o tatou tofotofoga ma faafitauli e aumaia ia i tatou le 
avanoa e aoao ai ma tuputupu ae ai, ma atonu e mafai ai foi 
ona suia lo tatou lava natura. Afai e mafai ona tatou liliu atu 
i le Faaola i le taimi o o tatou tofotofoga sili ona faigata, o le 
a faaleleia o tatou agaga pe a tatou tumau ai.

O le mea lea, o le mea muamua ina ia manatua o le 
tatalo lea e le aunoa (tagai MF&F 10:5; Alema 34:19–29).

Saunia e  
Peresitene 
Henry B. Eyring
Fesoasoani 
Muamua i le Au 
Peresitene Sili

O LE TAUI O LE  

S A V A L I  A  L E  A U  P E R E S I T E N E  S I L I

Onosaia  
Lelei

AOAO ATU MAI LENEI SAVALI

E tofu uma lava i tatou ma luitau ia e tofotofoina lo tatou faatuatua ma gafatia e onosaia ai. Mafaufau i manaoga 
ma luitau o i latou o loo e aoaoina. A o lei asiasi atu, e mafai ona e tatalo mo le taitaiga ina ia iloa le auala ia fesoa-

soani lelei atili ai ia i latou ina ia onosai ai ma le lelei. Atonu e mafai ona e mafaufau e talanoa i mataupu faavae ma 
mau ia na ta’ua e Peresitene Eyring, e aofia ai le tatalo, auaunaga, ma le tausia o poloaiga. E mafai foi ona e faasoa atu 
ni aafiaga patino i auala ia ua faamanuiaina ai oe e fesoasoani ia te oe ia onosaia ai ma le lelei.

O le mea lona lua o le taumafai 
pea lava pea e tausi poloaiga—po o a 
lava mea faafeagai, faaosoosoga, po o 
vevesiga o siomia ai i tatou (tagai i le 
Mosaea 4:30).

O le mea taua lona tolu e fai o le 
auauna atu i le Alii (tagai i le MF&F 
4:2; 20:31).

I le galuega a le Matai, tatou te iloa 
ma alolofa ia te Ia. O le a amata, pe 
afai tatou te tumau ai i le tatalo ma le 
auauna atu faamaoni, ona tatou iloa le 
aao o le Faaola ma le faatosinaga a le 
Agaga Paia i o tatou olaga. O le toa-
tele o i tatou na tuuina atu mo se taimi 
sea ituaiga o auaunaga ma lagonaina 

lena mafutaga. Afai e te mafaufau i tua 
i lena taimi, o le a e manatuaina sa i 
ai ni suiga ia te oe. O le faaosoosoga 
ia faia le amioleaga na foliga mai sa 
faaitiitia. O le manao ia faia mea lelei 
sa faateleina. O i latou na sili ona iloa 
lelei ma alofa ia te oe atonu na faapea 
mai, “Ua sili atu lou agalelei ma sili atu 
lou onosai. Ma e foliga mai e le o toe 
tutusa lou tagata.”

E te le o toe avea ma lena tagata. 
Na suia oe e ala i le Togiola a Iesu 
Keriso ona sa e faalagolago ia te Ia  
i le taimi o ou tofotofoga.

Ou te folafola atu o le a afio mai le 
Alii e fesoasoani ia te oe ma o le a faa-
leleia lou agaga i le faagasologa. Ou te 
luiina oe e tuu atu lou faalagolago ia 
te Ia i ou mafatiaga uma.

Ou te iloa o loo soifua le Atua le 
Tama ma e Na te faafofogaina ma 
taliina a tatou tatalo uma. Ou te iloa 
o Lona Alo, o Iesu Keriso, na totogina 
le tau o a tatou agasala uma ma e fina-
galo o Ia ia i tatou e o mai ia te Ia. Ou 
te iloa e leoleoina i tatou e le Tama 
ma le Alo ma ua saunia le ala mo i 
tatou ina ia onosaia lelei ai ma toe foi 
atu i le aiga. ◼

FAAMATALAGA
 1. Autobiography of Parley P. Pratt,  

ed. Parley P. Pratt Jr. (1979), 120.

AUTALAVOU

Taulai Atu ia Iesu Keriso

Pe a tatou taulai atu ia Iesu, 
e mafai ona Ia fesoasoani ia i 

tatou e taulimaina ni mea faigata 
i le olaga. O le agalelei atu i isi, 
tausia o poloaiga, ma le tatalo atu 
i le Tama Faalelagi i le suafa o Iesu 
Keriso o auala uma ia e taulai atu 
ai ia Iesu.

Tusi ni ata i sikuea o loo avanoa 
ina ia i ai se ata i atulaina taitasi 
ma koluma taitasi mo le alofa, 
tatalo, ma le poloaiga.

Saunia e Samantha Linton

I le taimi o lo’u tausaga sefulutasi i 
le aoga maualuga, sa i ai i la’u uo 

se fula i le ala toto o le faiai ma maliu 
ai i le aso na sosoo ai. E ui o a’u o se 
tagata o le Ekalesia, sa ou tauivi pea. 
Sa aoaoina a’u i lo’u olaga atoa e 
mafai ona ou liliu atu i le Tama Faale-
lagi ma le Faaola mo soo se mea, peitai 
ou te lei feagai lava ma se mea faapea 
i le taimi muamua.

TAMAITI

Sa ou tagi mo le tele o itula, e tau-
mafai e sue se mea—soo se mea lava— 
e aumaia le filemu ia te a’u. O le po ina 
ua mavae lona maliu, sa ou liliu atu ai i 
le tusi pese. A o ou faasolosolo i itulau, 
sa ou tau i le pese “Iesu, Se’i e Fa’atasi 
Mai” (Viiga, nu. 93). Sa ou gauai atu i le 
fuaiupu lona tolu:

Iesu ia e faatasi mai,
Ua na ‘o a’u le po

Pe a e le faatasi mai,
Pe le taitai mai.
E o’o mai le pogisa,
I lo’u aiga.
Iesu, ia e fa’atasi mai;
Ua o’o mai le po.
O lenei fuaiupu sa faatumulia ai a’u 

i le filemu tele. Sa ou iloa i lena taimi 
e le gata sa mafai ona faatasi mai le 
Faaola ia te a’u ae sa Ia silafia lelei foi 
o’u lagona. Ou te iloa o le alofa na 
ou lagonaina e ala i le viiga e le gata 
ina fesoasoani ia te a’u i lena po ae 
sa fesoasoani foi ia te a’u i le tele o isi 
faigata na ou onosaia.
E alala le tusitala i Iuta, ISA.

Ina ua Maliu La’u Uo

AT
A 

RL

E mafai ona e siiina mai le 
pese “Iesu, Se’i e Fa’atasi 
Mai” i le lds .org/ go/ 7176.



 I u l a i  2 0 1 7  7

S A V A L I  A  F A I A O G A  A S I A S I

Faatuatua  
Aiga  

Toomaga

Ina Ia Tasi i 
Latou

Sa aoao mai Elder D. Todd 
Christofferson o le Korama a 
Aposetolo e Toasefululua, “Na 
maua e Iesu le faaatoatoaina ia 
tasi ma le Tama, ona o le gauai 
atu o Ia lava, i le tino ma le 
agaga, i le finagalo o le Tama.”

“O le mea moni lava o le a le 
mafai ona tatou tasi ma le Atua 
ma Keriso, sei iloga tatou te avea 
o Laua finagalo ma faamoemoe, 
e fai ma o tatou faanaunauga 
sili. O lea usiusitai e le mafai ona 
ausia i se aso se tasi, peitai e ala 
mai i le Agaga Paia, o le a aoao-
ina ma taitaiina i tatou e le Alii, 
pe afai tatou te naunau i ai, seia 
oo i le taimi tonu, e mafai ona 
faapea mai ai ma le faamaoni, 
o Ia ua i totonu ia i tatou, e pei 
o le Tama o i totonu ia te Ia.” 1

Ua aoao mai e Linda K. 
Burton, Peresitene Aoao o le 
Aualofa, le auala e galulue ai e 
agai atu i lenei lotogatasi: “O le 
osiaina ma le tausiaina o a tatou 
feagaiga o se faailoaga lea o la 
tatou tautinoga ia avea faapei o 
le Faaola. O le talitonuga o le 

taumafai lea mo uiga ia ua sili 
ona faailoa mai i nai fuaiupu o 
se pese e sili ona ou fiafia i ai: 
“Ou te alu i mea e te tofia. . . . 
Au afioga ou te alaga. . . . Avea 
a’u pei na e tofia.’” 2

Na faamanatu mai foi ia i 
tatou e Elder Christofferson e 
faapea “ao tatou taumafai i aso 
taitasi ma vaiaso taitasi e muli-
muli atu i ala o Keriso, e puipuia 
e o tatou agaga lona malosi ma 
le mafai e faatoilaloina ai o tatou 
tagata o le lalolagi, ma o le a 
faatoilaloina le taua o i totonu, 
ma o le a le toe faalavelave mai 
faaosoosoga.” 3

Ua molimau mai Neill F. 
Marriott, Fesoasoani Lua i le Au 
Peresitene Aoao o Tamaitai Tala-
vou i faamanuiaga o le taumafai 
ina ia ogatusa lo tatou loto ma le 
finagalo o le Atua: “Sa ou tauivi 
e lafoai le manao faaletino ia faia 

Ia suesue ma le agaga tatalo lenei 
savali ma saili ia iloa mea e faasoa 
atu. E faapefea e le malamalama i 
le faamoemoega o le Aualofa ona 
saunia afafine o le Atua mo faa-
manuiaga o le ola e faavavau?

Mafaufau i le 
Mea Lenei

E faapefea 
ona fesoa-

soani le faia 
o le finagalo 
o le Atua ina 
ia avea atili e 
faapei o Ia?

FAAMATALAGA
 1. D. Todd Christofferson, “Ina Ia 

Tasi i Latou ia i Tatou,” Liahona, 
Nov. 2002, 72.

 2. Linda K. Burton, “O Le Mana, Olioli, 
ma le Alofa e Maua i le Tausiga o 
Feagaiga,” Liahona, Nov. 2013, 111.

 3. D. Todd Christofferson, “Ina Ia Tasi 
i Latou ia i Tatou,” Liahona, Nov. 
2002, 71.

 4. Neill F. Marriott, “Gauai Atu o Tatou 
Loto i le Atua,” Liahona, Nov. 2015, 32.

mea i la’u lava ala, ma iu ai ina 
ou iloa o a’u ala e matua le lava 
lava, e utiuti, ma e le taitai i le 
ala a Iesu Keriso. ‘[O Lona ala o 
le auala e tau atu i le fiafia i lenei 
olaga ma le ola e faavavau i le 
lalolagi a sau.’” 4 Sei o tatou tau-
mafai ma le lotomaualalo ina ia 
tasi ma lo tatou Tama Faalelagi 
ma Lona Alo, o Iesu Keriso.

Mau Faaopoopo ma Faamatalaga
Ioane 17:20–21; Efeso 4:13; 
Mataupu Faavae ma Feagaiga 38: 27; 
reliefsociety .lds .org

Ou te tautino atu pe a ou mafaufau 
e uiga i le aoao atu i le ala a le 

Faaola, e matele ina ou taulai atu i le 
auala sa Ia aoao atu ai. O le a le mea 
sa Ia faia? Na faapefea ona Ia fesootai 
ma tagata? I le faaiuga lava, o Ia o le 
faiaoga sili! Ae afai tatou te mananao 
e aoao atu faapei o Ia, e taua le mala-
malama i le mafuaaga na Ia aoao atu 
ai. O le taunuuga lava, o le a faia e 
lena “mafuaaga” le eseesega tele mo 
i tatou ma mo i latou o tatou aoaoina.

Ina ua aoao mai le Faaola, e le o 
Lona faamoemoega le faatumu o le 
taimi po o le faafiafia po o le la’u i lalo 
o se vaega o faamatalaga. O mea uma 
lava na Ia faia—e aofia ai le aoao atu—
ua faamoemoe ina ia taitai atu ai isi i 
Lona Tama. O le naunautaiga atoa ma 
le misiona a le Faaola ia laveai fanau 
a le Tama Faalelagi (tagai i le 2 Nifae 
26:24). I la tatou taumafaiga e aoao atu 
e faapei ona Ia faia, e mafai ona tatou 
aoao ina ia uunaia e le faamoemoega 
lava e tasi lea na faaosofia ai o Ia.

I se isi faaupuga, o le aoao atu i 
le ala a le Faaola o le avea lea ma se 

o le Atua i totonu o sa Lamana. Na 
latou lafoaia se malo faalelalolagi 
mo le malo o le lagi. Sa latou lafoai 
mea matagofie o le saogalemu ma 
le puipuiga i totonu o sa Nifae ae 
o atu i totonu o o latou fili, o tagata 
sa Lamana, ina ia mafai ona latou 
“faaolaina ni isi e toaitiiti o o latou 
agaga” (Alema 26:26).

A O A O  A T U  I  L E  A L A  A  L E  F A A O L A

O SE FAIAOGA O LĒ E FESOASOANI 
E LAVEAI AGAGA
Saunia e Brian Hansbrow
Atinae o Mataupu Aoaoina a le Ekalesia

faiaoga o le o loo avea ma ana faamoe-
moega le fesoasoani e laveai agaga.

O Le Manao e Laveai Isi
O se tasi o tala e siili ona ou fiafia 

i ai i le Tusi a Mamona o loo faa-
matala ai atalii o le Tupu o Mosaea 
ia na lafoaia le malo o sa Nifae, ina 
ia mafai ona latou faatuina le malo 

O Mafuaaga na aoao atu ai le Faaola ua tuuina atu ai le uiga i le auala sa Ia aoao atu ai.  
E ese sa tatou faamoemoega?

O le a le mea na uunaia ai nei 
auauna a le Alii? “Sa le mafai ona latou 
talitalia le fano o le agaga o soo se 
tagata; ioe, e oo lava i le mafaufau ifo 
e faapea o le a oo i se agaga le mafa-
tia e lē gata sa galulu ma tetete ai i 
latou” (Mosaea 28:3). O lena uunaiga 
na mafua ai ona onosaia le “tele o 
latou puapuaga” (Alema 17:5, 14).

O lenei tala e masani ona uunaia a’u 
e mafaufau, O o’u faia ea le mea ou te 
mafaia e aumai ai isi ia Keriso? O lava 
ea lo’u taulai atu i le laveaiina o agaga?

Avea ma se Faiaoga e Fesoasoani 
e Laveai Agaga

Pe a tatou mananao e aoao atu mo 
le mafuaaga lava e tasi na faia ai e le 
Faaola, o mataupu faavae o le faape-
fea ona Ia aoao ua i ai se uiga sili atu. 
O le sili atu nai lo o ni metotia, ua 
avea ma mamanu mo le avea faapei 
o Ia. A o tatou faaaogaina pea lava 
pea ia manatu nei, faapea foi ma isi 
o loo maua i le Aoao Atu i le Ala a le 
Faaola, e le gata ina mafai ona tatou 
aoao atu atili e faapei o Ia ae ia avea 
atili foi e faapei o Ia.
Saili Faaaliga i se Taimi Vave

Ina ia fesoasoani i le galuega o le 
laveaiina o agaga, tatou te manaomia 
faaaliga. E oo mai faaaliga i “lea fuai-
tau i luga o lea fuaitau, ma lea mata-
upu i luga o lea mataupu, o sina mea 
itiiti i i ma sina mea itiiti i o” (2 Nifae 
28:30)—ma e alu ai le taimi. O lea e 
amata ai ona tatou vave sauniuni ma 
tatou saili soo ia faaaliga.
Alofa i Tagata

O le alofa atonu o le auala sili lea 
ona malosi e mafai ona fesoasoani i se 
faiaoga e laveai ai agaga. Atonu e fai-
gofie e pei o le iloaina o igoa o tagata 
taitasi o le vasega, fesili atu i ai e uiga 

i o latou vaiaso, ma tau i ai e ese le 
manaia o le lauga sa latou tuuina atu, 
pe faamalo i ai i se mea taua po o se 
mea na ausia. O le faaali atu o le nau-
nau ma le alofa e tatalaina ai loto ma 
fesoasoani ia i latou o tatou aoaoina 
ina ia gauai atu i le Agaga Paia.
Sauni e Aoao Atu ma Mafaufau i 
Manaoga o Tagata o loo Aoaoina

O se faiaoga o loo fesoasoani e 
laveai agaga e taulai atu i le tagata o 
loo aoaoina. A o tatou iloiloina ano-
mea o le lesona, tatou te taulai atu 
i mea o le a sili ona taulimaina ai o 
latou manaoga, ae le o tatou [mana-
oga]. Tatou te faagalo le faatumuina 
o le taimi ae taulai atu i le faatumu-
ina o loto ma mafaufau. Tatou te 
le mafaufau i na o a tatou upu ma 
taga, ae o upu ma taga a tagata o loo 
aoaoina. Tatou te mananao ia i latou 
ia faasoa mai o latou manatu aua e 
fausia ai le lotogatasi, tatalaina ai o 
latou loto, ma fesoasoani ia i latou 
e faatino le faatuatua.
Ia Taulai Atu i le Aoaoga Faavae

O se mea masani mo faiaoga le  
iloilo o lo latou mataalia e ala i le 
aofai o le auai sa latou uunaia, ae ua 
na o se vaega lena e tasi o le aafiaga. 
Afai na tele le faasoa a la tatou vasega 
ae matua itiiti lava le aoaoga faavae, 
ua matou saunia le mea na ta’ua e 
Elder Jeffrey R. Holland o le Korama 
a Aposetolo e Toasefululua “o se ‘alu 
falai.” Ua matou tuuina atu se mea e 
tofo lelei, ae ua matou toilalo i le fafa-
gaina o a matou tagata o le vasega ma 
le mana lagolago o le aoaoga faavae.

Na aoao mai le Perofeta o Iosefa 
Samita, “O le tagata e faasaoina e le 
sili atu lona saoasaoa i lo lona maua-
ina o le atamai.” 1 E tatau ona tatou 
fesoasoani ia i latou o tatou aoaoina 

ia maua le ituaiga atamai sili ona 
taua—le mataupu faavae a Iesu Keriso.

Afai e fefaasoaai faatasi o tatou 
manatu ma lagona ma tagata o le 
vasega, e tatau lava ona tatou toe faa-
fesootai atua i tusitusiga paia ma upu 
o perofeta o aso e gata ai. Talu ai nei, 
sa aoao mai ai Brother Tad R. Callister, 
Peresitene Aoao o le Aoga Sa: “O le 
faiaoga lelei e taumafai pea lava pea ia 
fesootai manatu o le vasega i le mata-
upu faavae. Mo se faataitaiga, atonu e 
faapea mai se faiaoga, ‘O le aafiaga sa 
e faasoaina ua ou manatua ai se mau.’ 
Po o le, ‘O a upumoni o le talalelei 
ua tatou aoao mai ni faamatalaga ua 
tatou faalogo i ai?’ Po o le, ‘E i ai se 
tasi e fia molimau atu i le mana o le 
upumoni ua tatou talanoaina?’“ 2

Valaaulia le Agaga Paia  
e Molimau Atu

O se faiaoga e fesoasoani e laveai 
agaga e malamalama o mea tatou te 
tau atu ma faia o ni faiaoga ua faa-
moemoe e valaaulia ai le uunaiga a le 
Agaga Paia i olaga o isi. O le Agaga 
Paia o le faiaoga. O se tasi o matafaioi 
a le Agaga Paia o le molimau atu i le 
upumoni, ae maise lava e uiga i le 
Tama ma le Alo. Ma ao tatou aoao 
atu e uiga ia i Laua ma la Laua talale-
lei, tatou te valaaulia le Agaga Paia e 
molimau atu i tagata o le vasega. I le 
tulaga latou te faataga ai, o le a faa-
malosia e Lona mana a latou molimau 
ma suia o latou loto. O Lana molimau 
e sili atu le malosi nai lo o le vaai.3

Valaaulia Tagata o loo Aoaoina e 
Aoao ma Faatino mo i Latou Lava

Sa ou i ai talu ai nei i se vasega 
o le Aoga Sa lea na amataina i le fai 
atu o le faiaoga i tagata o le vasega e 
faasoa mai se mea e sili ona taua ia i 
latou ao latou faitau i galuega atofaina 

o le vaiaso mai tusitusiga paia ma le 
auala na latou faaaogaina ai i o latou 
olaga. O lenei mea na taitaiina atu ai 
i se talanoaga malosi e uiga i mala-
malamaaga ma mea ua latou iloa mo 
i latou lava. O le tulaga masani lava 
mo le faiaoga le faaopoopo atu i lenei 
talanoaga ia manatu o le aoaoga faa-
vae sa ia saunia e aoao atu. O le mea 
na matua faagaeetia ai a’u o le ala sa 
ia taulai atu ai i le uunaia o tagata o 
lana vasega ina ia lagona le mana o 
afioga a le Atua mo i latou lava.

O la tatou sini i le avea ai ma fai-
aoga e le tau na o le mauaina o se 
aafiaga maoae i le vasega po o le faa-
tumuina o le taimi po o le tuu atu se 

lesona lelei. O le sini moni o le sava-
vali faatasi ma isi i la latou malaga toe 
foi atu i lo tatou Tama Faalelagi ma 
Iesu Keriso. O la tatou sini o le avea 
ma ni faiaoga e fesoasoani e laveai 
agaga. ◼

Asiasi i le teaching .lds .org e aoao atili ai 
e uiga i le auala e mafai ai e le Aoao Atu i 
le Ala a le Faaola ma fonotaga a le aufono a 
faiaoga ona suia le auala tatou te aoao mai 
ai ma aoao atu.

FAAMATALAGA
 1. Aoaoga a Peresitene o le Ekalesia: Iosefa 

Samita (2007), 283.
 2. Tad R. Callister, “Sunday School ‘Discussion 

Is a Means, Not an End,’” Church News,  
June 9, 2016, deseretnews.com.

 3. Tagai Aoaoga a Peresitene o le Ekalesia: 
Harold B. Lee (2000), 43.



Saunia e Don L. Searle

O le mea na tupu ia Paola Yáñez, na 
fai mai ai ana fomai, o se avega 
faafomai. Na faafuasei lava ona faa-

leleia le tulaga o le talavou Quito, Ekuatoa, 
sa mafai ona tuuina atu e lona tama se tasi o 
ona fatugao, sa manuia le taotoga, ma sa na 
maua se avanoa lona lua i le olaga.

Ae o le tala a Marco Yáñez, o lona tama, 
o le mea na tupu ia te ia na tutusa lava le 
ofoofogia. Sa ia mauaina le talalelei, ma o 
suiga na faia i lona olaga na tuuina atu ai ia 
te ia se avanoa lona lua.

Na faataumaoia fatugao o Paola e se 
osofaiga o le olaga faatamaitiiti o le fula o 
fatugao, ae na fesoasoani vailaau ia te ia 
ina ia ola. Peitai, ina ua 15 ona tausaga, ua 
tulaga faaletonu o ia. Na le aoga le tasi o ona 
fatugao, ma na vave ona faaletonu le isi. E 
ui i togafitiga o le faamamaina o le toto, na 
amata ona vaivai Paola. Na faatagaina o ia e 
inu e na o se ipu vai i le aso, ma sa matuai 
faatapulaaina ana gaoioiga ona sa aafia ona 
mama, pancreas, ma le fatu.

Sa le mafai ona ave o ia i le Iunaite Setete 
po o Cuba mo se taotoga—e tatau ona sue 
se tagata foai i Ekuatoa. Na faaalia e sue-
suega e le mafai ona avea lona tama ma se 
tagata foai. Na mafai lona tina, peitai na iloa 
e fomai o le faamamaina o le toto na mafua 
ai ona matua maualuga le tulaga o porotini 
puipui o Paola ma o le a teena ai le suiga o 
le fatugao. Na tatalo Paola ina ia i ai se auala 
o le a faasaoina ai lona ola.

I lea lava taimi, ia Iuni 1988, na tuitui atu 
ai faifeautalai o le Au Paia o Aso e Gata Ai i 
le faitotoa o le aiga o Yáñez. Na taua e le tina 
o Paola, o Carmen, sa ia valaauliaina i laua i 
totonu, ina ia mafai ona ia faamaasiasia i laua. 
Ina ua la tau atu ia te ia sa i ai se la savali e 

Na manino lava le i ai o le aao 
o le Alii e le gata i le toe malosi 

o Paola ae faapena foi i liuaina 
o lona tama i le talalelei.

O LE VAVEGA 

Moni

mafai ona fesoasoani ia te ia, sa ia fai mai ma le ita, 
“E faapefea ona lua fesoasoani ia te a’u ao talioti 
la’u tama teine? Ou te le talitonu o loo i ai se Atua!”

E ui i le uluai tetee o Carmen, ae sa faaauau 
pea ona asiasi atu faifeautalai i le aiga. I le taimi 
muamua, na lagona e Marco lona aafia tele i le 
tausiga o lona afafine e gauai atu ai i faifeautalai. 
Ae na iu lava ina ia faalogo, ona o le fiailoa. Sa ia 
iloa sa ia i laua tali o ana fesili e uiga i le faamoe-
moega o le olaga.

E lei talitonu Marco i se Atua patino. Mo ia, o le 
Atua o se punavai o le malosi o le lalolagi atoa, e 
mamao ma e le popole i tagata soifua. Ae ina ua 
tulaga faaletonu lona afafine, sa ia tatalo, ole atu i 
le Atua a le o le faamalolo o lona afafine puapua-
gatia pe aveina atu o ia. Sa tatalo o ia, “Afai o E i ai, 
faamolemole ia faailoa mai ia te au. Faamolemole 
ia tuu mai ia te au le ola o lo’u afafine.”

I le mavae ai o lana tatalo, na malosi le lagona 
o Marco o le a suia le tulaga o Paola. Sa ia talosaga 
atu i le fomai e toe fai se suesuega o ia ma lona 
afafine. Na latou tau atu ia te ia o le a maumau le 
taimi i le suega, ae sa latou malilie e fai.

Na latou mauaina o Marco o se foai talafeagai 
moni lava—ma ua faasolo ina faaleleia le tulaga 
o Paola e mafai ai ona faia le taotoga!

O le aso ao lumanai le taotoga, na taliaina e 
Marco ma Paola ni faamanuiaga faaleperisitua mai 
faifeautalai.

Ua faamoemoe o le a toe malolosi uma 
Marco ma Paola i le falemai mo sina taimi pe a 
mavae o laua taotoga. Peitai sa mafai ona tuua e 
Marco [le falemai] i le lima aso mulimuli ane, ma 
Paola, lea na faamoemoe o le a nofo mo le lua 
masina, na tuua [le falemai] i le na o le 13 aso 
mulimuli ane. Na faamaonia e Marco le vave o 
lo la malolosi i a laua faamanuiaga faaleperisi-
tua, ma sa ia iloa e tatau ona ia manatu mamafa 
i le savali a faifeautalai.

Na papatisoina Marco ma Carmen Yáñez i le 
aso 11 o Setema, 1988. O Paola, lea sa faalogo i 
lesona a faifeautalai a o lei faia lona taotoga, ma 
lona uso laitiiti, o Patricia, na la papatiso i le aso 
3 o Novema. E oo atu i lena taimi ua maua e lo 
tama le Perisitua Arona ma sa mafai ona ia papati-
soina i laua.

E talitonu Brother Yáñez na tali e le Alii lana 
tatalo ma faatagaina o ia e avea ma tagata foai mo 
Paola ina ia mafai ona suia lona loto. “Ana faapea 
sa latou faia le taotoga i lo’u toalua nai lo a’u, ou 
te talitonu semanu e faaauau ai pea ona ou ola i le 
olaga lava e tasi lea sa ou ola ai,” o lana tala lea. Sa 
le o se olaga e mitamita ai o ia—inupia, ulaula, ma 
taalo faitupe. Sa ia faatoilaloina ona mausa, o lana 
tala lea, ona o tali na ia maua i ana tatalo. Peitai sa 
matuai faigata lava; sa ia faailoa mai e na o le Atua 
e mafai ona fesoasoani e sui o ia.

Fai mai Brother Yáñez ua i ai nei sana moli-
mau malosi o le Upu o le Poto ma le tulafono o le 
sefuluai. Ao aoaoina o ia e faifeautalai, sa tatalaina 
pea lana pisinisi i le fitu aso e totogi ai le taotoga 
a Paola e $1,000 tala amerika i le masina. O le 
tulafono o le sefuluai “sa sili ona faigata ona ou 
taliaina,” o lana tala lea, ae sa ia filifili e tausia ia 
paia le aso Sapati ma tofotofo i le folafolaga i le 
Malaki 3:10 e ala i le totogiina o le sefuluai. Ina 
ua ia tapunia lana faleoloa i Aso Sa, na ia fai mai 
ai, “o i latou o e na masani ona faatau i le Aso Sa 
ua faatau i le Aso Toonai—ma ua tele atu mea ua 
latou faatauina.” I le taimi nei ua sili atu lona lelei i 
tulaga tautupe nai lo le mea sa ia i ai ao ia tatalaina 
lana pisinisi i le fitu aso o le vaiaso.

Pe a toe tepa i tua Marco Yáñez, ua ia maofa 
i le suiga ua ia i ai. Ua ia iloaina o ana aioiga mo 
le ola o lona afafine na aumaia ai le aiga atoa i se 
tulaga o le faaleagaga na te lei moemiti lava i ai 
e mafai ona fai. ◼
E alala le tusitala i Iuta, ISA.

Saunia e Elder 
David A. Bednar
O Le Korama 
a Aposetolo e 
Toasefululua

O Le a Le Tolauapiga a Siona?
Na maua e le Perofeta o Iosefa Samita se faaaliga 

i le 1831, e atofaina Initipene, Itumalo o Siakisone, 
Misuri, o le nofoaga mo Siona, o le nofoaga tutotonu 
o le faapotopotoina mo le Au Paia o Aso e Gata Ai ma 
le nofoaga mo le Ierusalema Fou lea na faaalia mai i 
le Tusi Paia ma le Tusi a Mamona (tagai MF&F 57:1–3; 
tagai Faaaliga 21:1–2; Eteru 13:4–6). I le taumafanafana 
o le 1833, na faitauina ai tagata Mamona mo le pe tusa 
ma le tasi vaetolu o le faitau aofai o tagata i le Itumalo 
o Siakisone. O le televave o le faateleina o le aofai, 
o aafiaga faaupufai faaolioli, ma talitonuga iloagofie 
faalelotu ma faaupufai a nei tagata faatoa masii mai o 
mafuaaga ia o le popole o isi tagata sa nofoia le eria, ia 
sa poloaiina loa tagata o le Ekalesia e tuua o latou fale 
ma fanua. Ina ua le faatinoina lenei poloaiga, na osofaia 
loa e tagata Misuri ia nuu ma alalafaga ia Novema 1833 
ma faamalosia le Au Paia e o ese.

O le tuufaatasiga o le Toalauapiga a Siona o se 
poloaiga na aumai i se faaaliga ia Fepuari 1834 (tagai 
MF&F 103). O le faamoemoega autu mo lenei autau 
a le Alii o le puipuia lea o tagata Mamona na i ai i 

I LE ITU 
O le savaliga a le Toalauapiga a Siona na 

taitaiina e le Perofeta o Iosefa Samita i 
le 1834 o se faataitaiga ofoofogia o le 
filifilia po o ai o i ai i le itu a le Alii. O 

le iloiloina o le talafaasolopito o le Tolauapiga a 
Siona e mafai ona fesoasoani ia i tatou e aoao ai i 
ni lesona taua ma lemasuia mai mea taua na tutupu 
i le talafaasolopito o le Ekalesia lea e faatatau i o 
tatou olaga ma tulaga i le taimi nei.

I LE ITU 
O Lesona mai le Tolauapiga a Siona
A LE ALII   

le Itumalo o Siakisone mai nisi osofaiga—ina ua uma 
ona faataunuuina e le autau ona matafaioi e malaga 
faatasi ma tagata o nofoia laufanua ina ia toe foi sao-
galemu atu i o latou fale ma laufanua. Sa aumai foi e le 
tolauapiga ia tupe, sapalai, ma le lagolago faamalosiau 
i le Au Paia matitiva. O lea la, ia Me ma Iuni 1834, o 
se vaega e silia ma le 200 volenitia o le Au Paia o Aso 
e Gata Ai na taitaiina e le Perofeta o Iosefa Samita na 
malaga mo le pe tusa ma le 900 maila (1,450 km) mai 
Katelani, Ohaio, i le Itumalo o Kalei, Misuri. O Ailama 
Samita ma Laimani Wight na faatulagaina foi se vaega 
toalaiti o tagata volenitia mai le Teritori o Michigan ma 
feiloai ai ma le vaega a le Perofeta i Misuri. O tagata 
na auai i le Tolauapiga a Siona na aofia ai Polika Iaga, 
Heber C. Kimball, Uilifoti Uitilafi, Pale P. Palate, Orson 
Hyde, ma le toatele o isi tagata iloga mai le talafaasolo-
pito o le Ekalesia.

O lo’u faamoemoega e le o le faamatalaina o faama-
talaga auiliili o lenei malaga faigata po o le faamatala atu 
o vaega taua uma faaleagaga na tupu. Sei o’u otootoina 
atu ni nai mea tetele na tutupu i le malaga o le Tolau-
apiga a Siona:

• Na lei mafai e Kovana Daniel Dunklin o Misuri ona 
tuuina atu le fesoasoani na folafola atu o le vaegaau 
lea na manaomia mo tagata paionia Mamona ina ia 
toe nofoia o latou laueleele.

• O feutagaiga na faia a taitai o le Ekalesia, taitai 
o le setete o Misuri, ma tagatanuu o le Itumalo o 
Siakisone e aloese mai fetauaiga ma ia foia feese-
eseaiga o meatotino na lei mafai ona ausia se mali-
ega faamalieina.

• Mulimuli ane, na faatonuina e le Alii Iosefa Samita 
e faataape le Tolauapiga a Siona ma faailoa mai le 
mafuaaga na lei ausia ai e le autau a le Alii ona faa-
moemoega na mafaufauina (tagai MF&F 105:6–13, 19).

• Na faatonuina e le Alii le Au Paia ia fausia ni uiga 
agaalofa i le eria e saunia ai mo le taimi o le a toe 
malosi ai Siona faaletulafono nai lo o tulaga faale-
militeli (tagai MF&F 105:23–26, 38–41).

Na vaevaeina le autau a Siona i ni vaega laiti i le faaiuga 
o Iuni 1834, ma na tuuina atu ni pepa e faamalolo ai mai 
tiute faamiliteli i nai aso muamua o Iulai 1834. O le toatele 
o volenitia na toe foi atu i Ohaio.

Ia Novema 1833, sa 
osofaia ai e tagata 
Misuri aai a le au 
Mamona i le Itumalo 
o Siakisone, Misuri, 
ma faamalosia le Au 
Paia e o ese.

O Lesona o le Tofotofoina, Iloiloina, ma le Sauniuni
Sa tofotofoina ma faaosoosoina le Au Paia faamaoni 

o e na savavali i le autau a le Alii. E pei ona folafola mai 
e le Alii, “Ua Ou faalogoina a latou tatalo, ma o le a Ou 
talia la latou taulaga; ma ua tatau ai ia te aʼu ona aumai 
i latou seia oo mai iinei mo se tofotofoga o lo latou 
faatuatua” (MF&F 105:19).

I se auala e sili ona moni, na fatuina e luitau faaletino 
ma le faaleagaga o le Tolauapiga a Siona se iloiloga o 
le saito mai le titania (tagai Mataio 13:25, 29–30; MF&F 
101:65), o le vavaeeseina o mamoe mai oti (tagai Mataio 
25:32–33), o se tuueseeseina o le malosi faaleagaga mai 
le vaivai. O lea la, o alii ma tamaitai taitasi o e na auai i 
le autau a le Alii na feagai ma taliina le fesili sailiili o le 
“O Ai o i ai i le Itu a le Alii?” 2

A o faamaeaina e Uilifoti Uitilafi ana mataupu 
faapisinisi ma sauniuni e auai i le Tolauapiga a 
Siona, na lapataia o ia e ana uo ma tuaoi e aua nei 
auai atu i lea malaga lamatia. Sa latou fautua atu, 
“Aua e te alu, afai e te alu o le a fasiotia oe.” Sa 
ia tali atu, “Afai ou te iloa o le a i ai se pulufana e 
tuuina i lo’u fatu o le laa muamua lava ou te faia i 
le setete o Misuri o le a ou alu” 3 Na silafia e Uilifoti 
Uitilafi e le tatau ona ia fefe i taunuuga leaga pe afai 
lava o loo ia faamaoni ma usiusitai. E manino lava 
sa i ai o ia i le itu a le Alii.

E moni lava, “o le taimi e faaali ai” 4 mo na alii ma 
tamaitai faamaoni o le taumafanafana lea o le 1834. 
Ae o le faaiuga e savavali faatasi ma le Perofeta o 
Iosefa Samita i Misuri sa le o se tali e faatasi, lautele, 
pe vave ona tali atu ai i le fesili “O Ai o i ai i le Itu a le 
Alii?” O le taimi e faailoa atu ai i na Au Paia, na tulai 
mai soo ma faifai soo e ala i le vaivai o le mafaufau 
ma le tino, e ala i ni manuaga tafetotoi i o latou vae, 
e ala i le le lava o meaai ma vai mama, e ala i le anoa-
noai o mea e le fiafia, e ala i faatuiesega ma le fouva-
lega i totonu o le tolauapiga, ma e ala i taufaamatau 
mai fafo mai fili matautia.

O le taimi e faaali atu ai na oo mai i aafiaga ma 
faigata o itula uma, o aso uma, ma vaiaso uma. O se 
tuufaatasiga maoae o le tele o filifiliga ma faatinoga ia 

O A Ni Lesona Ua Mafai Ona 
Tatou Aoao Mai Le Tolauapiga 
a Siona?

Ona o le toilalo e toe faafoi le Au Paia i o latou lau-
eleele i le Itumalo o Siakisone, na manatu ai nisi o le 
Tolauapiga a Siona o se taumafaiga e le’i manuia ma e le’i 
aoga. O se uso i Katelani—o se tasi sa leai se faatuatua e 
volenitia ai e malaga faatasi ma le tolauapiga—na feiloai 
ma Poliga Iaga i lona toe foi mai mai Misuri ma fesili atu, 
“Ia, o le a la se mea na e maua mai lenei malaga e leai se 
aoga i Misuri faatasi ai ma Iosefa Samita?’ ‘O mea uma sa 
matou o ai,’ o le tali vave mai lea a Polika Iaga, ‘E le mafai 
ona ou fesuiaia le aafiaga sa ou mauaina i lena malaga 
mo le tamaoaiga uma ua i ai i le Itumalo o Geauga,’” o le 
itumalo lea sa i ai Katelani i le taimi lea.1

Ou te valaaulia outou ina ia mafaufau mamafa e uiga i le 
tali a Polika Iaga: “O mea uma sa matou o ai.” O a ni aoaoga 
taua tatou te mafai ona aoaoina mai se taumafaiga e lei ausia 
lona faamoemoega taua ae ui i lea na saunia mo na Au Paia 
anamua, ma saunia mo i tatou, ia faamanuiaga o le olaga atoa?

Ou te talitonu e le itiiti ifo ma le lua ni lesona atoatoa 
e mafai ona maua i le 
tali a Uso Polika i lena 
fesili faatiga: (1) o 
lesona o le tofotofo-
ina, iloiloga, ma le 
sauniuni ma le (2) o 
le lesona o le faama-
maluina, aoaoina mai 
ai, ma le mulimuli i le 
Usoga. Ou te faama-
mafa atu o nei lesona 
e taua, pe e sili atu foi 
le taua, mo i tatou e 
aoao ai ma faaaogaina 
i le taimi nei e pei ona 
i ai i le silia ma le 180 
tausaga ua mavae mo 
volenitia i le Tolau-
apiga a Siona.

na foliga mai e laiti i olaga o nei Au Paia tuuto ia na saunia 
le tali mautinoa i le fesili, “O Ai o i ai i le Itu a le Alii?”

Na faapefea ona avea ia tofotofoga ma iloiloga ia na 
tutupu i olaga o tagata na auai i le Tolauapiga a Siona ma 
se sauniuniga? O le mea e malie ai, o le toavalu o le usoga 
ia na valaauina i le Korama a Aposetolo e Toasefululua i 
le 1835, faapea ai foi ma Fitugafulu uma na valaauina i lea 
lava taimi e tasi, o tagata ua i ai aafiaga o le Tolauapiga a 
Siona. I se fonotaga ina ua mavae le valaauina o Fitugafulu, 
na tautino mai ai e le Perofeta o Iosefa Samita:

“Uso e, o nisi o outou ua feita ia te au, ona tou te lei 
tau i Misuri; ae sei ou tau atu ia te outou, e lei finagalo le 
Atua tou te tau. Sa le mafai ona Ia faatulagaina lona malo 
i ni tamalii e toasefululua e tatalaina faitotoa o le talalelei i 
atunuu o le lalolagi, ma i ni tamalii e toa fitusefulu i lalo o 
la latou taitaiga ia mulimuli i o latou tulagaaao, seiiloga na 
Ia aveina i latou mai se tino o alii o e na ofoina atu o latou 
ola, ma o e na faia se osigataulaga maoae e pei ona sa faia 
e Aperaamo.

“O lenei, ua maua e le Alii lana Toasefululua ma ana 
Fitugafulu, ma o le a i ai nisi korama o Fitugafulu e 
valaauina.” 5

E moni, o le Tolauapiga a Siona sa avea ma se afi a 
le tunu auro mo volenitia uma i se tulaga lautele ma ae 
aemaise lava mo le toatele o taitai o le Ekalesia a le Alii 
i le lumanai.

O aafiaga na maua e volenitia i le autau a le Alii o ni 
sauniuniga foi mo malaga tetele i le lumanai o tagata o le 
Ekalesia. Na silia ma le 20 o tagata auai o le Tolauapiga a 
Siona na avea ma kapeteni ma lutena i malaga maoae e 
lua—o le uluai fa tausaga i le lumanai, e aofia ai le aveesea 
o le 8,000 i le 10,000 tagata mai Misuri i Ilinoi 6; ma le lona 
lua, o le 12 tausaga i le lumanai, o le malaga tele mai sisifo 
pe tusa ma le 15,000 le Au Paia o Aso e Gata Ai mai Ilinoi 
i Sate Leki ma isi vanu o Mauga Papa. I le avea ai ma se 
aoaoga faamasani sauniuni, sa avea le Tolauapiga a Siona 
ma taua tele i le Ekalesia. O le tausaga 1834 o le taimi lea 
e faailoa ai—ma ia saunia mo le 1838 ma le 1846.

I le avea ai ma tagata taitoatasi ma aiga, o le a tofoto-
foina foi i tatou, iloiloina, ma saunia, e pei o tagata o le 
Tolauapiga a Siona. Ua tumu tusitusiga paia ma aoaoga a le 
Usoga i folafolaga o le faatuatua i le Alii o Iesu Keriso; ua 
gaosia ai, faamamalu, ma manatua ai ia feagaiga paia; ma 
o le usiusitai i poloaiga a le Atua o le a faamalosia ai i tatou 

Ua ia i tatou le toatele 
o e o lagona o i latou 
o ni alii ma ni tamaitai 
lelei, ae e tatau ona  
i ai se mea latou te  
lelei ai.”

ina ia saunia mo, ia taulimaina, faatoilalo, ma ia aoao mai 
luitau ma tofotofoga o le olaga faaletino.

Ua faailoa manino mai e taitai o le Ekalesia a le Alii nisi 
o tofotofoga tuufaatasi po o le faaleaugatupulaga e mafai 
ona tatou faamoemoe e fetaiai i ai i o tatou aso ma augatu-
pulaga. I le avea ai ma Peresitene o le Korama a Aposetolo 
e Toasefululua i le 1977, sa tuuina mai ai e Peresitene Ezra 
Taft Benson (1899–1994) se leo faaperofeta o le lapataiga 
i se fonotaga a sui risone. Ou te siina mai le savali a Pere-
sitene Benson ma valaaulia outou ina ia gauai mai i lana 
fautuaga:

“Ua tofu augatupulaga uma ma ona tofotofoga ma ona 
avanoa e tutu atu ai ma faamaonia i latou lava. E te fia 
silafia se tasi o a tatou tofotofoga sili ona faigata? Faafofoga 
i upu o le lapataiga a Polika Iaga, ‘O le mea e sili ona leaga 
ou te fefe i ai e uiga i nei tagata, o le a latou mauoa i lenei 
atunuu, ma galo ai le Atua ma Lona nuu, faasolo puputa, 
ma tuliesea i latou lava i fafo mai le Ekalesia ma o i seoli. 
O nei tagata o le a latou tatalia tagata faatupu faalavelave, 
au gaoi, mativa, ma ituaiga uma o sauaga, ma faamaoni. 
Ae o lo’u popolega sili o le le mafai lea ona latou tatalia 
le tamaoaiga.’”

Na faaauau pea Peresitene Benson: “O o tatou tofotofoga 
ua sili atu ona faigata, aua ua sili atu ona poto ma sili atu ona 
atamai le fili. Ua foliga mai ua itiiti le taufaamatau ma ua fai-
gata atu ona iloagofie. E ui o tofotofoga uma o le amiotonu 
e faatusa i se tauiviga, e foliga mai o lenei tofotofoga patino 
e le pei o se tofotofoga, e leai se tauiviga ma ua mafai ona 
avea ma tulaga sili ona taifaasese i lo tofotofoga uma.

“E te iloa le mea e mafai ona faia e le filemu ma le 
manuia i se tagata—e mafai ona faamatamoeina i latou. 
Ua lapataiina i tatou e le Tusi a Mamona i le auala o le 
a taitai lemu ese atu ai i tatou e Satani, i aso e gata ai, i 
lalo i seoli. Ua i ai i le Alii i luga o le fogaeleele ni sauai 
faaleagaga faaolioli ia na Ia faapolopoloina mo le pe tusa 
ma le ono afe tausaga e fesoasoani i le tauaveina ma le 
manumalo le Malo, ma o loo taumafai le tiapolo e tuu atu 
i latou e momoe. E iloa e le fili atonu o le a ia le manuia 
tele i le taumafai e aumai i latou e faia agasala tele ma le 
matuia o poloaiga. O lea na te faamoegase ai i latou, e pei 
o Gulliver, ao ia nonoaina i latou ma tamai agasala o le 

faatalale. Ma o le a le lelei o se 
sauai tautulemomoe, faaleoga-
lua, e le tuuto i le avea ai ma 
se taitai?

“Ua tele naua sauai faale-
agaga faaolioli o e ua tatau ona 
siitiaina ma le malosi atili ia 
o latou aiga, o le malo, ma le 
atunuu. Ua ia i tatou le toatele 
o e o lagona o i latou o ni alii 
ma ni tamaitai lelei, ae e tatau 
ona i ai se mea latou te lelei ai—o ni peteriaka malolosi, 
faifeautalai lototetele, tagata faigaluega totoa o talafaasolo-
pito o aiga ma le malumalu, tagata lotonuu faamaoni, ma 
uso tuuto o korama. I se faapuupuuga, e tatau ona luluina 
ma fagua mai i tatou mai se moe faaleagaga.” 7

Mafaufau faapea o oa, tamaoaiga, ma le le popole e 
mafai ona avea ma tofotofoga i o tatou aso ma e tutusa lava 
pe sili atu foi le malosi nai lo sauaga ma faigata faaletino ia 
na onosaia e Au Paia o e na volenitia e savavali i le Tolau-
apiga a Siona. E pei ona faamatalaina mai e le Perofeta o 
Mamona i lana aotelega matagofie e uiga i le li’o o le faa-
maualuga o loo i ai i le Helamana 12:

“Ma ua faapea ona mafai ona tatou vaai i le sese, ma 
le le maumaututu foi o loto o le fanauga a tagata; ioe, ua 
mafai ona tatou vaai e faamanuia ma faatamaoaiga e le Alii, 
i lona agalelei silisili le tuaoia, i latou o e e tuu atu lo latou 
faalagolago ia te ia.

Ioe, ma e mafai ona tatou vaai o le taimi lava e faama-
nuiaina ai e ia ona tagata, ioe, i le fua tele mai o o latou 
fanua, a latou lafu ma a latou fagaga, ma i auro, ma ario, 
ma mea taua uiga eseese uma o ituaiga taitasi ma teuga; 
i le faasaoina o o latou ola, ma laveai i latou i fafo mai 
lima o o latou fili; i le faamaluluina o loto o o latou fili 
ina ia latou le sii taua faasaga mai ia te i latou; ioe, ma 
i se aotelega, i le faia o mea uma mo le manuia ma le 
fiafia o ona tagata; ioe, o le taimi lena latou te faamaaa 
ai o latou loto, ma galo ai ia i latou le Alii lo latou Atua, 
ma soli i lalo o o latou vae le Paia e Toatasi—ioe, ma o 
le pogai ona o lo latou le popole, ma lo latou tamaoaiga 
tele” (Helamana 12:1–2).

O Le Lesona o le Faamamaluina, Aoaoina mai,  
ma le Mulimuli i le Usoga

Sa faamanuiaina le Au Paia faamaoni i le autau a le Alii i 
le faamamaluina, e aoao mai ai, ma le mulimuli i le Usoga. 
Ma ua matua faamanuiaina ai i tatou i lenei vaitaimi i faatai-
taiga ma le tuuto o tagata faamaoni o le Tolauapiga a Siona.

I le tali atu i le fautuaga mai ia Pale P. Palate, na malaga 
atu ai Ulifoti Uitilafi i Katelani, Ohaio, ia Aperila 1834 e auai 
i le Tolauapiga a Siona. O le faamatalaga a Uso Uilifoti i 
lana feiloaiga muamua ma le Perofeta o Iosefa Samita sa 
aoga tele mo i tatou uma.

“O i mo le uluai taimi i lo’u olaga sa ou feiloai ai ma faia 
se faatalanoaga ma lo tatou Perofeta pele o Iosefa Samita, 
o le tamalii lea na filifilia e le Atua e aumaia Ana faaaliga i 
nei aso e gata ai. O lo’u feiloaiga muamua sa le o se tulaga 
e faamalie ai manatu ua uma ona i ai o mafaufauga faalela-
lolagi e faatatau i le tulaga e tatau ona i ai se perofeta, ma 
le auala e tatau ona ia faaali mai ai. Atonu sa faateia ai le 
faatuatua o nisi tagata. Sa ou mauaina o ia ma lona uso o 
Ailama o loo tafanaina se faailoga ma se pea fana. Ina ua 
taofi le la fanafana, sa faafeiloai atu a’u ia Uso Iosefa, ma sa 
ia faatalofa mai ia te a’u ma le naunautai. Sa ia valaauliaina 
a’u e fai lona fale ma o’u fale ao ou i ai i Katelani. O lenei 
valaaulia sa ou taliaina ma le naunautai tele, ma sa matua 
faagaeetiaina ma faamanuiaina lo’u nofo ai faatasi ma ia.” 9

Sa ou iloa le taua aua o Uso Uilifoti, lea sa nofo ai i le 
maota o le Perofeta mo sina taimi na mautinoa lava lona 
mauaina o se avanoa ofoofogia tele e matauina ai o ia i 
faagasologa masani o le olaga, na faamanuiaina i mata e vaai 
atu ai i tua atu o “manatu ua uma ona i ai o mafaufauga faa-
lelalolagi e faatatau i le tulaga e tatau ona i ai le perofeta, ma 
le auala e tatau ona ia faaali mai ai. O ia ituaiga o manatu na 
faapuaoaina le vaaiga a le toatele i le lalolagi i lenei vaitaimi, 
i totonu ma fafo atu o le Ekalesia toefuataiina a le Alii.

O se taunuuga o lo’u valaauga i le 2004 e auauna atu 
i le Korama a Aposetolo e Toasefululua, ua ia te a’u se 
vaaiga patino mautinoa e faatatau i uiga o le faamamalu, 
ia aoao mai ai, ma ia mulimuli i le Usoga. Ua ou vaaia nei 
i aso taitasi ia uiga faaletagata lava ia, vaega eseese e filifili 
ai, ma uiga malualii o taitai o lenei Ekalesia. O nisi tagata 
e avea ni le atoatoa ma vaivaiga faaletagata o le Usoga ma 

Ou te valaaulia faapitoa outou e matauina le fasifuai-
tau mulimuli o le fuaiupu mulimuli: “ma o le pogai ona 
o lo latou le popole, ma lo latou tamaoaiga tele.”

Na aoao mai foi Peresitene Harold B. Lee (1899–
1973) e uiga i le tofotofoina tuufaatasi o le le popole o 
fetaiai ma i tatou i o tatou aso: “Ua tofotofoina i tatou, ua 
faaosoosoina i tatou, o loo tatou i ai i nisi o tofotofoga 
sili ona matautia i lenei vaitaimi ma e atonu tatou te le 
o iloa le matautia o tofotofoga o tatou feagai ai. I na aso 
sa i ai le fasioti tagata, sa i ai tagata faomea, sa i ai e na 
faasaua. Na tutuliesea i latou i le toafa, sa latou fiaai ma 
le lavalava, ma sa latou maalilili. Sa latou o mai iinei i 
lenei laueleele faapitoa tele. O i tatou o e mautofi i mea 
na latou tuuina mai ia i tatou. Ae o le a le mea o le a 
tatou faia i ia mea? I le taimi nei ua tatou olioli i se olaga 
o le tamaoaiga, o mea tatou te lei vaai muamua lava i ai 
i le talafaasolopito o le lalolagi. E foliga mai atonu o le 
tofotofoga aupito sili ona ogaoga lea o soo se tofotofoga 
na tatou mauaina i le talafaasolopito o lenei Ekalesia.” 8

O nei aoaoga mai perofeta o ona po nei ma anamua 
e uiga i tofotofoga ma luitau o aso e gata ai ua faa-
maoni ma aloaia. Ae e le tatau ona lotovaivai, ma e le 
tatau ona tatou fefefe. Mo i latou e i ai mata e vaai ma 
taliga e faalogo, o le lapataiga faaleagaga e taitai atu ai 
i le faateleina o le mataalia. O loo ta feola i “se aso o le 
lapataiga” (MF&F 63:58). Ma talu ai ua uma ona ma o le 
a lapataiina, e tatau ona tatou, e pei ona apoapoai mai 
le Aposetolo o Paulo, ia “mataala. . . ma matua tausisi” 
(Efeso 6:18). Ma pe a tatou mataala ma saunia, e moni 
e le tatau lava ona tatou matatau (tagai MF&F 38:30).

O Ai o i ai i le Itu a le Alii? O le taimi lenei e faaalia ai 
ua i ai ni o tatou mafaufau ma loto ia e talia ma o le a tali 
atu i nei lapataiga musuia. O le taimi lenei e faaali atu 
ai ua tatou mataala ma sauniuni e tetee atu i tofotofoga 
o aso e gata ai o le tamaoaiga ma le faamaualuga, o oa 
ma le le popole, ma le maaa o loto ma le faagaloina o 
le Alii lo tatou Atua. O le taimi lenei e faaali atu ai o le a 
tatou faamaoni i taimi uma i soo se mea ua faatuatuaina 
i tatou e lo tatou Tama Faalelagi ma Lona Alo Pele—ma 
o le a tatou tausia poloaiga a le Atua ma savavali ma le 
amio sao i Ona luma (tagai i le Alema 53:20–21).

ni popolega ma faaitiitia ai lo latou faatuatua. Mo au, o na 
vaivaiga e faamalosia ai lou faatuatua. O le mamanu faaalia 
a le Alii o le puleaina o Lana Ekalesia ua sauniaina ma faa-
itiitia ai le aafiaga o vaivaiga faaletagata. E matuai ofoofogia 
lava ia te au le vaai atu i le faataunuuina e le Alii o Lona 
finagalo e ala mai i Ana auauna e ui i sese ma vaivaiga a 
Ana taitai filifilia. O nei tamalii latou te faapea mai lava ua 
latou atoatoa ma latou te le atoatoa; ae ui i lea, ua mauti-
noa lava ua valaauina i latou e le Atua.

O se faitaulaga sili ina ua ia savali atu i Misuri ma le autau 
a le Alii, na tautino mulimuli ane e Uilifoti Uitilafi ao auauna 
atu o se tasi o le Korama a Aposetolo e Toasefululua: “Na 
matou maua se aafiaga semanu matou te le mauaina i se isi 
lava auala. Na matou maua le avanoa o le . . . malaga i ni 
maila se tele ma [le perofeta], ma vaai i galuega a le Agaga 
o le Atua ia te ia, ma faaaliga a Iesu Keriso ia te ia ma le faa-
taunuuina o na faaaliga. . . . Pe ana ou le alu i le Tolauapiga 
a Siona semanu ou te le i ai iinei i le taimi nei.” 10

I le Aso Sa mulimuli ia Aperila 1834, sa valaaulia ai e 
Iosefa Samita se vaega o taitai o le Ekalesia e saunoa atu 
i volenitia a le Tolauapiga a Siona na faapotopoto i se 
faleaoga. Ina ua uma ona faaiu e le usoga a latou savali, na 

tulai le perofeta ma tau atu ua faagaeetiaina o ia e ala i le 
faatonuga. Ona Ia vavalo atu lea:

“Ou te fia fai atu ia te outou i luma o le Alii, e tou te lei 
iloaina nisi mea faaopoopo e uiga i taunuuga o lenei Eka-
lesia ma le malo nai lo se pepe i luga o vae o lona tina. Tou 
te lei malamalama i ai. . . . Ua na o sina aofaiga toaitiiti lava 
o le Perisitua o loo outou vaai atu i ai i le po nei, ae o lenei 
Ekalesia o le a faatumulia ai Amerika i Matu ma Saute—o 
le a faatumulia ai le lalolagi.” 11

O alii e pei o Poliga Iaga, Heber C. Kimball, Orson Pratt 
ma Uilifoti Uitilafi na faalogo ma aoao le tele o mea mai le 
Perofeta i lena po—ma na fesoasoani tausaga mulimuli ane 
e faataunuu lana folafolaga faaperota. O ni avanoa mata-
gofie ia na maua e nei tamalii e faamamalu ai, aoao mai ai, 
ma mulimuli ai i le Perofeta.

E taua mo i tatou uma ona manatua e mafai ona tatou 
aoao uma mai aoaoga a le Usoga ma mai faataitaiga o o latou 
olaga. O le faaaliga mataina o le tuputupu ae i le lumanai o 
le Ekalesia lea na faamatalaina e le Perofeta o Iosefa Samita, 
faamolemole ia mafaufau nei i le mana o lana faataitaiga 
patino i le faatinoga o faiga masani ma faamoe tagata ae o ni 
galuega e tatau ai. Na faamatalaina e Siaosi A. Samita i lana 

E taua mo i tatou 
uma ona manatua e 
mafai ona tatou aoao 
uma mai aoaoga 
a le Usoga ma mai 
faataitaiga o o latou 
soifuaga.

foi le lelei o lē na aoao atu, i lē na aoaoina; . . . ma sa latou 
galulue uma, o tagata taitoatasi uma e tusa ma lona lava 
malosi” (Alema 1:26).

Talu mai lo’u valaauga o se Pulega Aoao, sa ou taumafai 
e faamamalu ma aoao e pei ona feagai ai nisi o la matou 
Usoga ma aafiaga o le matua po o manaoga faifaipea o 
toatuga faaletino ma ni tiga faifaipea. E le mafai ma o le 
a e le iloaina lava ia mafatiaga e le faalauaiteleina ma le 
le magagana o nisi o nei tamalii o latou soifua ai ao latou 
auauna atu i nofoaga faitele ma o latou loto, manatu, 
mafaufau, ma le malosi atoa. O le auauna atu ma le vaavaai 
atu ia Peresitene Gordon B. Hinckley (1910–2008), Peresi-
tene James E. Faust (1920–2007), Elder Joseph B. Wirthlin 
(1917–2008), Peresitene Boyd K. Packer (1924–2015), 
Elder L. Tom Perry (1922–2015), Elder Richard G. Scott 
(1928–2015), ma isi a’u uo faaaposetolo ua faamalosia ai 
a’u e folafola atu ma le manino ma le mausali o le Usoga o 
loo matou galulue o ni fitafita—fitafita faaleagaga e tamalii 
ma tautaua—i se tulaga sili ona moni ma sili ona matagofie 
o lena upu! O lo latou onosai, faapalepale, ma le lototoa 
ua latou mafai ai ona “fetaomi atu i luma ma le tumau ia 
Keriso” (2 Nifae 31:20) e taua lena mo lo tatou faataitaiga.

api talaaga le tali mai a le Perofeta i luitau o aso taitasi o le 
savaliga i Misuri.

“O le Perofeta o Iosefa sa tauaveina se vaega atoa o le tiga 
o le malaga atoa. I le faaopoopo ai i le vaaia ua saunia mea 
mo le Tolauapiga ma le pulefaamalumalu ai, sa ia savali i le 
tele o le taimi ma sa afaina ona aao i le mafoe o le pa’u, vae 
tiga ma le totoulia. . . . Ae i le taimi o le malaga atoa sa ia le 
tomumu lava pe tuuina mai se faitioga, ao faitio mai ai pea 
alii o le Tolauapiga ia te ia ona o le tiga o o latou tamaivae, 
o le mafoe o pa’u o vae, umi o le savaliga, utiuti o meaai, 
leaga o le tulaga o falaoa, leaga o falaoa saito, manogi leaga 
o pata, malosi o le hani, o fasi puaa ma sisi ua i ai ilo, ma 
isi mea faapena, e oo lava i se taifau e ou atu i nisi o alii e 
tomumumu lava ia Iosefa. Afai latou te tolauapi ae leaga vai, 
e toetoe lava ona mafua ai se faatuiesega, ae peitai o i matou 
o le Tolauapiga a Siona, ma o le toatele o i matou e le faia ni 
tatalo, leai se magafagafa, faatamala, le faalogo, valea, po o le 
tiapoloa, ae matou te lei iloa lava ia mea. O Iosefa sa onosaia 
i matou ma aoao i matou e pei o ni tamaiti.” 12

O Iosefa sa avea ma se faataitaiga malosi o le mataupu 
faavae na aoao mai e Alema: “Ona sa lē sili atu le lelei o lē 
sa talai atu nai lo lē sa faalogologo mai ia te ia, pe sa sili atu 

“O Ai o i ai i le Itu a le 
Alii?” O le taimi lenei 
e faaali atu ai e ala i le 
faalogo ma usitai i le 
fautuaga a aposetolo 
ma perofeta soifua ua 
valaauina a le Atua.



 I u l a i  2 0 1 7  23

Ua lapatai mai Peresitene Lee e uiga i se suega faaopo-
opo o le tuufaatasi ua faateleina le tuputupu ae lautele i 
lenei augatupulaga: “Ua tatou agai atu nei i se isi tofoto-
foga—o se vaitaimi atonu tatou te tauina o le atamai. O se 
taimi lenei ua toatele ai tagata atamamai o e le fia faalogo 
i perofeta lotomaualalo a le Alii. . . . E nai lo o lena o se 
tofotofoga tuga.” 13

O le tofotofoga o le atamai o le soa lea i le tofotofoga o 
le tamaoaiga ma le le popole. E taua tele mo i tatou taitoa-
tasi le faamamalu, aoao mai, ma mulimuli i le Usoga.

“O Ai o i ai i le Itu a le Alii?” O le taimi lenei e faaali 
atu ai e ala i le faalogo ma usitai i le fautuaga a aposetolo 
ma perofeta soifua ua valaauina a le Atua i nei aso e gata 
ai ina ia vaaia ma taitaia Lana galuega i luga o le foga-
eleele. O le taimi lenei e faaali atu ai tatou te talitonu “e 
le mavae atu lava upu [a le Atua], ae o le a faataunuuina 
uma lava, pe i lo’u lava leo po o i le leo o a’u auauna, ua 
tutusa lava” (MF&F 1:38). O le taimi lenei e faaali ai. O le 
taimi lava lenei!

O La Tatou Lava  
Tolauapiga a Siona

I nisi taimi i o tatou olaga taitoatasi, o le a valaau-
liaina i tatou e savalia la tatou lava Tolauapiga a Siona. 
O le a eseese taimi o valaaulia, ma atonu o faafitauli 
patino tatou te feagai ai i le malaga o le a eseese. Ae 
o la tatou tali atu faifaipea ma le mausali i lenei valaau 
mautinoa o le a iu ina saunia ai le tali i le fesili “O Ai  
o i ai i le Itu a le Alii?”

O le taimi e faaali atu ai o le taimi lenei, i le asō, 
taeao, ma le faavavau. Ou te faamoemoe o le a tatou 
manatua pea ia lesona e fesootai i le tofotofoina, iloilo-
ina, ma le saunia ma le faamamaluina, aoao mai ai, ma 
mulimuli i le Usoga. ◼
Mai se saunoaga i le faigalotu o le Vaiaso o Aoaoga, “O Ai o i ai i le Itu 
a le Alii? O Le Taimi Lenei e Faaali Atu Ai, “na fofogaina i le Iunivesite 
a Polika Iaga–Idaho i le aso 30 o Iulai, 2010.

Saunia e Matt McBride ma James Goldberg
Matagaluega o Talafaasolopito a le Ekalesia

Na faaputuputu loimata i fofoga o Frans Lekqwati, 
e 56 tausaga le matua, a o ia saofai e faasaga atu 
ia Olev Taim, lana peresitene o le siteki. Sa faatoa 

talosagaina o ia e Peresitene Taim i sona manatu e uiga 

i le fatuina o se paranesi a le Ekalesia i le nuu o Frans 
i Soweto, Aferika i Saute.

“Aisea ua e tutulu ai?” Pe ua i ai so’u sese ia te oe?” na 
fesili ai Peresitene Taim.

“Leai,” o le tali lea a Frans. “O se taimi muamua lea ua 
fesili mai ai se alii paepae ia te a’u i so’u manatu a o lei faia 
se faaiuga.”

Olaga i lalo o le Faailogalanu
O le tausaga o le 1981. I lea taimi, sa fevaevaeai ai 

tagata uli ma tagata papae i Aferika i Saute i lalo o se 

Luga: Ua atofaina se matafaga o se eria mo na o tagata papae 
i lalo o faiga faailogalanu malosi i Aferika i Saute.
Taumatau: O se feteenaiga i le 1952 i Johannesburg e valaau 
atu mo le saolotoga ma le laugatasia.

Aoao e O ULUAI PARANESI 
FAALEAGANUU UA 
TUUFAATASIA I  
AFERIKA I SAUTEFaalogo  

faatulagaga o tulafono e ta’ua o le faailo-
galanu. O lenei vaevaega faaletulafono, 
faatasi ai ma le faatapulaa a le Ekalesia e 
taofia ai alii uli Aferika mai le faauuina i le 
perisitua, na leva ona iloa ai sa le mafai e 
le Ekalesia ona uluola i tagata uli o Aferika 
i Saute. Na suia le tulaga i le 1978, ina ua 
maua e Peresitene Spencer W. Kimball le 
faaaliga lea na aveesea ai le tapulaa o le 
perisitua, ae sa tumau ai luitau o le fevae-
vaeaiga ma se aganuu o le masalosalo i le 
va o tagata nuu.

O le toatele o tagata uli o Aferika i Saute 
sa nonofo i taulaga, e masani lava o tau-
siusiuga o aai e toatele ai tagata papae e 

paepae e ono tausaga o faia se tala faatiga e uiga i tagata 
uli sa ia feiloai i ai i le Lotu. “I le faamaoni, sa ou ita,” na 
manatuaina e Josiah. Ae sa ia faalogo atu o faapea atu 
le tina i lana tama, “O le Ekalesia e mo tagata uma.” O le 
mafanafana ai e ala i le faamanatu, sa toafilemu ai Josiah.

Se Paranesi i Soweto?
Sa silafia e Peresitene Taim le feagai ai o tagata uli ma 

luitau faalelagona ma faaletino. Sa ia mafaufau e amata se 
paranesi i Soweto ina ia faafaigofie femalagaiga mo i latou 
ae na te le o manao latou te lagona e le o taliaina i latou i 
Johannesburg. Sa ia filifili e faatalanoaina tagata o le eka-
lesia i Soweto e pei o Frans e iloa ai o latou lagona a o lei 
faia se faatinoga. Sa latou tuuina atu ia te ia se tali manino: 
“O le a matou fiafia e faatu le Ekalesia i Soweto.”

Na iloa e Peresitene Taim taitai lelei o e mafai ona fesoa-
soani e aoaoina tagata faatoa liliu mai. Sa ia faatalanoaina 
le silia ma le 200 tagata o le Ekalesia i Johannesburg ma 
valaauina mulimuli ane le toa 40 e auai i le paranesi fou 
mo se taimi umi e fesoasoani e aoao se vaega paionia o 
taitai i le lotoifale iina.

pei o Johannesburg. O Soweto, faapuupuu mo Taulaga i 
Saute i Sisifo, sa aupito i telē. Sa seasea ona o atu tagata 
papae i taulaga, ma o tagata uli sa o atu i aai sa seasea lava 
ona taulimaina tutusa ma tagata papae.

O Frans ma lona aiga sa avea ma vaega o se vaega 
toalaiti mai Soweto o e na taliaina le talalelei toefuatai-
ina i le taimi o le vaitau o le 1970. I le taimi muamua sa 

latou auai ai i le uarota a 
Johannesburg. Sa manatua 
e atalii o Frans le feala a’e i 
luga i le 4:00 i le vaveao o 
Aso Sa ina ia mafai e le aiga 
ona pue le nofoaafi muamua 
i Johannesburg ona faia lea 
o se savaliga umi i le falelotu 
a o lei amata sauniga i le 

9:00 i le taeao. Na vave i taimi uma le aiga—e ui sa faigata 
i nisi taimi mo tamaiti le feala i le taimi o le Peraimeri!

O le avea ai ma se paionia o le tuufaatasia o le faailo-
galanu e mafai foi ona avea o se luitau faalelagona. Na 
manatuaina e Josiah Mohapi lona faalogo atu i se tamaitiiti AG

O le uluai peresitene uliuli o le Aualofa i Aferika i Saute, o Julia Mavimbela, 
ua auai atu i le suatiaina o le eleele mo le fale fou o le Paranesi o Soweto i le 
1991. (Tagai i lana tala i le tusiga lenei.) 

“Atonu matou te le 

malilie i mea o loo 

tutupu i fafo o le 

ekalesia, ae matou te 

malilie i aoaoga faavae.”

E pei lava ona sopoia e tagata uli se isi vaega o le 
taulaga ma se isi aganuu e auai atu ai i le Uarota a 
Johannesburg, e tatau foi i tagata papae ona fetuunai 

i se siosiomaga ma le 
aganuu fou a o latou 
auauna atu i Soweto. 
Sa lei lelei mea uma i 
taimi uma. O Maureen 
van Zyl, o se palagi, o le 
sa valaauina e auauna 
atu o se peresitene o le 
Peraimeri, sa lei mafau-
fau e uiga i ai ina ua 
filifilia le vii faalemalo 

a Aferika i Saute e fai ma pese amata i le sauniga a 
le Aualofa i se tasi o vaiaso. Ae peitai, sa vave ona ia 
iloaina, sa vaai i ai tagata uli o Aferika i Saute i le vii 
o se faailoga o le faailogalanu ma sa toatele uso o le 
Aualofa sa le fiafia i le filifilia o le pese.

Sa faigofie ona mafai ona lotovaivai tagata uli ma 
tagata papae i lea feeseeseaiga, ae nai lo lena, sa 
latou filifili e tagai i ai o se avanoa mo talanoaga ma 
le faaleleiga. “Sa matou faasoaina soo se mea,” na 
manatuaina e Maureen. “I le avea ai ma tagata uli, o a 
mea sa faatiga ma i le avea ai ma tagata papae, o a 
mea ia sa matou iloa e faatiga. O auala sa latou faia ai 
ni mea faapitoa ma le auala na matou faia ai ni mea 
faapitoa. Ma o lea sa na o se taimi matagofie lea e 
aoao faatasi ai.”

A o tuputupu ae malosi ma toatele le paranesi i 
Soweto, sa amatalia paranesi i isi nuu laiti e faaaoga 
ai le auala lea e tasi. O Khumbulani Mdletshe o se alii 
talavou e nofo i le nuu laitiiti o KwaMashu e latalata 
i Durban. Ina ua ia auai i le Ekalesia i le 1980, sa ia 
aumaia ni talitonuga a tagata papae e taatele i le toe-
toe lava o alii talavou uli i Aferika i Saute i lena taimi. 
Ae o ona aafiaga i le tapuai ai i se paranesi e tuufaata-
sia na suia ai lana vaaiga.

O Mea e Noatia Faatasi ai Tagata
I le 1982, sa valaaulia ai Khumbulani ma nisi o alii 

talavou i lana paranesi e auai i se konafesi a le autalavou 
nofofua matutua. Sa manao lona peresitene o le paranesi, 
o se uso paepae e suafa ia John Manford, ina ia foliga 
aulelei `ia alii talavou, e ui e toalaiti i latou e i ai ni ofu 
lelei. Sa ia aumaia uma i fafo mai lana kapoti ona lavalava, 
ma tufa atu suti i alii talavou, o e na laeiina ia suti i le 
konafesi. O le Aso Sa na sosoo ai, sa laeiina e Peresitene 
Manford le suti sa ia nono atu ia Khumbulani. “Ou te le 
mafai ona vaai faalemafaufau atu i se tagata paepae o 
laeiina ni lavalava e tasi sa ou ofuina,” na toe manatua ai 
e Khumbulani, “ae o ia lava lena. Sa amata ona ia fesoa-
soani ia te a’u ia vaai atu i tagata papae i se tulaga ese nai 
lo le mea sa ou vaaia ai i latou i le taimi muamua.”

I le avea ai ma se Fitugafulu Eria i le taimi nei, sa 
matauina e Elder Mdletshe, “Tatou te manaomia uma 
nei aafiaga o le olaga lea e mafua ai ona tatou suia.”

“E na o aafiaga lava e 

mafai ona tatou suia 

ai le vaaiga. Tatou te 

manaomia uma nei 

aafiaga o le olaga lea e 

mafua ai ona tatou suia.”

Sa taliaina le fua o Aferika i Saute i le 1994 o se faatusa o le 
lotogatasi pe a mavae le faailogalanu. O le lanu uliuli, lanu 
samasama, ma le lanu meamata o faatusa o le Konekaresi 
Faavaomalo o Aferika, ma o le lanu mumu, lanu paepae,  
ma le lanu moana, o faatusa o le Ripapelika Boer.

Sa faaiuina le faailogalanu i le 1994 i Aferika i Saute. 
E ui e toatele faalapotopotoga o loo i ai nei i le tele o eria 
o tagata uli po o tagata papae, o le saolotoga sili atu o 
lona uiga o se faateleina o le fuainumera o eria e faafefi-
loi ai. E pei o le au paionia o uluai paranesi i nuu laiti, sa 
tapuai ma galulue faatasi tagata e eseese o latou talaaga 
e fausia le malo o le Atua.

O le peresitene o le siteki a Soweto i le taimi nei, o 
Thabo Lebethoa, sa faamatalaina le talalelei e pei o se 
kelu e tuufaatasia tagata i taimi o fevaevaeaiga. “Atonu 
matou te le malilie i mea o loo tutupu i fafo o le eka-
lesia, i faiga faaupufai ma isi mea,” sa ia matauina, “ae 
matou te ioeina ia aoaoga faavae.” O le galulue ai mai i 
lena faavae ua faasoaina, e mafai e tagata ona aoao mai 
i eseesega o le tasi ma le isi a o latou fefautuaai ma le 
faaeteete ma faalogo ma lagona faaleagaga. “O se tasi o 
mea aupito sili ona taua e uiga i le avea ai ma taitai o le 
faalogo i tagata,” na fautua mai ai Peresitene Lebethoa. 
“Faalogo ina ia mafai ona e malamalama. Faalogo ina ia 
mafai ona e lagonaina. Faalogo ina ia mafai ona e maua 
musumusuga.”

Na ioe Thoba Karl-Halla, le tama teine a le uluai tagata 
o le Paranesi a Soweto o Julia Mavimbela, o le faalogo e 
fesoasoani e tausia ai ni tulaga o feeseeseaiga mai le liliu 
i ni vaega tiga. “E tatau ona ou faalogo i se auala o le a 
ou malamalama ai i mea e le fiafia ai le tagata atonu e 
foliga mai o se ua faatiga ia te a’u,” o lana tala lea.

Ua uunaia e Elder Mdletshe le Au Paia o Aferika i 
Saute i le taimi nei ina ia maua le malosi i o latou ese-
esega, ae maise lava i se faatulagaga o se fonotaga. “E 
finagalo i ai le Alii i lena mea,” na ia matauina, “ina ia 
nonofo faataamilomilo tagata o aganuu eseese o soo se 
ituaiga ma talatalanoa e uiga i faafitauli.” O lana valaau i 
taitai i le lotoifale i le Ekalesia atoa o le faaauau lea ona 
atiina ae ni taitai mai i talaaga eseese, e pei ona lagolago-
ina ai o ia e augatupulaga ua mavae. A e taumafai e aapa 
atu i eria fou ma vaega fou, na ia taua, “e te le maua ai 
ni tagata e lava le tomai. Ae e te atinaeina ni aafiaga i le 
Ekalesia. E te atinaeina ni aafiaga e ala i le tuu atu i tagata 
e faatumuina avanoa taua e tusa pe leai se poto masani 
ma tuu atu ia i latou e galulue faatasi.” ◼
O upusii e sau mai i faatalanoaga na faatautaia e tusitala i le 2015.

Na faafuasei lava ona suia le olaga 
o Iulia Mavimbela i le 1955 ina ua 

fasiotia lona toalua, o Ioane, i se faala-
velave tau taavale. O faamaoniga i le 
taimi o le faalavelave na tau mai ai o le 
isi tagata lea na aofia ai, o se alii palagi, 
na sesee atu [lana taavale] i le laina 
a Ioane. Ae o lena tagata e lei molia. 
Nai lo lena, na fai mai leoleo papae o 
tagata uli o ni avetaavale le lelei, o lea 
la o Ioane na mafua ai le laveaga.1

Na 37 tausaga o Iulia ma e toafa 
le fanau ma le tasi o loo faatalitali. Sa 
faaseseina o ia i le faailoga lanu, le 
leoleo, ma le faamasinoga tonu. Ae sa 
iu ina ia iloa e aua le gauai atu i le le 
fiafia; nai lo lena, sa ia faaaluina lona 
olaga e taumafai ai ina ia faamalolo-
ina, ma ia faamalolo lona atunuu pele 
e ala i auaunaga faa-Keriso. O lona 
alofa i le laueleele, lona faatuatua i le 
Atua, ma lona tuuto faamaoni i le ola 
ai i mataupu faavae o lona faatuatua 
na mafai ai lenei mea.

Sa fanau Iulia i le 1917, o le uii o se 
fanau e toalima. Na maliu lona tama 
ina ua lima tausaga o Iulia. Sa tuua 
lona tina e tausi nao ia le fanau, faiga-
luega o se tamea ma se teufale.

O le tina o Iulia o se tamaitai lotu 
o le na aoaoina lana fanau mai le 
Tusi Paia. “O lo’u tina na aoaoina a’u 
e folo ia fualaau oona o le olaga ma 
uunaia a’u e aua lava nei toe tepa i tua 
ae ia agai i luma,” o le tala lea a Iulia. 

Faamaloloina o  
le Atunuu Pele:  
O Le Faatuatua  
o Iulia Mavimbela
Saunia e Matthew K. Heiss
Matagaluega o Talafaasolopito a le Ekalesia

Na malamalama foi le tina o Iulia i le 
taua o le aoga ma faia mea uma sa ia 
mafaia ma sina tupe itiiti ina ia iloa ua 
maua e lana fanau se aoaoga aloaia.

Na maua e Iulia se aoaoga faama-
tata ma aoaoga sili atu ma galue ai o 
se faiaoga ma se puleaoga seia oo ina 
ia feiloai ma faaipoipo atu ia Ioane 
Mavimbela i le 1946. Sa umia e Ioane 
se faleoloa ma se fale fasi manu. Na 
tuua e Iulia lana galuega ina ia faigalu-
ega ai iina. Na la fausia faatasi se fale 
ma faia se fanau. E ui lava i le tapulaa o 
le faailogalanu, na lelei le olaga. Peitai, 
na suia uma na mea i le maliu o Ioane.

I luga o le maafaamanatu a lona 
toalua, na tusia ai e Iulia upu nei:

E manatua pea ma le alofa
John Phillip Corlie Mavimbela.
Saunia e lona toalua ma tagata 

o le aiga.
Ae na tumau pea le faanoanoa ma 

le ita.
Tau ina malolo lona agaga i le 

filemu.

O le faamatalaina o le fuaiupu lona 
fa, na fai mai ai Iulia, “I le taimi na 
tusia ai, o le tiga lea sa tumau ai pea o 
le inoino ma le ita lea—mo le tagata 
na mafua ai le faalavelave, mo le leo-
leo lea na pepelo, [ma] mo le faamasi-
noga lea na tuuaia lo’u toalua faapea 
o ia na mafua ai le faalavelave lea na 
aveesea ai lona ola.” 2 O se tasi o ona 

tofotofoga aupito sili o le faatoilaloina 
lea o le inoino ma le ita.

I sina taimi puupuu talu ona mavae 
le maliu o lona toalua, i se po o le “fai-
gata ona moe,” sa faia ai e Iulia se miti 
faapea na faaali atu Ioane ia te ia, tuu 
atu ia te ia se ovalola, ma faapea atu, 
“Alu e galue.” O le faamatalaina o le 
taunuuga o lenei miti sa ia faapea mai 
ai, “Sa ou mauaina se auala e aveesea 
ai a’u mai popolega o nei tausaga, ma 
e ala lea i le faaaofia ai i faiganuu ma 
alalafaga.”

O le luasefulu tausaga mulimuli 
ane, i le ogatotonu o le vaitau o le 
1970, na suia le tali atu a tagata uli i 
le faailogalanu mai le tetee filemu i 
osofaiga matautia. O se tasi o nofoaga 
o osofaiga mo fetauaiga o Soueto, lea 
sa nofo ai Iulia. Na fai mai o ia, “Na lei 
avea Soueto ma soo se isi lava nofo-
aga ua latou iloaina—sa peiseai ua 
matou i ai i se tafa o le taua.”

Sa fefe Iulia nei toe matalatala 
ona manua o le ita ma le inoino: 
“Ua silia ma le 20 tausaga talu ona 
mavae le maliu o Ioane, ae sa ou 
lagonaina lava le tiga o lena taimi.” 

Na feiloai ma faaipoipo Iulia  
ia Ioane i le 1946.



 

 I u l a i  2 0 1 7  29

I se taumafaiga e sailia le faamalolo-
ina, e le gata mo ia lava ae faapea foi 
mo ona tagata, na mafaufau ai Iulia, 
“Masalo pe a mafai ona ou aoao atu 
le fanau ia fiafia e galue i le eleele, o 
le a le leiloloa mea uma.” Sa ia faavae-
ina se faatoaga o le alalafaga lea na 
faatusa o se faamoemoe i tagata o e 
sa na o le fefe ma le ita sa iloaina.

A o ia galue faatasi ma tamaiti i 
lana togalaau o le alalafaga, na te 
aoao atu ia i latou: “Sei o tatou eliina 
le eleele o le ita, togi i ai i totonu se 
fatu o le alofa, ma vaai po o a fua e 
aumaia ia i tatou. . . . E le mafai ona 
oo mai le alofa e aunoa ma le faama-
galo atu i isi.”

Sa ia fai mai, “Sa ou iloaina i le loloto 
o lo’u loto sa ou solia le eleele o lou 
lava ita ao o’u faamagalo atu ia i latou 
o e na faatiga ia te a’u.” O le tiga o le ita 
lea na tumau pea ina ua mavae le maliu 
o Ioane ua amata ona mouese atu.

I le 1981, sa faailoa atu ia Iulia le 
Ekalesia. O faifeautalai, ia na faati-
noina se auaunaga i le alalafaga o 
Soueto, na mauaina se nofoaga autu 
mo alii ua matua manaomia le lipea-
ina. Mo le tele o vaiaso, sa la faama-
maina ia nofoaga.3

I se tasi aso, sa talosagaina Iulia e 
auauna atu i lea lava kalapu e tasi mo 
alii. Ina ua ia taunuu atu, sa ofo o ia 
i le vaai atu i “ni alii papae se toalua 
o suaina e o laua suo le efuefu lanu 
enaena.” Na talosaga atu faifeautalai 
pe mafai ona la o atu i lona fale ma 
tuuina atu se savali. E tolu aso muli-
muli ane, na o atu ai Elders David 
McCombs ma Joel Heaton o laeiina o 
laua laei faafaifeautalai ma pine o igoa.

Fai mai Iulia o uluai lesona e lua 
na “sau i le tasi taliga ma alu i fafo o 
le isi.” Ae o le la asiasiga lona tolu, na 
fesili ai faifeautalai e uiga i se ata o 
Iulia ma Ioane i luga o lona puipui. Sa 
ia ta’ua e faapea ua maliu lana tane, 
ma na lagona e faifeautalai le uunaiga 
e tau atu ia te ia e uiga i le ata o le 
faaolataga ma le papatisoga mo e ua 
maliliu. Sa ia fai mai, “Ona amata lea 
ona ou faalogo, faalogo moni lava, i 
lo’u loto. . . . Ao aoaoina a’u e faifeau-
talai i le mataupu faavae o sootaga e 
faavavau, sa ou maua le lagona e faa-
pea o le auala lea e faatasi ai ma o’u 
matua ma lo’u toalua.” Sa papatisoina 
Iulia i le lima masina mulimuli ane.

I le masina talu ona uma lona papa-
tisoga, na lauga ai Iulia i le konafesi a 
le siteki. “Ina ua ou savali atu i le pule-
laa,” na ia fai mai ai, “Ou te manatu 
sa tetei le toatele o tagata. O lo latou 
taimi muamua lea ua vaai ai i se tagata 
uliuli o lauga i le konafesi—atonu mo 
nisi o le taimi muamua lava lea ua 
faalogo ai i se tagata uliuli o lauga atu 
i se faalapotopotoga.” Sa ia lagona le 
uunaiga e talanoa e uiga i le maliu o 
lana tane ma i tausaga o faigata sa i ai. 
Sa ia faamatalaina lona tiga ma le auala 
ua “iu ai ina ona ou maua le ekalesia 
ua mafai ona aoao mai ia te a’u ina ia 
faamagalo moni atu.”

Peitai, o ona tauiviga i le le mala-
malama ma le faailogaina sa lei muta, 
na oo lava i le taimi ua iu ai le faailo-
galanu i le 1994.

O le saunoaga a Elder Dale G. 
Renlund o le Korama a Aposetolo 
e Toasefululua i le konafesi aoao ia 
Aperila 2015, “Le Au Paia o Aso e 
Gata Ai, Taumafai Pea,” na ta’ua ai se 
aafiaga na oo ia Iulia ma lana tama 
teine o Topa ina ua la lagonaina “e le 
o taulimaina i laua i le agalelei e nisi 
o tagata papae o le ekalesia.” Sa faitio 
atu Topa e uiga i le taulimaina o i 
laua. O se mea na faigofie lava ona 
avea ma se alofaga e tuua ai le Ekale-
sia, lea na avea ma taimi sili ona taua 
o le aoao atu. Ona tali atu lea o Iulia: 
“Oi, Topa, o le Ekalesia e pei lava o 
se falemai tele, ma o loo tatou taufai 
mamai uma i o tatou lava tulaga. Ua 
tatou o mai i le lotu ina ia maua se 
fesoasoani.” 4

Na iloa e Iulia e mafai ona faama-
loloina e ala i le talalelei a Iesu Keriso, 
e le gata mo ia lava, ae faapea foi mo 
lona atunuu. O lana auaunaga i le 
malumalu o Johannesburg Aferika i 
Saute ua aoaoina ai o ia i le malumalu, 
“e leai se tagata ua taua o se Aferika. 
E leai se gagana faaPeretania. E leai 
se gagana faaSitu po o le faaSulu. E te 
iloa lena lagona o le loto e tasi.”

Na maliu Iulia Mavimbela i le aso 
16 Iulai, 2000. ◼

FAAMATALAGA
 1. Sei vagana ua faaalia, o upusii e mai ia Laura 

Harper, “‘Tina o Soueto’: Iulia Mavimbela, 
Apartheid Peace-Maker and Latter-day Saint,” 
tusiga e lei lolomiina, Potutusi o Talafaasolo-
pito o le Ekalesia, Aai o Sate Leki.

 2. I le anotusi a Harper, o le upu lamepa e faa-
aoga ae le o le tiga. Ae ui i lea, na faamautu 
mai e Topa o le upu o loo tusia i luga o le 
tuugamau o le tiga.

 3. Mai ia David Lawrence McCombs, faatalano-
aga ma le tusitala, 25 Aok., 2015.

 4. Dale G. Renlund, “Le Au Paia o Aso e Gata 
Ai, Taumafai Pea,” Liahona, Me 2015, 57.

Lalo: I le taimi o le faailogalanu, na  
amataina e Iulia se togalaau a le 
alalafaga e aoao atu ai le fanau e “le  
o leiloa mea uma.” 
Taumatau: O Iulia i lona laei Sulu 
moni ma auauna atu i le Malumalu o 
Johannesburg Aferika i Saute.

a Parley p. Pratt o le Voz de Amonestación, le 
tamaitusi lava lea e tasi na vaai i ai Desideria i 
lana miti. Ina ua uma ona talanoa atu Jose ia 
Elder Stewart e uiga i le miti a Desideria, na 
tuuina atu e le faifeautalai ia Jose ni isi tamai-
tusi a le Ekalesia, talu ai e lei maea le Voz 
de Amonestación, ma sa faamauina e Elder 
Stewart le talanoaga uiga ese i lana api talaaga.3

I le tele o maila pefua mulimuli ane, sa toe 
faatasia ai Jose ma lona tina. I le iloaina ai e 
moni le tamaitusi, na iloa ai e Desideria na 
moni le miti. Sa ia suesueina ma le naunautai 
tamaitusi ia na aumai e Jose ia te ia, ma sa 
uunaia e aoaoga faavae o le talalelei na i ai 
lona agaga. Sa ia manao ina ia papatiso.

Maua e se Faifeautalai
Talu ai o loo faamaeaina pea e Elder 

Stewart le Voz de Amonestación, sa auina 
atu Elder Melitón Trejo, o se faifeautalai mai 
Sepania, e saili ia Desideria ma Jose. I le aso 
22 o Aperila, 1880, sa papatisoina ai e Elder 
Trejo Desideria Quintanar de Yáñez, Jose 
Maria Yáñez, ma le afafine o Jose o Carmen. 

Saunia e Clinton D. Christensen
Matagaluega o Talafaasolopito a le Ekalesia

I se tasi po i le amataga o le 1880, sa moe ai 
Desideria Yáñez i se fale taualoa i mauga o 
Nopala, Mekisiko o loo lainaina e kakatusa. 

Ao ia faia se miti, sa ia vaai i se tamaitusi ua 
faaulutalaina Voz de Amonestación (Leo o le 
Lapataiga) lea o le a suia ai lona olaga ma 
fesoasoani ia te ia faaleagaga. I le ala ae i luga, 
sa ia iloa o alii na lolomiina le tamaitusi na i ai 
i le Aai o Mekisiko.1 Sa ia iloaina foi sa matua 
faigata lava faaletino mo ia le malaga i le 75 
maila (120 km) i le aai, ae sa ia naunau lava e 
mulimuli i uunaiga o le miti ma saili se tali.

O Le Faatuatua o se Aiga
Na talanoa atu Desideria e uiga i lana 

miti i lana tama o José. Sa ia talitonu ia te 
ia ma malaga atu i le Aai o Mekisiko i lona 
tulaga. Sa amata ona ia talanoa atu ma le 
naunautai i tagata ma na iu ai ina feiloai 
atu i le tagata Lotu o Plotino Rhodakanaty, 
lea sa taitaiina atu o ia i le Faletalimalo o 
San Carlos.2

I le faletalimalo, na maua ai e Jose Elder 
James Z. Stewart o loo siakiina ia kopi o pepa 

Desideria Yáñez: 

Ina ua maea se 
miti na taitai-

ina atu o ia i le 
talalelei toefua-
taiina, na avea 

lenei Au Paia 
o Aso e Gata Ai 

anamua mai 
Mekisiko ma se 

paionia malosi o 
le Ekalesia.

O Desideria o le tagata lona 22 na papati-
soina i le Misiona a Mekisiko ma le uluai 
tamaitai i Mekisiko tutotonu.4

I se taimi mulimuli ane o lena masina, 
na toe asiasi atu ai Jose i le Aai o Meki-
siko ma toe foi i le fale ma kopi e 10 o le 
Voz de Amonestación. Ua iu lava ina vaai 
Desideria i le tamaitusi mai lana miti. Mo 
ia, o le tamaitusi o se faamanatu faaletino 
lea i le ala na aapa mai ai le Alii ia te ia ma 
tosina atu o ia i le talalelei toefuataiina.



O Le Uluai Tusi a Mamona FaaSipaniolo
I le 72 o ona tausaga, na iloa ai e Desideria ua sologa le 

lelei lona soifua maloloina. E oo atu i le 1886 ua faataotolia 
o ia i lona tamai fale i San Lorenzo e lata ane i Nopala. I se 
tasi afiafi matautia, na osofaia ai e tagata gaoi lona fale, fasi 
o ia, ma sosola ma le $3,000.5 Na sao mai Desideria. Nai lo 
le faavaivai, na faatalitali Desideria ma le faatuatua mo le 
fesoasoani a le Alii. Ua uma ona ia aoaoina mai lana miti 
e silafia e le Alii lona tulaga.

Ona oo lea ia Oketopa 1886, na faafuasei lava ona 
asiasi atu se Aposetolo ma peresitene o misiona e toalua 
i le eria. Sa tau atu e Jose Yáñez ia i latou ia puapuaga a 
lona tina. Na o mai vave le usoga i le fale o Desideria. Sa 
fiafia Desideria e feiloai ia Elder Erastus Snow o le Korama 
a Aposetolo e Toasefululua, ma sa ia tuuina atu ona lima 
i luga o lona ulu mo se faamanuiaga faaleperisitua.

I le taimi o le asiasiga a le usoga, sa faateia e le peresi-
tene fou o le misiona, o Horace Cummings, Desideria ma 
ni tala taua. Sa ia tau atu ia te ia o le faaliliuga muamua o 
le Tusi a Mamona atoa ua lata ina maea i le Aai o Sate Leki. 
Na vave lava ona talosagaina e Desideria se kopi o le tusi-
tusiga paia o loo loma nei.

I se masina mulimuli ane, na toe foi mai ai Peresitene 

Cummings i le fale o Desideria ma se kopi. E uiga i le mea 
na tupu, sa ia tusia ai: “Asiasi atu ia Sister Yáñez ua matua, 
o se tagata ua faataotolia ma tuuina atu ia te ia le Tusi a 
Mamona e lei faamauina lea na ou auina atu ai i Iuta. O se 
tusi muamua i le faaSipaniolo ua mauaina i Mekisiko. . . . 
Sa foliga mai sa fiafia tele i ai o ia.” 6 Sa avea lea ma asiasiga 
mulimuli a se faifeautalai ia Desideria i lona soifuaga atoa.

Faaesea ae Lei Faagaloina
E oo atu i le 1889, na o le 10 tausaga talu ona taunuu atu 

le talalelei toefuataiina i le ogatotonu o Mekisiko, na lagona 
e taitai o le Ekalesia le uunaiga e sui atu ia punaoa faatapulaa 
a le Ekalesia i kolone ua ‘ainā i Mekisiko i Matu. Na lagona 
e tagata o le Ekalesia e latalata ane i le Aai o Mekisiko, pe a 
ma le 1,000 maila (1,600 km) le mamao mai i kolone, le pei 
o se mamoe e aunoa ma se leoleo mamoe ina ua o ese atu 
faifeautalai mo le itu i matu. E ui na siosiomia pea e lona aiga, 
na iloa e Desideria e tatau ona latou faatinoina le talalelei i 
le tuua ai na o i latou. O lona uiga o le a le mafai lava ona ia 
maua le faamanuiaga o le auai atu i le Aualofa po o le maua-
ina o faamanuiaga o le malumalu ao soifua pea.

Ae sa ia iloaina na silafia o ia e le Alii. E ala mai i Ana 
Auauna, na faaali mai ai e le Alii Lona finagalo ina ia auauna 

talalelei i le tuua ai na o i latou mai le vaega toatele o le 
Ekalesia, ae sa ia uumau pea. Sa ia iloaina na tausia ma 
vaavaaia lana vaega toalaiti o le lalolagi e le Atua.

E ui ina sa le mafai ona ia tuua lona aiga, sa avea o ia 
ma se faataitaiga o le faatuatua, filiga, usiusitai, ma le loto-
toa e le gata i lona aiga ae faapea foi ia i tatou taitoatasi a 
o tatou saili e faaauau ai pea le agaga o paionia. ◼

FAAMATALAGA
 1. Tagai Alonzo L. Taylor Mission Papers, July 10, 1903, and Mexican 

Mission Manuscript History and Historical Reports, July 7, 1903,  
Potutusi o Talafaasolopito o le Ekalesia, Aai o Sate Leki.

 2. Tagai Taylor Mission Papers, July 10, 1903, and James Z. Stewart  
Papers, Feb. 17, 1880, Potutusi o Talafaasolopito o le Ekalesia.

 3. Tagai Stewart Papers, Feb. 17, 1880.
 4. Tagai Moses Thatcher, Journal, Nov. 20, 1879, and Stewart Papers,  

Apr. 26 and June 20, 1880, Potutusi o Talafaasolopito o le Ekalesia.  
O Desideria o le uluai tamaitai na papatisoina ina ua tatalaina le  
Misiona a Mekisiko i le 1879 i le Aai o Mekisiko. Ae ui i lea, o se 
misiona puupuu i le aai o Hermosillo i le 1877, na iu i le papatisoga 
o tagata e toalima i se nuu na latalata ane, e aofia ai ma Maria La Cruz 
Paros, o le tamaitai muamua na liliu mai ua faailoa mai. O faamau-
mauga aloaia o le Misiona a Mekisiko na fatuina e Moses Thatcher 
na lisiina ai Desideria Yáñez o le uluai tamaitai na liliu mai, a o le mea 
moni o ia o le lona lua. Tagai foi ia Louis Garff Reminiscences, e leai 
se aso, Potutusi o Talafaasolopito o le Ekalesia.

 5. Tagai Pepa a Horace H. Cummings, 24 Oke., 1886, Potutusi  
o Talafaasolopito o le Ekalesia.

 6. Pepa a Cummings, 29 Nov., 1886.
 7. Pepa a le Misiona a Taylor, 10 Iulai, 1903.

atu taitoatasi i Lana lafu. Ona o lana miti, o le faamanuiaga 
o le perisitua, ma le Tusi a Mamona, na mafai e Desideria 
ona molimau atu ma lana faamautinoaga atoatoa na tau-
sia e le Atua ona manaoga faaleagaga ma faaletino. E ui o 
lenei malamalama sa le’i taofia ai tofotofoga ma luitau mai 
le tutupu i lona olaga, ae na tuuina atu ia te ia le talitonuga 
o le a faamamaina pea e le aunoa e le Alii ana avega.

O Se Talatuu Tumau
I le 1903, na toe auina atu faifeautalai i Mekisiko i Saute 

mo le taimi muamua talu mai le 1886. Sa latou feiloai ma 
Jose, o le na aoteleina atu le tumau ai o Desideria e oo 
i le iuga ma le talatuu o le faatuatua e ala i le fai atu o 
lona toalua ma lona tina “na maliliu o faamaoni atoatoa 
i le faa-Mamona” ma na ia “faamoemoe o le a oti ai i le 
faa-Mamona.” 7

Ina ua mavae lana miti, na agai atu Desideria i le ala 
o le talalelei, avea ai ma tamaitai [Latina] paionia o le 
Ekalesia. O le fatu o le faatuatua na totoina e ala i se miti 
i le 1880 sa lei faamaumauina; na totogo ae ao osia e 
Desideria le feagaiga o le papatisoga ma tumau ai i ona 
tofotofoga i le faatuatua. Semanu e faigofie mo Desideria 
le mamae faaleagaga ao ia faataunuuina ma lona aiga le 

Saunia e Kami Crookston

O lo’u malamalamaaga e uiga i le tulaga faalematua, o ni fanau e atoa-
toa le amio o e sa laei ma le matagofie ma sa le palapala lava. Sa 
vave ona ou iloaina o le malamalamaaga sa ou faamemelo i ai sa o 

se tala fatu. Ua amata ona ou masani e talia le mesi o lo’u fale ma le tatafe o 
isu aua ou te iloa e oo mai faatasi ma faamanuiaga sili ona ofoofogia e mafai 
ona ou mauaina. Ae o le mea sa le mafai ona ou vaai faalemafaufau i ai o le 
tauiviga o le a feagai ai a o tausia lau fanau, aemaise lava la’u tama o Brad.

Sa sau Brad i lenei olaga o se tamaitiiti mama e pei o soo se tamaititi, ae e 
lei umi ae ma iloaina e ese lava o ia. Sa le mafai ona alu o ia i le vasega pepe 
e aunoa ma lo’u toalua po o a’u aua sa faasaua tele o ia. Ina ua faasolosolo ina 
matua ma taaalo faatasi ma isi tamaiti, sa manaomia e ia le vaavaaiga. Ina ua ma 
sailia se fesoasoani, sa tau mai ia i maua e tatau lava ona ma tumau ai pea i le 
aoaiina o ia. Sa ma faia mea uma ma te mafaufau i ai: sa ma saili i le initoneti, 
faitau i tusi e uiga i le avea ma matua, ma fesili atu i fomai ma tagata o le aiga. 
Mulimuli ane, ina ua amata ona aoga Brad, sa maua o ia i le faama’i o le faaitiitia 
o le gauai atu o le mafaufau, po o le ADHD, faapea foi ma le tele o isi faafitauli.

Mo le taimi muamua sa ma lagonaina sa i ai se ma faamoemoe. Talu ai ua 
matou iloaina le ma’i, ua mafai nei ona amata se fuafuaga o le togafitiga. Sa 
ma faamoemoe o le a lelei le tali atu a Brad i se vailaau lea sa fesoasoani i isi. 
Ae paga lea, sa sili atu ona leaga le amio a Brad i vailaau nai lo le le inuina, o 
lea sa taofi ai loa. Sa ou lagonaina le aluese atu o sina faamoemoe mulimuli.

I se tasi aso ina ua ono tausaga o Brad, sa ou fetaiai ma se tasi o ana 
ma’i oso o aso taitasi. Sa ou manao e lafoai. Sa ou alu i lo’u potu mo sina 

taimi mo a’u lava, ma sa tafe ifo loimata i o’u alafau. Sa ou tatalo mo le 
malosi e taulimaina ai le faiga masani o le a oo mai pe a momoe. E mafai 
faapefea ona ou faia pea lenei mea, i lea aso ma lea aso? Sa ou lagona le 
pei ua ou pasiina le mea e mafai ona ou onosaia. Pe sa malamalama le 
Tama Faalelagi i le faigata tele ua i ai? Afai e alofa moni o Ia ia te a’u, sa 
ou mafaufau ai, e Na te aveesea lenei avega mai ia te a’u ma tuu atu i 
la’u tama se olaga malosi masani ai. Na siomia a’u e na mafaufauga ma 

O Le Tausiaina o  
Lo Ma Tama Tama  

i se FAIGAPAAGA  
MA LE ATUA

Ina ua ou aoao 
e faaaoga ia 
punaoa faale-
agaga ia sa ou 
maua, sa faa-
tumulia a’u i 
manatu o auala 
e fesoasoani ai i 
la’u tama tama 
ma taulima-
ina lelei o’u foi 
tofotofoga.



lagona a o foliga mai ua atili ona faateteleina 
le leaga o tofotofoga ia ua feagai ma a’u nai 
lo le faaleleia.

O Le Natura Moni o Tofotofoga
Sa ou manatu ou te malamalama i tofoto-

foga. E tatau ona tatou oo i ai e pei o se ulo 
o loo faavevelaina i se ogaumu. Tatou te o 
atu i totonu ma o mai i fafo o le afi, ona toe 
foi lea o le olaga i le mea masani seia oo i le 
isi taamilosaga o le faavevelaina ma le faale-
leia. Ae sa ou feagai ma lenei tofotofoga mo 
le tele o tausaga, ma e le aluese lava. Sa ou 
lagonaina le faatupulaia o le avega, ma o le 
lagona o le leai o se faamoemoe na faaloto-
maualaloina ai a’u ma ou talosaga atu ai mo 
se fesoasoani e ala i le tatalo.

Ona ou iloaina lea o le nofoaga sa ou 
manaomia ou te alu i ai mo le faamafanafa-
naga o le malumalu. E ala i musumusuga, 
na ou iloaina tatou te le filifilia ni tofotofoga 
tatou te maua i lenei olaga faaletino po o 
le a foi le umi. O le mea e mafai ona tatou 
puleaina o le auala tatou te mafaufau ma 
faatino ai pe a oo mai tofotofoga.

Sa ou iloaina o le mafuaaga na ou lagona-
ina ai le faanoanoa mo a’u lava ona sa ou faa-
tagaina le inoino faaletagata lava ia e faatumu 
ai lo’u mafaufau. O le mea muamua sa ou fili-
fili e faia o le taofia lea o manatu le lelei e oo 
mai i lo’u mafaufau, e pei o le “E le talafeagai 
lenei tulaga,” “E le mafai ona ou gafatiaina 
lenei tulaga,” “Aisea e le mafai ai e Brad ona 
manuia?” po o le manatu sili ona leaga, “O 
a’u o se tina leaga tele.” Sa ou galue malosi e 

taofi le mauaina o nei manatu le lelei, ma 
sa ou vaaia ua amata ona onosai atili 

ma agaalofa lo’u leo moni pe a ou 
taulimaina a’u fanau uma.

Sa ou uunaia foi mafaufauga 
lelei. Sa amata ona ou mafaufau, 
“O loo e lelei,” ma ou te faia ia 

te a’u lava se upu lelei, e pei o le “Sa e tausia 
le maualalo o lou leo ma e te lei ee. O le mea 
lelei lena e fai!”

Faalagolago i le Atua
Ina ua mavae se aso faigata faapitoa, sa 

ou fai atu i lo’u toalua e tuuina mai se faama-
nuiaga ia te a’u. I le taimi o le faamanuiaga 
sa toe faamanatu mai ia te a’u o a’u o se 
afafine o le Atua, e Na te silafia a’u ma o’u 
manaoga, ma o la’u tama o se atalii o le Atua. 
O Brad sa avea muamua ma atalii o le Atua, 
ma o ma’ua ma lo’u toalua o se faigapaaga 
ma le Atua mo Brad. Sa ou iloaina ou te lei 
faaaogaina meafaigaluega uma sa saunia e le 
faigapaaga mo a’u. Sa ma sailia ma mauaina 
ma lo’u toalua le tele o punaoa e fesoasoani 
ia i maua, ae sa ma faagaloina le punaoa e 
tasi e sili ona taua: o le tatalo lea.

Sa amata ona ou tatalo i aso uma e uiga i 
le auala e mafai ai ona ou fesoasoani ia Brad. 
Pe a oo o ia i se ma’i oso faalelagona, ou te 
faia se tatalo vave mo musumusuga ae ou 
te lei alu atu ia te ia. A o o’u faalagolago i le 
Atua mo lo’u lava tausiga ma musumusuga 
mo la’u tama, sa ou maua sina vaaiga o mea 
e mafai ona ou avea ai ma mea e mafai ona 
ou faia mo ia. Sa ou taumafai e mulimuli i 
upu a Alema: “Ma o lou mitamitaga lenei, 
atonu ia mafai ona avea a’u o se auupega 
i aao o le Atua” (Alema 29:9).

Sa vave ia suiga. Sa ou mafaufau i le tele o 
auala e fesoasoani ai ia Brad. Sa ou faaaogaina 
le afiafi faaleaiga ia avea o se meafaigaluega 
ma tatalo mo ni manatu e uiga i mea e aoao 
atu. Sa ou faitau foi ia tusitusiga paia ma 
le manatu moni i ai ma iloaina le fautuaga 
maoae faalematua o loo i ai. Sa amata ona faa-
tumulia a’u i le faamoemoe ma le mafanafana.

A o faaauau pea ona ou faataitaia le manatu 
o i ma’ua ma lo’u toalua o ni paaga faatasi 
ma le Atua i le tausiaina o la maua fanau ma 

Sa ma sailia 
ma maua-
ina ma lou 
toalua le tele 
o punaoa e 
fesoasoani ia 
i maua, ae sa 
ma faagalo-
ina le punaoa 
e tasi e sili 
ona taua: o le 
tatalo lea.



faaaoga meafaigaluega na Ia tuuina mai ia i maua, sa 
amata ona faateleina lo’u faalagolago atu i le Atua. Sa ou 
iloaina o lo’u malamalama i le tulaga faamatua na faata-
pulaaina, ae e mafai e se Tama Faalelagi alofa, o Le e 
silafia mea uma ma sili atu ona alofa i la’u tama 
nai lo a’u, ona fesoasoani ia te a’u ia avea o se 
tina malosi atu ma sili ona lelei. Ma e ui o 
loo ou tauivi lava i nisi taimi, ou te iloa le 
mea e saili i ai mo le fesoasoani. Ua ou 
malamalama nei o nisi o tofotofoga e le 
mafai ona i ai se taimi faatapulaa, ae a 
ou taulai atu i le tulaga o le faavavau, o 
le a fesoasoani mai le Atua ia te a’u.

Ia Lagona le Olioli i Taimi Laiti
Pe a oo mai taimi faigata, ua ou aoao 

ina ia lagona le olioli i taimi laiti—o 
meaalofa—lea ua tuuina mai ia i tatou. 
Pe a manao lo’u atalii e kisi mai ia te 
a’u, ou te lagona le faafetai. Pe a ou vaai 
atu i la’u tama o tietie i le pasi e aunoa 
ma se tasi o la nonofo, ua faamanuiaina 
a’u i le oo mai o lenei mau i lo’u mafau-
fau: “Ou le a ou alu muamua atu i o outou 
luma. O le a ou i ai i lo outou lima tauma-
tau ma lo outou agavale, ma o le a i ai lo’u 
Agaga i o outou loto, ma sio faataamilo 
outou e a’u agelu, e sapasapai outou i luga” 
(MF&F 84:88). Sa ou iloaina sa le tuuatoatasi 
lava Brad ma e le tuuatoatasi lava.

O i matou o se aiga e faavavau, ma faatasi 
ai ma le fesoasoani a tagata o e alolofa ia 
i matou ma le tausiga o i matou e lo tatou 
Tama Faalelagi alofa, e mafai ona ou talisa-
paia meaalofa laiti ua tuuina mai ia te a’u i 
aso taitasi ma lagonaina le olioli ma le fiafia 
lea e tatau ona tatou mauaina. Ma faatasi ai 
ma na faamanuiaga laiti ma le fesoasoani a 
le Alii, e mafai ona ou avea ma tagata e tatau 
ona ou avea ai, e tusa lava po o le a le umi e 
manaomia ai. ◼
E alala le tusitala i Iuta, ISA.

 I u l i a  2 0 1 7  37

O  A T A  O  L E  F A A T U A T U A

Murilo Vicente Leite Ribeiro
Goiania, Pasila

Ina ua papatisoina Murilo i le 16 tausaga, 
sa teena e lona aiga atoa lana papatisoga. 
Ina ua ia maua se valaauga o le misiona, 
na tiai e ona matua ona ofu lotu ma taofi 
o ia mai le auauna atu i se misiona. Na 
iu lava ina fesoasoani o ia e aumai lona 
aiga i le Ekalesia, ae sa ia lagonaina pea 
le le agavaa mo le le’i auauna atu i se 
misiona.
CODY BELL, TAGATA PUEATA

Faitau atili i le tala a Murilo i le Liahona i le initoneti  
i le lds.org/go/71738.

Sa faigata ia te a’u le avea ma se alii 
talavou ae le alu i se misiona. Sa ou 
lagona le faatauvaa i le faatusatusa 
i a’u uo ia ua leva ona o i misiona, 
ma sa ou lagona le tuuatoatasi i le 
lotu. Sa manatu nisi tagata ua ou le 
alu ona ua ou le agavaa. Ae sa ou 
faia le mea sili ina ia tumau mausali 
ai i le faatuatua.

I tausaga mulimuli ane, sa ma 
feiloai ai ma Elder Jairo Mazzagardi 
o le Fitugafulu ina ua ia malaga 
mai e toe faatulaga la matou 
siteki. Sa ia fesili mai ia te a’u e 
uiga i la’u misiona. 

“Ou te lei auauna atu i se misi-
ona,” o lau tala lea, ma amata  
ona tagi.

“Brother Murilo,” sa ia saunoa 
mai ai, “aua le toe tepa i tua; vaa-
vaai atu i luma. Po o ai lava e toe 
tepa i tua e savali agai i tua, ma 
po o ai lava e tilotilo atu i luma e 
savali agai i luma. Ua e mama.”

Sa pei ua siiina ese atu se ato 
faafafa e ono-tone mai lo’u tua.

Sa ia saunoa mai ia te a’u ina ia 
toe foi atu faatasi ma lo’u toalua 
ma valaauina a’u e auauna atu o 
se peresitene o le siteki. 

O  L E O  O  L E  A U  P A I A  O  A S O  E  G A T A  A I

Ina ua uma ona auauna atu i le 
misiona a Filipaina Cagayan de Oro, 

sa ou naunau e mulimuli i fautuaga a 
perofeta ma aposetolo ina ia faaipo-
ipo i le malumalu. O le toatele o o’u 
aiga ma uo e le auai i le Ekalesia, e oo 
lava i nisi o tagata e auai i le Ekalesia, 
sa faapea mai e tatau ona ou maua 
muamua se faailoga pe maua se galu-
ega maoae a o lei mafaufau e uiga i 
le faaipoipoga. Sa leai uma ni na mea 
e lua ina ua ou faamau.

Sa ou popole, ae sa ou manatua 
se tala e uiga ia Peresitene Gordon B. 
Hinckley (1910–2008) ina ua ia maua 
se valaauga o le misiona i Egelani. Na 
ia sauni e tuua i le taimi o faafitauli 
tau le tamaoaiga ma popolega lea sa 
faapopoleina ai o ia. A o lei aluese atu 
o ia, sa tuu atu e lona tama ia te ia se 
kata na i ai ni upu se iva na tusia ai: 
“Aua e te matau, tau lava ina e faatua-
tua” (Mareko 5:36). Sa ou manatuaina 
foi ia upu o la’u epikopo: “Ia faatua-
tua. O le a saunia e le Atua.” O nei 

MATIVA AE TUMU I LE FAATUATUA
upu na tuuina mai ia te a’u le lototele 
ma le malosi e agai ai i luma.

E ui ina mativa, sa ou faaipoipo atu 
i lau manamea lalelei i le Malumalu o 
Manila Filipaina. E lei leva ae amata 
ona ou faigaluega mo se kamupani lea 
na manaomia ai lo’u faigaluega i Aso 
Sa. Sa ou manao e tausia le aso Sapati, 
o lea sa na o se taimi puupuu na ou i 
ai i lenei galuega. Sa mafaufau le toa-
tele pe aisea na ou tuua ai la’u galuega, 
ae sa ou tulimatai atu pea i luma, ma 
toe fai ifo ia te a’u lava ia ia upu “Ia faa-
tuatua. O le a saunia e le Atua.”

Sa amata ona ou aveina se sipi ma 
galue o se sui o fefaatauaiga e saunia 
ai mea taua matou te manaomia ma 
saunia mo le fanau mai o la ma pepe 
muamua. Sa matauina e lo’u toalua 
lo’u vaivai i le taumafai e tausi lo ma 
aiga. Sa fai mai o ia ia te a’u e tatau 
ona ou toe alu i le aoga, ae sa ou 
mafaufau o le a faigata ona faigaluega, 
auauna atu i le Ekalesia, ma avea ma 
se tagata aoga.

Sa sa’o lava a’u; sa faigata. Ae sa ma 
faia le mea sili ina ia tausia poloaiga. 
Sa masani ona le lava a ma tupe, ae o 
le fesoasoani mai o Tupe Faaagaaga 
mo Aoaoga a le Ekalesia, sa mafai 
ona ou faamaeaina la’u aoga a o lei 
fanau mai la ma tama lona lua. Sa ou 
maua se galuega e faiaoga i le aoga 
maualuga, ma na iu ina avea ma se 
taitai faamaopoopo o le seminare ma 
le inisitituti.

O le mulimuli ai i le fautuaga a le 
perofeta ma isi taitai o le Ekalesia na 
fesoasoani ou te iloa ai o le faaipo-
ipoga e tuuina mai ai ni avanoa silisili 
mo le tuputupu ae faaleagaga ma le 
tulaga faamatua. Ua faamanuiaina a’u 
ona o la’u faaipoipoga, ma le talalelei.

E le tatau ona tatou fefefe, e oo lava 
i tulaga aupito sili ona faigata. Tau 
lava o lo tatou faia o le mea silisili ma 
manatua upu nei: “Ia faatuatua. O le a 
saunia e le Atua.” ◼
Richard O. Espinosa,  
Aai o Tarlac, Filipaina

Sa amata ona ou aveina 
se sipi ma galue o se 

sui o fefaatauaiga e saunia 
ai mea taua matou te 
manaomia.

E sefuluvalu vaiaso i totonu o lo’u 
maitaga lona fa, ou te ala ae ua 

alu laitiiti lo’u palapala. Sa ou popole 
ina ua le muta le alu o le palapala, o 
lea sa ou filifili ai loa e alu i le potu o 
faalavelave faafuasei.

I le taimi o le tietiega umi i le fale-
mai, sa ou faamoemoe ma tatalo o le 
a manuia mea uma. Sa ou mafaufau 
faapea, o le mea sili ona leaga e mafai 
ona tupu o le faatonuina lea o a’u e le 
fomai ou te malolo mo le tele o aso.

Ina ua ou taofia i le falemai, sa faia 
e le aufaigaluega le tele o suesuega. 
Sa latou mauaina e le o tata le fatu o 
le pepe. O le faaiuga o le suesuega e 
faapea “ua maliu le pepe.” Sa leai se 
isi mea na toe mafaia e le fomai i lena 
tulaga, o lea sa ia tuuina mai ai a’u ou 
te tuua le falema’i.

Sa ou alu i le fale ma le lagona o le 
faanoanoa ma le fefe. Sa le mafai ona 
ou moe i lena po. Ina ua ou aluese 
mai le moega i le taeao na sosoo ai, sa 
uunaia a’u ou te alu i se sauniga o le 
faaeega paia i le vaveao i le malumalu.

E latalata atu i le faaiuga o le sau-
niga, ua taulai atu o’u mata i le mama 
faaipoipo ma le mama faamau lea sa 
i lo’u tamailima tuumama. O le tina o 
lo’u tinamatua e anaina le mama lea 
na faaigoaina ai a’u. Na maliu o ia ina 
ua lima o’u tausaga, ma sa ou faitauina 
talu ai nei le talaaga o lona olaga. Ou te 
manatua sa ia aafia i le tele o ma’itaga 
na fafano ao ia i ai i le vaitau o le 20 
tausaga.

O le taeao atoa lava sa ou tau-
ivi e taofiofi loimata o le faanoanoa 
ma le fefe, ae i lena lava taimi, sa ou 

lagonaina ai se lagona malosi o le 
filemu. Sa ou lagona le faamafanafana-
ina. Sa aafia foi le tina o lo’u tinamatua 
i ia foi tofotofoga talitutusa i lona foi 
olaga, ma sa fesoasoani le Faaola ia te 
ia. Sa ou lagonaina le mautinoa o le a 
Ia fesoasoani mai foi ia te a’u.

“O le a ia ave i ona luga o latou 
vaivaiga, ina ia mafai ona faatumuina 
ona loto i le alofa mutimutivale, e tusa 
ai ma la le tino, ina ia mafai ona ia 
silafia e tusa ai ma la le tino, le ala e 
fesoasoani ai i ona tagata e tusa ma o 
latou vaivaiga” (Alema 7:12).

Ou te matuai faafetai lava mo le 
filemu e maua mai i le auai i le malu-
malu, mo se talatuu o ni tuaa faamaoni, 
ma le mea silisili o mea uma, mo le tau-
laga togiola a le Faaola o Iesu Keriso. ◼
Emily Miller, Texas, ISA

FAAMAFANAFANAINA INA UA MAVAE 
SE MAITAGA NA FAFANO

O la’u mama faaipoipo ma la’u mama 
faamau o le tina o lo’u tinamatua e 

anaina. Ou te manatuaina sa ia aafia foi i 
le tele o ma’itaga na fafano.

O le tietie atu i nuu maotua o 
Peretania sa filemu ma toafilemu 

i lo’u agai atu i le lotu i se tasi taeao o 
le Aso Sa. I luga o le ala, sa ou vaaia 
ai se tamaitai matua i autafa o le auala. 
Sa ao ona ou filifili vave pe tu ma vaai 
pe na te manaomia se taavale.

Sa ou lagonaina e tatau ona ou 
tu. Sa ia tau mai ia te a’u o lona igoa 
o Maria ma fai mai faatoa ia taunuu 
lava i lena nofoaga. Sa ou iloaina o 
ni nai sekone mulimuli ane mo ia po 
o ni nai sekone muamua atu mo a’u 
semanu ma te misia le tasi ma le isi. 
Na fetaui lelei lava le taimi!

Sa ia tau mai ia te a’u le nofoaga e fia 
malaga i ai, ma na latalata i le falesa. Sa 
ou ta’ua o loo o’u agai atu i le lotu ma 
fesili pe sa ia faalogo e uiga i le Ekale-
sia. Sa ia fai mai e i ai lona faatuatua ae 

O LE TIETIE MA LE FAASOAINA ATU O LE TALALELEI
laitiiti lava se mea na te silafia e uiga i le 
Au Paia o Aso e Gata Ai. Ao ma malaga 
atu sa ou faasoa atu le talalelei ia te ia.

Ina ua ou tuua Maria, sa ou fai i ai 
e mafai ona ou toe avea o ia i le taimi 
e maea ai le lotu. Sa ia taliaina, ma sa 
ma faatulagaina le taimi e feiloai ai i 
le falesa. Ina ua ou savali atu i totonu 
o le lotu, sa ou maua ai faifeautalai 
ma talosaga atu mo se kopi o le Tusi 
a Mamona e tuu atu i la’u uo fou. 
Mulimuli ane, ina ua ia taunuu mai i le 
falesa, sa agalelei tagata o le Ekalesia 
ma faasoa atu a latou molimau ia te ia.

I le toe foi ai sa ou tau ia Maria e 
mafai ona ia aoao atili e uiga ia Iesu 
Keriso e ala i le faitauina o le Tusi a 
Mamona. Sa ou tau atu foi ia te ia le 
mea e maua ai le tala e uiga i le faaali 
atu o le Faaola i sa Nifae. E ui ina itiiti 

sona aafiaga ma le Au Paia o Aso e 
Gata Ai, sa ou iloaina sa ia lagonaina 
se mea. Sa ou tuua Maria i le nofoaga 
sa ma feiloai ai. Ou te lei faamoemoe 
ou te toe vaai ia te ia.

Ina ua ou agai atu i le fale mai le 
galuega i le aso na sosoo ai, o se auala 
‘alo na mafua ai ona ou aveina atu le 
taavale i lalo o se auala e le masani 
ona ou alu ai. I lou tei, sa ou toe vaai 
ia Maria! Ina ua ia vaai mai ia te a’u, sa 
ataata o ia. Sa ou fiafia e ofo atu se isi 
avanoa ia te ia e tietie ai i le taavale.

Ou te lei toe vaai lava ia Maria talu 
mai lena taimi, ae a o ou manatuaina 
lenei aafiaga, ou te faafetai ua saunia 
e le Alii se avanoa mo a’u e faasoa atu 
ai le talalelei. Ou te iloa e faamanuia i 
tatou e le Alii i Lona taimi talafeagai. ◼
Michael Curran, Gloucester, Egelani AT

Sa ou iloaina o ni nai sekone mulimuli 
ane mo ia po o ni nai sekone 

muamua atu mo a’u semanu ma te misia 
le tasi ma le isi.

I se tasi taeao o le Aso Sa sa fesili-
gia ai a’u pe ou te manao e asia 

a’u e faiaoga o aiga. E lei leva ona 
tatalaina la’u faaipoipoga ma sa ou 
i ai i se taimi faigata o le taulimaina 
o lo’u olaga fou o se tina nofofua 
ma se fanau laiti e toalua. Sa ou 
fai atu ou te talisapaia se asiasiga. 
I lena taimi, sa ou lagonaina le ita 
e uiga i lo’u tulaga ma lagona le 
tuuatoatasi i a’u tauiviga.

O le vaiaso na sosoo ai, na oo mai 
ai ni tuagane se toalua i lo’u aiga. I 
le taimi o le la asiasiga sa la fesili mai 
ai ni fesili masani ma faasoa mai se 
savali puupuu o le talalelei faatasi ma 
lo’u aiga.

Ona fesili mai lea o nei tuagane 
lelei, “Sister Nereida, o le a se mea 
e mafai ona ma faia mo oe?”

NA AUMAIA E AGELU LE 
MALAMALAMA I LO’U AIGA

E aunoa ma se mafaufau tele i ai, 
sa ou tau atu ia i la’ua ia matauila 
o moli i luga o le faasitepu e alu i 
luga o le fogafale lua o loo pepe. Sa 
i ai ni a’u matauli e sui ai, peitai e le 
mafai ona ou au atu i luga e suiina, 
ma sa ou popole e uiga i le faaaoga-
ina o se apefai i luga o faasitepu. Sa 
ou tau atu foi ia i la’ua e leai ni a’u 
moli o ola i tuafale.

I le taimi lava lena sa la tutu ai i 
luga. Sa alu se tasi i fafo o lana taavale 
ma toe foi mai ma se pusa o meafai-
galuega. Sa toeitiiti ono ma le afa futu 
(1.9 m) lona maualuga, lea sa ia ae ai 
i faasitepu ma sui ia matauila e aunoa 
ma se faigata. O le taimi lea, sa alu atu 
lana soa i tuafale ma iloa ai le sese o 
le fesootaiga o uaea. E lei umi ae uma 
ona ia faaleleia.

Oka sou faafetai i o’u faiaoga o 
aiga i le aluga o tausaga mo faatinoga 
faigofie o le agalelei, alofa, ma le 
tuuto ma mo lesona matagofie sa la 
aoaoina ai a’u. O o’u faiaoga o aiga 
o ni agelu moni lava o e e le gata ina 
aumaia le malamalama i lo’u aiga ae 
aumaia foi le filemu, faamoemoe, 
ma le saogalemu o le talalelei, lea e 
aumaia le malamalama i soo se itu-
aiga o pogisa. ◼
Nereida Santafe, Gran Caracas, 
Venesuela



44 O  L e  L i a h o n a

Saunia e Takayama Shuho e pei ona 
faamatalaina e Ana-Lisa Clark Mullen

O le taaga polo o se taa-
loga lauiloa i Iapani, o 
lea, sa ou amata taalo ai 

ina ua 14 ou tausaga e avea ma 
auala e faaalu ai le taimi faatasi 
ai ma lo’u tama. Sa malie lava 
mai le amataga, ma na iu lava 
ina amata ona ou faataitaia na o 
a’u ma taalo ai i ‘au ta polo i la’u 
aoga maualuga. Sa ou faauo atu 
i a’u uo taaalo ma faiaoga, o e 
sa faamalosiau mai ia te a’u e 
faaauau la’u miti o le avea ma se 
ta polo faapolofesa.

Sa ou galue malosi, e le na o le 
faaleleia o lo’u taalo ae i a’u meaaoga, 
faauu ai e latalata i le pito i luga o la’u 
vasega o le aoga.

Ina ua ou faatoa ulufale atu i le 
kolisi, sa ia te a’u se sootaga maoae 
ma lo’u faiaoga o le ta polo ma le ‘au 
taaalo. Sa sili atu ona lelei i latou nai 
lo a’u, o lea sa ou faia ai mea uma ou 
te mafaia ina ia ou lelei foi e pei o i 
latou. Sa tuuina mai e nisi o le ‘au taa-
alo ni manatu lelei i le tulagaese o lo’u 
igoa muamua, o Shuho. Sa ou tau atu 
ia te i latou, o lo’u tinamatua Korea sa 
tuuina mai ia te a’u ma i le faakorea o 
lona uiga o le “mauga matagofie.” Mai 
i lena lava taimi sa ou lagonaina e pei 
ua sui o latou uiga ia te a’u, o le aafia 

le lelei ai i feteenaiga sa i ai lava iina 
mo le fia augatupulaga i le va o nisi 
o i Iapani ma Korea.

Sa amata ona latou valaauina a’u 
“o le tamaitiiti Korea” ma faapea mai 
o le a ou faaleagaina le igoa lelei o le 
iunivesite. Nai lo le faatagaina o a’u 
e taaalo faataitai faatasi ma i latou i 
le taaga polo, sa latou aveina a’u e 
faamama ia faleletaua.

Sa oo ina faateteleina le faigata o le 
faatasi ai ma le ‘au. O le mamao ese 
mai le aiga, sa ou lagona ai ua pei ua 
tuua na o a’u. Sa ou taumafai e uumau 
pea i la’u miti ma toe taumafai ia fiafia 
mai la’u faiaoga ma le ‘au ia te a’u, 
peitai ina ua mavae le lua tausaga, 

sa le mafai ona ou toe tatalia o 
latou uiga faasaua, o lea sa ou 
toe foi ai i le fale.

Sa avea ma se taimi pogisa 
lea mo a’u. Sa i ai i faanoano-
aga ni aafiaga faalemafaufau 
ma faaletino. Sa tuuitiitia lou 
tulaga faaletagata mo le lua 
tausaga. O la’u miti e avea o se 
tagata ta polo faapolofesa ua i 
ai lea i le faamutaina. Ou te lei 
iloa po o le a le mea e fai i lo’u 
olaga. Ma sa ou ita. Sa ou ita i 
tagata uma: o le faiaoga, o la’u 
‘au ma o’u matua. Sa matuai 
ou ita lava, ma sa ou fefe i o’u 
mafaufauga. Sa leai ni a’u uo, 

ma sa ou lagona sa le mafai ona ou 
faatuatuaina pe fegalegaleai ma isi 
tagata. Mo le ono masina, sa na o le 
taimi e faamalositino ai i le faletaalo 
na ou tuua ai le fale.

I le taimi o lenei vaega pogisa o 
lo’u olaga, sa ou faia ai se faauoga 
ma Justin Christy, o le sa ou feiloai 
i ai i le faletaalo. Ina ua ou faatoa 
vaai ia te ia, sa ou faapea o ia o se 
tagata aoga mai fafo. Sa ou tau musu 
e talanoa atu ia te ia seia oo ina ou 
vaai atu o loo ia talanoa i se tagata i 
le faletaalo ma sa maofa e faalogo atu 
sa ia tautala faasapani. Sa ou lagona-
ina pea le le mafai ona faatuatuaina 
nisi tagata, ae sa ia fautua mai ma 

O se faauoga sa 
lei mafaufauina 
sa fesoasoani 
ia te a’u e suia 
lo’u olaga mai 
le pogisa i le 
malamalama.

PAU LEA O LE MEA NA 

FAASAOINA AI A’U

i lana ekalesia. Sa ou alu i le vasega 
Igilisi ma feiloai ai i faifeautalai. E ui 
lava ou te lei mafaufau lava e uiga i le 
Atua, sa ou lagonaina e tatau ona ou 
faalogo i faifeautalai. Sa la aoao mai ia 
te a’u mataupu faavae autu o le talale-
lei ma valaau mai ia te a’u toetoe lava 
o aso uma. Sa avea i laua ma a’u uo 
lelei, lea sa ou matua fiafia ai lava aua 
sa le toatele tele ni a’u uo.

Sa amata ona ou feiloai i le toa-
tele o tagata o le Ekalesia o e sa 
matou i ai faatasi ai i lesona a fai-
feautalai ma avea i latou ma ni uo 
lelei. Sa latou aoaoina a’u i le talale-
lei ma faia le faataitaiga mo a’u. Sa 
talanoa mai Justin ia te a’u e uiga i 
le Tusi a Mamona ma faamatala mai 
ia te a’u tala mai le Tusi a Mamona 
ina ia ou fia faitauina mo a’u lava ia. 
Na talanoaina e se isi uo, o Shingo, 
o le e silafia lelei, ia aoaoga faavae 
faatasi ma a’u i se auala sa faigofie  
mo a’u ona malamalama ai. E na 
te faasoa mai lava i taimi uma lana 
molimau i le faaiuga o a maua 
talatalanoaga.

Ua ou mauaina se mea ua ou 
talitonu i ai ma se nofoaga ua 
ou lagona ai le talileleia o a’u. 
Ina ua uma ona ou papatiso 
ma faamauina, sa amata ona ou 
mafaufau e uiga i le auauna atu 
i se misiona, ae sa ou popole e 
uiga i le tuuto atu o le lua tau-
saga i ai. Sa ou talanoa i le toa-
tele o tagata e uiga i le auauna 
atu i se misiona, ae maise lava 
a’u uo ua maea a latou misiona. 
Sa ou mafaufau tele e uiga i ai, 
ma sa ou iloa o le talalelei e na o 
le pau lea o le mea e mafai ona 
faasaoina ai a’u.

Ou te iloa na tuuina mai e 
le Atua mea uma ia te a’u: o a’u miti, 
faamoemoega, o uo, ma aemaise lava 
le alofa. Sa fesoasoani le talalelei ia te 
a’u e alu ese mai le pouliuli i le mala-
malama. ◼
E alala le tusitala i Tokyo, Iapani.

te toleni faatasi. Sa i ai se mea 
sa ese e uiga ia te ia ou te lei 
malamalama ai i lena taimi. Sa 
ou lagona le toafimalie pe a ou 
i ai faatasi ma ia. Sa amata ona 
ou tulimatai atu i le taimi ma te 
toleni faatasi ai. Sa ou mauaina 
se tasi sa ou lagona e mafai ona 
ou talitonuina e avea o se uo.

Ina ua maea le toleni faatasi 
mo ni nai masina, sa valaaulia a’u 
e Justin i se ‘aiga o le afiafi faale-
vaega lea sa ia auai atu soo i ai. 
Sa ou tau musu, ae i le mavae ai 
o ni nai valaaulia sa ou filifili ou 
te alu i le mea na iu ina avea o se 
‘aiga o le afiafi mo le autalavou 
nofofua matutua i le maota o Richard 
ma Corina Clark. Sa latou faafeiloai 
a’u ma le alofa ina ua ou ulu atu i lo 
latou fale, o Brother Clark i le faa-
sapani ao Sister Clark i le Igilisi. Ou te 
lei malamalama i lana tala sa fai mai, 
ae sa ou taumafai e tali atu ia te ia. 
E ui lava o nisi o tagata sa i ai iina e 
lei tautatala faasapani, ao i latou o se 
vaega fiafia e alolofa o e sa agalelei 
ma fiafia. Sa tele le taliega.

Sa amata ona auai i isi gaoioiga a 
talavou nofofua matutua ma ou te lei 
maua lava se fiafiaga tele faapea ma 
nisi tagata i lo’u olaga. Sa ou mafau-
fau po o le a se mea e uiga i nei 
tagata ua mafua ai ona latou agalelei 
tele ma fiafia.

I lea taimi sa fesili mai ai Justin ia 
te a’u po o le a se mea ou te manao 
e fai i lo’u olaga. Sa ou ofo i le iloa 
ai ua amata ona sui a’u sini. Sa ou 
tau atu ia te ia sa ou manao e aoao 
e tautala i le gagana Peretania, ma sa 
ou manao e avea ma se uo i tagata 
uma, e pei o ia. Na ia tau mai ia te 
a’u e uiga i vasega Igilisi e le totogia 

AVEA MA SE 
FAATAITAIGA
“Sa tatou o mai uma 
i le lalolagi ua tuuina 
i ai le Malamalama o 
Keriso. A tatou muli-
muli i le faataitaiga a 

le Faaola ma ola e pei ona sa Ia soifua 
ai ma e pei ona sa Ia aoao mai, o le a 
mumu mai lena malamalama i totonu 
o i tatou ma o le a faamalamalama ai 
le ala mo isi. . . .

“Ou te talitonu o loo i ai i latou i 
totonu o le lio o o tatou faatosinaga o 
e ua tuuatoatasi, i latou o loo mama’i, 
ma i latou ua lagonaina le faavaivai. O 
lo tatou avanoa lenei o le fesoasoani ia 
i latou ma siitia o latou agaga.”
Peresitene Thomas S. Monson, “Avea ma se Faatai-
taiga ma se Malamalama,” Liahona, Nov. 2015, 86.

Sa ou filifili ou 
te fia manao 

e fesoasoani e 
laveai tagata 
o e sa i ai i le 

tulaga e tasi sa 
ou i ai muamua.

O Le Auala na Ou Faasoa  
ai le Talalelei ia Shubo
Saunia e Justin Christy

Ina ua ou feiloai ia Shuho i le 
faletaalo, sa ia fai mai e manao e 
aoao le gagana Peretania ma alu 

i se polokalama faafesuiai o le ta 
polo. Sa ou tau atu ia te ia e uiga 
i vasega faaPeretania i le lotu, ae sa 
alu ni nai vaiaso faatoa mafai ona 
ma auai ai. I lea taimi, sa ma toleni 
faatasi, sa ma talatalanoa soo e uiga 
i autu o le talalelei, e uiga i le Tusi 
a Mamona, ma e uiga i le olaga i se 
tulaga faalauaitele.

O faauoga ma faataitaiga a tagata 
o le Ekalesia na ia feiloai i ai na 
tosina ai o ia ma fesoasoani ia te ia e 
aoao e uiga i le talalelei. O le Agaga 
lava e taitaiina atu ai i le liuaina: pau 
le mea tatou te faia o le tauina atu 
o le savali ma lagolago tagata a o 
latou filifili mo i latou lava.

Sa masani ona faigata ia te a’u le 
mafaufau e uiga i le faasoaina atu 
o le talalelei. Ae ua ou iloa afai e 
tau lava ina amata ona tatou tala-
noa atu i le taimi sa’o, o le a tatou 
maua ni avanoa faafaifeautalai. Pau 
le mea tatou te faia o le valaaulia 
o tagata i se gaoioiga a le lotu po 
o se fonotaga. Afai e sogasoga 
o tatou, o le a i ai pea avanoa e 
faasoa atu ai le talalelei. ◼



48 O  L e  L i a h o n a

Saunia e Annie 
McCormick Bonner

O tala faatino 
tuusa’o sa avea 
ma a’u faanau-

nauga! I le avea ai ma se 
talavou matua, sa ou auai 

atu ma le fiafia i le faati-
noga o tala ma pesepesega 

i luga o le tulaga. Sa faamanu-
iaina a’u i taleni ma faamoemoe 

e atiae se matata o le faatinoina 
o tala faapolofesa. Sa ou manumalo 

i le matafaioi aupito sili ona faigata 
sa mafai ona ou maua ma amio lelei i 
taimi uma ina ia maua le faaaloalogia 
a o’u uso a faigaluega.

Sa ou fiafia lava ina ua tau mai ia 
te a’u e le faatonu e sili ona taua i 
la matou eria o le a ia faatautaia ni 
faataitaiga mo se faaaliga malie puu-
puu tau pese e aofia ai le siva ma sa 
ia manao ou te faataitai ai. O le a faia 
le faafiafiaga i le nofoaga aupito sili 
ona lauiloa, ma sa foliga mai ua leva 
ona i ai a’u i le mafaufau a la’u uo 
faatonusili mo le vaega taua.

Sa lei maua le tusiga mo le faitau-
ina a o lei oo i le taimi o le faataitaiga, 

ae o le faafiafiaga malie puupuu tau 
pese e aofia ai le siva sa faatatau i se 
tala na saunia e se filosofia o le sene-
turi lona 18, lea sa ou faitau i ai. Sa 
amata foi ona ou masani i musika o 
le faafiafiaga, lea sa matagofie tele ma 
faafiafiaina.

Sa lelei le faataitaiga, ma e lei umi 
ae logoina mai a’u o le vaega taua—le 
vaega sili ona taua—o a’u e anaina! 
Ou te talitonu o lenei tofiga po o 
vaega o se avanoa maoae.

Sa ou lagona le fiafia tele—seia 
oo ina taunuu mai le tusiga. A o o’u 
faitau i ai, sa vave ona mou atu lo’u 
fiafia. E ui na lelei le tala ma musika, 
sa le migao le tusiga ma sa i ai ni 
faatonuga le talafeagai o le tulaga ma 
taufaaosooso. Sa ou iloaina e le tatau 
ona ou i ai i lenei tala. Sa avea o se 
faanoanoaga tele.

Na faafuasei lava ona i ai sau faafi-
tauli. O uiga tatau o le fale faafiafia e 
faapea a maea ona taliaina se tofiga, 
e le mafai ona faamavae se tagata faa-
tino aua e le faatagaina e taimi faatula-
gaina o le tala se suiga o le au faatino. 
O le faamavae i le taimi nei o le a 
mafaufauina o se mea le atamai tele. 

Sa ou fefe i le aveesea o le faatuatuaga 
o le vaega o le fale faafiafia, faatiga i 
le faatonu, ma e oo lava i le aveesea o 
le avanoa e faaauau ai e faatino i se isi 
nofoaga.

E moni, sa faaosoosoina a’u e faia 
se alofaga! Sa oso ae i lo’u mafaufau 
se leo o faapea mai, “E le mafai ona e 
faamavae nei. E le leaga tele le tusiga. 
O le a toe faaleleia e mea lelei vaega 
o mea leaga i le faafiafiaga.” Peitai 
sa uunaia pea e le Agaga Paia lo’u AT

A 
PU

E 
M

AI
 L

E 
G

ET
TY

 IM
AG

ES

Sa faatoa ou 
mauaina le 

matafaioi aupito 
silisili o lo’u olaga. 
Sa ou fiafia lava—

ao faatalitali le 
taunuu mai o le 

tusiga.

O Le Faatinoina o le 
Vaega Aupito Taua

loto—ma le mausali, ma le onosai, na 
uunaia a’u ma le malosi e tatau ona 
ou aluese mai le faafiafiaga.

Sa ou iloaina le mea e tatau ona ou 
faia. Ma le gatete, sa ou pikia i luga le 
telefoni ma vili le faatonu.

“Talofa, lau susuga,” o lau tala lea 
ina ua tali mai. “O Annie lea.”

“Annie! Matuai ou fiafia lava i le faa-
fiafiaga. Na e maua le tusiga?”

“Ioe, sa ou mauaina, ma sa ou . . . 
sa ou . . .”

Sa amata ona ou tagi. Talanoa e 
uiga i le le atamai!

E ui i lea, i le va o masusu, sa mafai 
ona ou faamatala atu i le faatonu le 
mafuaaga e le mafai ai ona ou i ai i 
lana faafiafiaga. Ma sa ou faatali mo 
le taunuuga sili ona leaga o le a tupu.

Sa ata le alii alofa. Sa ia faaaloalo 
i la’u filifiliga. I le taimi muamua sa 
taumafai o ia e tauanau a’u ia i ai pea 
i le faafiafiaga, ae sa ia taliaina. Sa ia 
fai mai na te alofa pea ia te a’u e tusa 
lava pe ou te le manao ia i ai i lana 
faafiafiaga. Ma sa na o le fai mai ia te 
a’u e avatu le tusiga ia te ia i le taimi 
lava lena ia mafai ai ona tuuina atu i 
se isi tagata. Sa ou tuuina i lalo le tele-
foni, matamuli i la’u tagi ae na faafetai 
mo tali agaalofa, ma le malamalama a 
le faatonu.

Sa ou soloia o’u loimata ona uu mai 
lea o le tusiga ma oso i totonu o la’u 
taavale. Ina ua ola le afi, sa amata foi 
ona ola le leitio. Sa toeseti i le vaega 
o musika tuai faalelotoifale, ma i lou 
ofo tele, o le fati sa taina o le amataga 
o le faafiafiaga lava lea e tasi. Ou te lei 
faalogo lava o taina mai i le leitio.

Sa ou lagonaina e pei sa taina mai 
e le Tama Faalelagi lenei musika mo 
a’’u. Sa Ia finagalo ia ou iloa e alofa 
o Ia ia te a’u ma sa Ia faamaonia la’u 
filifiliga. O le musika sa tataina o se 
tasi lea o alofa mutimutivale o le Atua. 
E ala mai i lea musika, sa ou lagona le 
mafanafana o Lona alofa.

Sa faaauau pea ona ou suesue i 
tala faatino i le iunivesite. E sili atu 
ma le faatasi ona ou mauaina a’u lava 
i tulaga faapena. E i ai taimi e tatau 
ai ona o ese mai nisi o gaoioiga faa-
tino masani ona o le le talafeagai o 
anotusi. O nei tulaga sa lei faigofie 
lava pe matafogie, ae sa mafai 
lava ona ou taulimaina ma le 
lelei ma e aunoa ma ni loimata 
i latou. Atonu o lo’u aafiaga mua-
mua o se tapenaga mo nei taimi. 
Atonu na fesoasoani ia te a’u ia 
malamalama lelei ai po o ai a’u ma 
le mea na ou matua manao lava ia 
avea ai a’u.

Sa tusia e William Shakespeare:

O le lalolagi atoa o se fale fai 
konaseti,

Ma o tagata e faia vaega o le tala:
E i ai o latou auala i fafo ma o 

latou auala e ulufale mai ai;
Ma e tele vaega e faia e le tagata 

e toatasi i lana taimi.1

Ua ou aoaoina o loo i ai se vaega 
e tasi e faatino e sili atu le taua nai 
lo soo se isi lava mea. O le avea 
lea o se soo moni o Iesu Keriso. 
O le faafiafiaina i le patipatia e o 
tatou uo e mafai ona fiafia ai ma 
faamalieina, ae o le faamaoniga 

a le Atua e sili 
ona taua. E 
oo mai a tatou 
faatinoga sili 
a o tatou aoao 
e mulimuli i le 
Matai. ◼
E alala le tusitala 
i Uosigitone, ISA.
FAAMATALAGA
 1. William Shakespeare, 

As You Like It, act 2, 
scene 7, lines 141–44.

Ua faasoa mai e nei talavou le auala e faamanuia ai i 
latou e le Alii a o latou ‘aai ma feinu i le faamanatuga 

ma manatua a latou feagaiga i le vaiaso atoa.

O le po o le Aso Sa. O lona uiga o taeao o le Aso Gafua—toe foi atu 
i meaaoga, lau galuega, aoga lakapi, lesona ta piano, ma isi mea. 
E mautinoa lava le tele o mea e fai i lenei vaiaso! Ae e mafai ona 

outou taulimaina uma. E mafai ona outou faamaeaina a outou lisi umi o 
mea e faia i lenei vaiaso.

Tou te fia iloa le auala e faia ai?
Ua i ai i lo outou itu le malosi faaleagaga. O Aso Sa uma, e mafai ai ona 

outou ‘aai ma feinu i le faamanatuga ma faafou feagaiga sa outou osia. A o 
outou faia, ua folafola atu ia te outou, afai tou te ave i o outou luga le suafa 
o Iesu Keriso, manatua o Ia, ma tausi Ana poloaiga, o le a outou maua i 
taimi uma Lona Agaga e faatasi ma outou (tagai i le MF&F 20:77, 79). O 
lona uiga e mafai ona outou lagonaina le faamalosia faaleagaga e tusa lava 
po o a mea o le a fetaiai ma outou i lenei vaiaso.

Sa matou talosagaina nisi o talavou e faasoa mai a latou aafiaga o le faa-
manatuga ma le auala na faamalolosia ai i latou a o latou manatua a latou 
feagaiga i le vaiaso atoa. Faitau i nisi o a latou tala. Atonu sa e feagai ai ma 
ni mea faapena!

O le manatua pea o le Faaola e fesoasoani ia te a’u 
ia maua le lototoa e feagai ai ma tofotofoga faigata. I le 
ogatotonu o lo’u tausaga faaiu i le aoga maualuga, sa 
toe siitia atu lo’u aiga i le Iunaite Setete, ae sa ou nofo 
na o a’u i Ausetalia e faamaeaina le tausaga aoga. I le 
mavae ai o lo’u asiasi atu ia i latou i le taimi o aso malolo 
o le aoga, sa ou toe lele i Ausetalia, ma sa ou lagona le 
matuai tuuatoatasi. Ae peitai, sa faafuasei ona ou iloaina 
e le o tuua na o a’u; e le’i tuua lava na o a’u ma e le tuua 
lava na o a’u aua e faatasi mai pea le Agaga o le Faaola 
ia te a’u a o o’u taumafai e mulimuli ia te Ia. O le faama-
fanafanaga sili lena sa mafai ona ou mauaina i lena taimi.
Shannon S., 19, Sini, Ausetalia

Pe a ou faalogo i tatalo o le faamanatuga, ou te 
faamanatu ia te a’u lava afai o’u te tausia la’u vaega o le 
feagaiga o le papatisoga, e mafai ona ou faatumauina le 
Agaga ia te a’u. E sili atu le faigofie o lo’u vaiaso pe a ou 
faalatalataina mai le Agaga. Mo se faataitaiga, o le toa-
tele o tamaiti aoga o la’u aoga e faaaoga gagana le lelei 
ma tautatala i ni auala e le talafeagai. O le manatuaina 
o aʼu feagaiga e fesoasoani ia te a’u e aua le amanaiaina 
mea ou te faalogo i ai ma e oo lava i le uunaia o nisi o 
a’u uo ia aua le tautatala faapena.
Jacob B., 14, Colorado, ISA

Mo a’u, o le ave i o’u luga o le suafa o Iesu Keriso 
o lona uiga o le manatuaina lea e mafai pea lava ona 
faatasi mai Lona Agaga ma i tatou ma e tatau ona tatou 
filifili e faia le mea sa’o. I se tasi taimi i se pati o se aso 
fanau, sa inu ai a’u uo, ma sa latou ofoina mai ia te a’u se 
meainu malosi. Sa ou fai atu leai. Ona sau ai lea o se tasi 
o a’u uo i le Lotu ma tau atu ia i latou o matou e le inu i 
meainu malolosi ona o la matou tapuaiga. O le manatua-
ina o le Faaola e faalatalata mai ai pea le Agaga ia te a’u 
ma taofia mea leaga mai ia te a’u.
Miguel C., 16, Paraná, Pasila

I le aoga sa i ai se teineitiiti 
e i ai se manaoga faapitoa. Na 
faaaoga e le toatele o tagata 
lena mea e fai ma alofaga e 
ula ai ia te ia. Sa na o a’u ma 
la’u uo tagata ia na taumafai e 
fesoasoani ia te ia. O nisi aso 
sa foliga mai o le vasega atoa 
lea na faasagatau atu ia te ia. 
Sa faigata le iloaina pe faape-
fea ona tali atu. Sa na o lo’u 
manao lava e savali ese atu, ae 
sa ou filifili e manatua o ia o se 
afafine o le Atua ma mafaufau 
ai pe faapefea ona taulimaina 
o ia e Iesu. Sa ou lagonaina le 
aafiaga toafimalie o le Agaga 
Paia. Sa ou manatua e mafai 
ona ou faia se eseesega. O le 
mulimuli ai i le faataitaiga a le 
Faaola sa fesoasoani tele ia te 
a’u, ma sa ou iloaina o le a lelei 
mea uma.

I la’u feagaiga o le papati-
soga ua folafola mai ia te a’u 
o le a faatasi mai pea le Agaga 
Paia ma a’u pe afai ou te amio 
e faapei o le Faaola. Ou te 
faafetai sa ou lagonaina lena 
mafanafana ma le malosi mai 
le Agaga Paia.
Alexis L., 13, Kansas, ISA

O le faamanatuga o se siitiaga faaleagaga mo le 
vaiaso. E faamanatu mai ia te a’u feagaiga na ou osia 
ma lo’u Tama o i le Lagi, ma e na te taitaia a’u i le aluga 
o le vaiaso. E faamanatu mai ia te a’u ina ia mafaufau i 
le taulaga a Iesu Keriso mo i tatou, ma e saunia ai a’u 
faaleagaga mo le vaiaso a sau.

I se tasi taimi sa ou atuatuvale ai ma loto vaivai, ae 
ina ua ou ‘ai ma inu i le faamanatuga ma faitau le viiga o 
le faamanatuga, sa faatumulia a’u i le Agaga. Sa galo ia te 
a’u o’u atugaluga ma taulai atu i le Faaola.
Brett B., 17, Colorado, ISA

O le ‘ai ma le inu i le faamanatuga e aumaia ia te a’u 
se lagona filemu ma mafaufauga e faatalitonuina ai a’u 
e mafai ona ou taulimaina soo se mea e ono tupu i le 
olaga. Ia Iuni ua tuanai atu, sa ou oo ai i se taimi faigata i 
lo’u olaga. Sa masii atu se tasi o a’u uo mamae, sa ou tau-
ivi ma le faanoanoa, ma sa ia te a’u ni manatu le mautonu 
e uiga i faatusa o le tino. I se tasi Aso Sa, sa ou ‘ai ai ma 
inu i le faamanatuga, ma sa faafuasei ona ou lagonaina ni 
lagona o le filemu. Sa ou lagonaina le fiafia moni.
Olivia T., 14, Virginia, ISA

I le taimi o le faamanatuga, sa masani ona ou mafau-
fau i mea e pei o a mea e tatau ona ou faia i le vaiaso, o 
mea i le aoga, po o a’u uo. Ae i le agai atu i vasega o le 
Aoga Sa ma savali a o tatou perofeta, sa amata ai ona ou 
malamalama i le uiga o le faamanatuga. O loo o’u mafau-
fau nei e uiga i le Togiola a Iesu Keriso, na Ia tuuina mai 
ai Lona ola mo i tatou, totogi a tatou agasala, ma mafatia 
ai mo mea uma. E aumaia ia te a’u e lena mea le uunaiga 
i aso uma e faapea atu ai, e mafai ona ou taumafai e faa-
pei o Ia ma faaalia le alofa lava e tasi lea sa Ia faaali atu i 
isi. E mafai ona ou faasoa atu le talalelei i isi. E mafai ona 
ou faia se mea ina ia agavaa atili ai e ulu atu i le malumalu 
ma ‘ai ma inu i le faamanatuga.
Alessandra B., 17, Santiago, Chile

O le iloaina sa ou osi 
feagaiga e ave i o’u luga le 
suafa o Keriso ua aumaia ai 
ia te a’u se lagona o le tiute 
ia mulimuli ia te Ia, ae e le 
faigofie i taimi uma. I se tasi 
taimi i se gaoioiga faalevaega, 
sa ou vaaia ai se tamaitiiti e 
lei i ai se tasi e talanoa i ai. 
Sa ou lagonaina e tatau ona 
ou alu atu e talanoa ia te ia. 
I le taimi muamua, ou te lei 
manao ai. Ou te le lelei tele 
i le faamasani i tagata ma faia 
ni uo. Ae o le manatuaina o 
le mea e faia e Keriso, sa ou 
maua ai le malosi e faia se uo 
fou. A o o’u talanoa atu ia te 
ia, sa ou lagonaina le Agaga 
o musuia a’u e tuuina atu ni 
fesili ma ia maua le fiafia.
Evan A., 16, Iuta, ISA

O le laasaga muamua i le 
mauaina o soo se ituaiga 
o malamalama o le matua 

manao lea ia iloa. I le tulaga o 
le malamalama faaleagaga, o le isi 
laasaga o le ole atu i le Atua i 
le tatalo faamaoni. E pei ona 
tatou faitau i faaaliga o nei ona po, 
“Afai e te ole mai, o le a e maua lea 
faaaliga e faaopoopo i luga o lea 
faaaliga, lea malamalama e faaopo-
opo i luga o lea malamalama, ina 
ia mafai ona e iloa mealilo ma mea 
filemu—o mea ia e maua ai le olioli, 
o mea ia e maua ai le ola e faavavau. 
(MF&F 42:61).

O le mea lea na tusia e Alema e 
uiga i le mea na ia faia: “Faauta, sa ou 
anapogi ma tatalo i aso e tele ina le 
mafai ona ou iloa nei mea mo au lava 
ia. O lenei foi, ua ou iloa mo a’u lava 
ua moni, aua ua faaalitinoina ia te a’u 
e le Alii le Atua i Lona Agaga Paia” 
(Alema 5:46).

A o tatou moomoo ma saili, e tatau 
ona tatou manatua o le mauaina o se 
molimau e le o se mea tuumamaina 
ae o se faagasologa lea e tatau ona 
tatou faia o se mea. Na aoao mai Iesu, 

“Ai se tasi e fia fai lona finagalo, e iloa 
ai e ia le mataupu, pe mai le Atua, pe 
ou te tautala fua lava au” (Ioane 7:17).

O se isi auala e sailia ai se molimau 
e foliga mai e ofoofogia tele pe a faa-
tusatusa i metotia o le mauaina o isi 
malamalama. Tatou te mauaina 
pe faamalosia se molimau e 
ala i le tuuina atu. Sa fautua mai 
foi se tagata faapea o nisi o molimau 
e faigofie ona maua e ala i le tu atu e 
tuuina atu le molimau nai lo le tootuli 
e tatalo mo se molimau.

O se molimau patino o se vaega 
autu lea i lo tatou faatuatua. O le 
mea lea, o mea e tatau ona tatou 
faia ina ia maua ai, faamalosia, ma 
faatumauina se molimau e taua tele i 
lo tatou olaga faaleagaga. E le gata i 
mea ia ua uma ona ta’ua, e tatau ona 
tatou aai ma feinu i le faama-
natuga i vaiaso taitasi (tagai 
MF&F 59:9) e agavaa ai mo le folafo-
laga taua o le a tatou “maua pea lona 
Agaga e faatasi ma i [tatou]” (MF&F 
20:77). Ioe, o lena Agaga o le puna-
vai o a tatou molimau. ◼

Mai se saunoaga i le konafesi aoao  
ia Aperila 2008.

E FAAPEFEA ONA  
MAUA SE MOLIMAU

O  T A L I  M A I  T A I T A I  O  L E  E K A L E S I A

Saunia e Elder 
Dallin H. Oaks
O Le Korama 
a Aposetolo e 
Toasefululua

NA FAAPEFEA ONA E 
FAAAOGAINA LENEI MEA?

E i ai sa’u molimau e uiga i le  
Ekalesia. Na oo mai e ala i musu-

musuga ma le tuuto ma le faitauina 
o tusitusiga paia i aso taitasi. Ma 
pe a e mauaina sau lava molimau, e 
ofoofogia auala eseese e te vaai ai 
ma faalogo i mea.
Shannon Muriel M., Colorado, ISA

TUUSAO I LE  
MATAUPU

Afai o loo e matamata i ponokalafi, ua uunaia oe ina ia “saili 
le fesoasoani e te manaomia. E mafai e ou matua ma lou 

epikopo ona fesoasoani ia te oe ia faia laasaga talafeagai ia 
salamo ai ma tafiesea ai mai ia te oe lenei mausa faataumaoi” 
(Mo le Malosi o le Autalavou [2011], 12).

Afai e te le o toe matamata i ponokalafi na o oe, o le fesili e 
le o faapea pe faamata e “tatau” ona e talanoa i lou epikopo e 
uiga i ai pe leai. O le fesili moni lava “Aisea e le talanoa ai i la’u 
epikopo?” E leai lava se mea e leaga ai. O le a ia malamalama 
ma faamalosiau, ma o le a fiafia o ia i taumafaiga ua e faia e 
lafoai ai au agasala ua mavae. E mafai ona fesoasoani le epikopo 
ia te oe e foia soo se masalosaloga faaumiumi atonu o i ai ia te 
oe e faatatau i lou agavaa ma le maeaea lelei o lou salamo. Ma e 
mafai ona ia fesoasoani ia te oe e faamalosia lou faatuatua ma le 
faalagolago ia Iesu Keriso ma Lana taulaga togiola. Mo mafuaaga 
faapena, e tatau foi ona e fuafua e talanoa i ou matua. ◼

Ua poloaiina i tatou e faamagalo atu i isi 
ma tuu atu le faamasinoga mulimuli i le 

Atua (tagai i le MF&F 64:9–11), ae e le faapea 
e alofaga mai ai i le agasala. Pe a tatou i ai 
faatasi ma isi o e o loo faia amio agasala, e 
tatau ona avea i tatou ma malamalama ia i 
latou ma tutu atu mo le mea sao. I se tulaga 
itiiti ifo, o lona uiga o le faia o se faataitaiga 
lelei e ala i lo tatou le auai i le agasala ma aua 
tatou te tuuina i tatou lava i tulaga po o vaega 
e fesiligia ai. Ae e tatau ona tatou faailoa atu 
ia uiga leaga o tagata ma faailoa atu ia i latou 
tulafono a le Atua ma le tulaga o tatou i ai ma 
i latou? Ma afai o le tulaga lea, o afea ma e 
faapefea ona tatou faia?

Atonu o le tali e faalagolago lea i le tulaga, 
o le ituaiga o sootaga ua tatou i ai faatasi ma 
tagata o loo aafia, ma lo latou malamalama 
e uiga i tulafono a le Atua. Mo se faataitaiga, 
o le talanoa atu taitoatasi i tagata o le aiga 
ma uo mamae e sili atu i lo le tauina atu i 
se potu e tumu ni uo masani ina ia salamo. 
Saili le uunaiga a le Agaga Paia. E mafai ona 
Ia taialaina au upu ma faatinoga ina ia mafai 
ona e faaali atu le paleni sa’o o le alofa, 
faapalepale, ma se tautinoga mausali i tulaga 
faatonuina a le Alii. ◼

E faapefea ona ou 
faapaleniina le le 

faamasinoina o isi ma le  
le taliaina o le agasala?

Afai ou te le o toe matamata na o a’u 
i ponokalafi, e tatau lava la ona ou 

talanoa i le epikopo?

A o o’u laitiiti, sa ou faafoliga i nisi taimi e avea ma se 
tagata lauiloa i taaloga. Sa ou faafoliga e mafai ona 
ou lele. Sa ou faafoliga o a’u o se sauai. Sa ou fiafia 

i lo’u olaga, e ui lava ina ou puupuu, le mafai ona lele, ma 
e le tele se tomai i afeleti. Ae sa manaia le faafoliga. Sa ou 
fiafia e oo i se mea e ese atu, e tusa lava pe sa na o lou 
mafaufau i ai. Ou te matea o le mafuaaga lena e toatele 
ai tagata e fiafia e faafoliga.

O le talanoa ai e uiga i le faafoliga, o i tatou o le Au 
Paia o Aso e Gata Ai e fiafia e o i savaliga sopo faapaionia. 
Tatou te ofuina ni lavalava paionia (e tai pei lava). Tatou 
te tosoina ni taavale tosolima paionia (e tai pei lava). Tatou 
te taumamafa i meaai paionia (ia, e le tutusa lava). Tatou 
te faia se taumafaiga tele e faafoliga o ni paionia. O le mea 
e maofa ai e tau le manaomia ona tatou faafoliga. O i tatou 
lava o ni paionia.

Na saunoa mai Peresitene Thomas S. Monson, “O 
le avea ma se Au Paia o Aso e Gata Ai o le avea ma se 
paionia, aua o le faauigaga o se paionia o le ‘o se tasi e 
alu muamua e saunia pe tatala le ala mo isi e mulimuli 
ai.’” 1 Na aoao mai i tatou e Peresitene Monson, e ala i 
ana saunoaga ma ana gaoioiga, i le auala e avea ai ma 
ni paionia moni:

Saunia e Aaron L. West
Matagaluega o Talafaasolopito a le Ekalesia

O le avea ma se Au Paia o 
Aso e Gata Ai o le avea lea 
ma se paionia.

O LAU MALAGA 

FAAPAIONIA—  

O SE MEA MONI, E LE O SE MEA FAAFOLIGA

“Tatou te mulimuli i tulagaaao o le Paionia tupito—e oo 
lava i le Faaola—o le na muamua atu, o loo faaali mai ia i 
tatou le ala e mulimuli ai.

“‘Sau, mulimuli mai ia te au,’ sa Ia valaaulia.” 2

Sau . . . mulimuli mai . . . ia te a’u. O nei upu faigofie e 
mafai ona fesoasoani ia i tatou ia avea ma ni paionia moni.

Sei o tatou tagai i upu nei mai le vaaiga a paionia o aso 
nei o e sa malaga talu ai nei i se savaliga sopo 
faapaionia faalesiteki.

“MULIMULI MAI IA TE AU”
Etana G. se malamalamaaga sili atu 
o lenei upu. “O nisi taimi ou te lei 
mauaina se faalogona lelei i le sava-
liga, pe sa ou tau lagonaina le tau 
faavaivai,” sa ia tauina mai. “Ae na 
ou iloaina ai na faapena foi lagona 
a le au paionia.”

Na masani ona mafaufau Etana pe 
aisea na naunau ai le au paionia e faia 
le mea na latou faia. Sa ia fai mai, “Sa 
ou lagona sa sili ai lava lo’u faavaivai. 
Ae a o o’u mafaufau i ai, sa ou iloa ai 
ona sa latou alolofa i le Faaola, ma sa 
i ai so latou faamoemoe e mafai ona 
latou lelei atili e ala ia te Ia. Ou te fia 
faataitai foi i ai.”

Ao lei alu Etana i le savaliga, sa ia 
faitau e uiga i paionia mai le taimi 
ua tuanai, lagona se fesootaiga ma 
i latou, ma sa musuia lo latou faa-
tuatua e mulimuli ia Iesu Keriso. Ma 
o le a le mea o loo faia nei e Etana? 
O loo ia sauniuni ia maua se valaauga 
e auauna atu o se faifeautalai faami-
siona. O le usiusitai i le fautuaga a 
Peresitene Monson, o loo ia sauni e 
faaali atu i isi le ala e mulimuli ai.

O fea e tatau ona tatou i ai? O ai 
e tatau ona tatou mulimuli i ai? Sa 
fetalai mai le Faaola ia i tatou: “Sau, 
mulimuli mai, ia te a’u” (Luka 18:22; 
faaopoopo le faamamafa). Ina ua 

tuua e Haramoni lona aiga mo le 
savaliga, sa ia vaaia aao o le Alii i 
lona aafiaga. Sa ia iloaina o loo ia 
mulimuli ia te Ia.

O le auala a Haramoni i le savaliga 
a lana siteki sa ese mai isi auala. I le 
15 o ona tausaga sa ia iloaina ai sa 
maua o ia i le kanesa o le pau e le taa-
tele. Sa le mafai ona ia auai i le sava-
liga a lana siteki. “Sa ou lotovaivai,” sa 
ia manatuaina.

I le fa tausaga mulimuli ane, ina 
ua fofogaina mai e lana siteki se isi 
savaliga, ua le o toe maua Haramoni 
i le kanesa. Peitai ona ua 19 o ia, sa 
ia faapea e le mafai ona ia alu. Ona 
ia mauaina lea o se valaauga e auai o 
se taitai. Sa ia fai mai, “O se molimau 
ia te au ua silafia e le Alii i tatou, ma 
na te silafia manaoga o o tatou loto, 
ma afai e amiotonu ma lelei, o le a Ia 
faamanuiaina i tatou.”

Na ofoina mai e Haramoni se fau-
tuaga e fesoasoani ia i tatou pe a tatou 
fetaiai ma tofotofoga: “Mo soo se tasi 
o loo tauivi, ou te fai atu tau lava o le 
faalagolago i le Alii. E i ai lava pea o 
Ia iina mo oe. E alofa o Ia ia i tatou, 
ma Na te le tuua i tatou ia pauu. Tau 
lava o le aapa atu o otatou lima ia te 
Ia, ma o le a Ia fesoasoani ia i tatou i 
la tatou malaga faapaionia.”

Taylor A.
Etana G.

Haramoni C.

E oo mai le upu o se valaaulia. 
O loo fautua mai ai le faatinoga mai le 
tasi nofoaga i le isi. E iloa lelei lava e 
Taylor A. le uiga o lenei upu.

O Taylor e atamai, fiafia, ma tumu 
i le Agaga, ae e vave ona ia tau atu ia 
te oe e le mafai ona faamatalaina e na 
upu lana lua tausaga ua mavae. Ua ia 
siitia atu i se isi nofoaga i le taimi nei, 
faaleagaga ma le faaletino. O ia o se 
paionia.

“O a’u o se paionia i lo’u olaga,” 
o lana tala lea, “ona o au o se tagata 
faatoa liliu mai. Ma o la’u faigamalaga 
e matuai maoae lava. Ou te lagona le 
pei o se olaga fou atoa. Ma o le taimi 
lava tatou te faia ai lena laasaga mua-
mua i la tatou faigamalaga, e tutupu 
vavega.”

E le gata ina malamalama Taylor i le 
valaaulia e sau—na te iloa le mafuaaga 
o le valaaulia. Na ia faapea mai, “I lo 
tatou lalolagi, tatou te le o taulai atu 
i mea ua ala ai ona tatou i ai iinei, e 
sa’o? Ua matele ina tatou taulai atu i a 
tatou galuega ma tekinolosi, ma o se 
savali na matua taia ai a’u talu ai nei 
o le faamuamua lea o Keriso. A tatou 
mulimuli i mea na faia moni lava e pai-
onia—[sa latou] taulai atu ia Keriso.”

Mulimuli o se isi lea valaaulia. 
I le savaliga a paionia, na maua ai e 



 I u l a i  2 0 1 7  59

AUTA
LAVO

U 

E MAFAI ONA AVEA OE O SE PAIONIA
Faaola—e avea ma ou taiala, e mautinoa lava 
le faamanuiaina o oe! ◼
FAAMATALAGA
 1. Thomas S. Monson, “Faamaoni i le Faatuatua o o 

tatou Tama,” Liahona, Iulai 2016, 4; sii mai le The 
Compact Edition of the Oxford English Dictionary 
(1971), “pioneer.”

 2. Thomas S. Monson, “Faamaoni i le Faatuatua  
o o Tatou Tama,” 4–5.

PAIONIA—O TATOU 
TUAA FAALEAGAGA
“E leai ni ou tuaa i paionia 
o le seneturi lona 19. Ae 
peitai, talu mai uluai aso 
o lo’u auai i le Ekalesia, 
ua ou lagona se sootaga 
vavalalata i na paionia 
anamua o e na sopoia 
laufanua valevalenoa. O i 
latou o ou augatama faa-
leagaga, e pei ona avea ai 
i latou mo tagata taitoa-
tasi uma o le Ekalesia.”
Peresitene Dieter F. Uchtdorf, 
Fesoasoani Lua i le Au Peresitene 
Sili, “Ua Faamanuiaina le Ekalesia i 
le Lalolagi Atoa i Siufofoga o Pero-
feta,” Liahona, Iulai 2002, 10.

Ina ia feiloai ia Taylor, Ethan, Harmony, ma isi 
paionia o aso nei, matamata i le vitio lenei i le  
lds. org/ go/ pioneer717.

E mafai ona e faitau i tala a paionia i le  
lds. org/ go/handcart717. 

Afai e te lei alu lava i se savaliga sopo 
faapaionia, e mafai lava ona avea oe o se pai-
onia. E le manaomia lou faia o se pulou po o 
le tosoina o se taavaletosolima. Tau lava o lou 
mulimuli ia Iesu Keriso, e pei ona faia e le au 
paionia anamua. O le faia o lena mea, o le 
a e avea ai, e pei ona saunoa mai Peresitene 
Monson, “o se tasi e alu muamua e saunia pe 
tatala le ala mo isi e mulimuli ai.”

Afai e te maua se avanoa e alu ai i se sava-
liga sopo faapaionia, fiafia i ai! Ma pe a uma, 
ma e tuua lau taavaletosolima, aua nei tuua 
ai i totonu lau molimau faapaionia. Sau ma 
aumai lena molimau ma oe.

O oe o se paionia moni o le olaga, o nei 
ona po. Faatasi ai ma le Paionia Tupito—le 

Sa fiafia tamaitai talavou. O le mea moni, sa fiafia 
le uarota atoa i Farani i saute. Ina ia faamalosia le 
lotogatasi sili atu, sa fuafuaina e taitai se gaoioiga 

faamasani faaleuarota, ma se taumafataga o le afiafi ma 
faafiafiaga. O le silafiaina ua uma ona aoaoina e le Ofagapi, 
Maea Meite, ma Lora ni pese ma ni siva i le taimi o nisi 
o a latou gaoioiga, sa valaauliaina e taitai i latou e saunia 
faafiafiaga o le afiafi.

Ma sa amata loa ona faia aogamea a tamaitai talavou a le 
uarota—i latou uma ae vagana ai le toatasi. O le a le mafai 
e Manon ona pese pe siva. Sa feagai o ia ma togafitiga o le 
kanesa mo le silia ma le lua tausaga.

Sa sau pea Manon C., e 16 tausaga, i sauniga ma 
gaoioiga pe a mafai, ma sa ia faasoa atu i taimi uma se 
ataata fiafia e ui i mea na fetaiai ma ia. Ae i le taimi o 
togafitiga [chemotherapy] sa matuai vaivai lava o ia e 
faia nisi mea nai lo le malolo. Sa anapopogi ma tatalo 
tagata o le uarota mo le tele o taimi mo ia. Sa leai se  

tasi sa faamoemoe ia te ia e faataitai pe siva.
Ae sa mafai ona ia auai i le taumafataga o le afiafi. Aisea 

la e le tuuto atu ai le afiafi ia Manon?

O Se Afiafi e Tuuto Atu
Sa vave lava ona fiafia tagata i le manatu.
“Sa matou mananao ia lagona e Manon le alofa ma 

le lagolagoina o ia e le uarota,” o le faamatala mai lea a 
Ema S., 16. “Afai na mananao la matou uarota ina ia faate-
leina le lotogatasi, o le a se isi auala sili atu e faia ai i lo le 
galulue faatasi e faaali atu lo tatou alolofa mo Manon?”

Sa amata ona aofia uma le uarota i sauniuniga. Na tofu 
maua uma e aiga ni tofiga e aumai ai ni meaai mo le tau-
mafataga o le afiafi; na fesoasoani le Aualofa i le faia o 
toniga mo tamaitai talavou; na tuuina mai e le autalavou 
matutua le lagolago faaenisinia (i moli, o leo, ma vitio e 
faaali i le pito i tua) mo faataitaiga ma faatinoga mulimuli; 
sa fesoasoani le au perisitua e faatulaga laulau ma nofoa.

O se faafiafiaga sa muai fuafuaina o se afiafi e faatumulia i 

faafiafiaga sa faatupulaia i se faailoaga o le alofa naua na tuuina 

atu mo se tamaitai talavou e toatasi.

Saunia e Richard M. Romney
Mekasini a le Ekalesia

O nei galuega uma sa faia e tagata o le uarota sa salalau 
atu i se eria tele. “E matua vavalalata lava le autalavou o le 
uarota i le agaga, ae matou te nonofo vavamamao,” o le 
tala lea a Aiolah V., 16. “Matou te le vaai i le tasi ma le isi i 
le aoga, aua matou te nonofo i vaega eseese o le nuu, o lea 
matou te faia ai se taumafaiga faaopoopo e faamautinoa ai 
e leai se tasi e le auai.”

“Matou te fesootai foi i taimi uma, faafetai ai i telefoni 
feaveai,” o le tala lea a Inka S., 15. “Matou te aoao atu le 
tasi ma le isi e ala i le fefaasoaai o a matou aafiaga eseese. 
Matou te iloa e mafai ona matou faalagolago i le tasi ma le 
isi, ma e matou te taumafai e faia ni faataitaiga lelei mo le 
tasi ma le isi.” Na iloa e tamaitai talavou, o e fiafia e faatasi-
tasi pe a mafai ona latou faia, o faataitaiga mo le faaaliga o 
le taumafataga o le afiafi na tuuina maia ni avanoa faaopo-
opo e faalolotoina ai ni faauoga.

“A o lei amata ona faia ni a matou faataitaiga, sa fai si ou 
matamuli,” na faamalamalama mai e Inka. “Sa ou fefe i le 
faia o se mea sese. Ae ina ua matou sisiva o se vaega, sa ou 
tuueseina lo’u matamuli. Sa ou iloaina o le taimi lea e faaali 
atu ai i le uarota le malolosi sa matou galulue ai.”

Sa lotomaualalo ma lotofaafetai Manon. “Ina ua latou 
tau mai ia te a’u e uiga i le taumafataga o le afiafi ma le 
faaaliga ma o a’u o le a avea ma malo faaaloalogia, sa ou 
manatu o le a ou popole i le tele o le taimi latou te faaalu-
ina mo a’u,” o lana tala lea. “Ae peitai, sa ou fiafia lava e i 
ai iina!”

O Se Faaaliga o le Alofa ma le Lagolago
E lei umi ae oo mai le afiafi, ma sa avea ma se gaoioiga 

lelei e ofoina atu ai le alofa ma le lagolago mo Manon. 

“O meaai, e moni lava, sa sili ona lelei,” o le tala lea a 
Aiolah. “Aua o Farani lava lenei!”

Ma sosoo ai ma le faafiafiaga—e taua o se mea mataina 
i le Faafarani—sa matagofie. Sa faafiafiaina le au maimoa i 
taaloga, pesepesega, ma siva. Ona tuuina mai lea e tamaitai 
talavou, i le avea ai o se aufaipese tuufaatasi, le faatumutu-
muga o le faaaliga. Sa latou faaautuina se pese ia Manon, o 
se pese sa tusia ma faanotaina e Ema lava ia. O upu i le tali 
sa aotele ai le alofa ma le lagolago sa finagalo tagata uma 
ina ia lagona e Manon:

Faamolemole aua le fiu.
Aua matou te talitonu ia te oe,
Ma aua nei galo po o ai oe,
Aua matou te talitonu ia te oe.

A o lagiina e tamaitai talavou le pese, sa pei o lagiina faatasi 
e tagata uma o le uarota, ma faailoa atu le lagona e tasi i o 
latou loto. Na lagona le pei ua liua e le pese faigofie a Ema se 
tali e lei usuina lea e tatagi pea lava i loto o le Au Paia o Aso e 
Gata Ai i soo se nofoaga latou te i ai—o se vii o le lototoa ma 
le agalelei; o aiga ma uo; lotogatasi, faatuatua, ma le faamoe-
moe; o se tatalo e faaauau pea o loo faafofogaina i le lagi.

O le faamoemoega a taitai mo le faatulagaina o le 
gaoioiga faamasani o le faalotogatasia lea o le uarota. O 
le tuuto atu o le afiafi ia Manon sa le gata ina fesoasoani 
e faataunuu ai lena sini ae fausia ai se lagona tumau o le 
lagolago mo Manon ma lona aiga ma se malamalamaaga 
e taua fanau uma a le Atua. “O le sini a le Ekalesia ina ia 
fesoasoani ia i tatou ia latalata atili i le Tama Faalelagi ma 
Iesu Keriso,” o le tala lea a Aiolah. “Tatou te iloa e alolofa 
i Laua ia i tatou ma e le tuua lava na o i tatou.” ◼ AT

Mai le agavale: Sa tusia e Ema se pese, sa faafiafia tamaitai talavou, o Manon sa avea ma malo faaaloalogia,  
ma sa fesoasoani uma le autalavou ma taitai.



ATA N
A TUSIA E DAVID STO

KER FAAAUAU PEA I LUMA
“E faaauau pea ona luiina tatou e le Agaga ia sili atu ma ia faaauau pea i luma.”

Tagai Larry R. Lawrence, “Se A Se Mea O Toe Ou Te Lei Faia?,” Liahona, Novema 2015, 4.



Richmond, Misuri, 2 Iuni, 1862
“Maria, o le a le mea o e vaai i ai?” Sa talanoa lemu 

mai ai le tina fai a Maria mai i lona moega a o ma’i.
“E foliga mai ua latalata mai le taua,” o le tala lea a 

Maria, a o tilotilo atu i fafo o le faamalama. Sa tauina le 
Taua a Amerika i na o ni nai maila le mamao ese atu. Sa 
faatumulia le ea i leo o fana o loo faapapaina talu mai 
le taeao. Sa liliu atu Maria i lona tina fai. “Ou te matua 
faamalie atu. Ou te manatu e le mafai ona matou o ese 
mai le fale ina ia aumai le fomai.”

“Soso tele mai.” Sa nofo Maria i talaane o le moega 
ma uu le lima o lona tina fai. “Ou te iloa e le’i malosi 
lava lou tama,” o le fai atu lemu lea a le tina fai a Maria, 
“ae e tatau ona e aveina le aiga i Siona—o lou tuagane, 
lou uso, ma le masaga. Aua e te tuuina lou tama i se 
tulaga toafimalie seiloga ua ia oo i Mauga Papa! Tautino 
mai ia te a’u!”

Na iloa e Maria le matua fia o o lona aiga i le Aai o 
Sate Leki. Ina ua uma ona latou faalogo i le talalelei ma 
papatisoina, sa latou tuua Egelani e faatasi ma le Au Paia 
i Siona. Ae mata e mafai? Sa ia tepa atu i lona tama, o le 
sa nofo filemu i lona nofoa. I le tolu tausaga talu ai, sa 
mafatia Tama i le pe o lona itu tauagavale.

Sa manava loloa Maria. “Ou te tautino atu,” o lana 
musumusu atu lea.

E lei umi ae maliu le tina fai a Maria.
I se tasi taeao ao lei leva atu lena taimi, na filifili loa 

Maria ua oo i le taimi e tau ai i lona tama e uiga i lana 
tautinoga. “Ou te iloa e na o le 14 ou tausaga,” o lana 
tala lea, “ae e tatau ona ou avea lo tatou aiga i Siona.” 
Sa ia faalogo atu ua feala le masaga. “E tatau ona ou alu 
e amata ona fai le ti o le taeao,” o lana tala lea. “Ae tau 
lava o le mafaufau i ai, faamolemole.”

I ni nai aso mulimuli ane, na valaau ai tama i le igoa 
o Maria. “Ua uma ona faatulaga uma,” na ia fai atu ai. 
Sa tau le matala lana tautala mai le gasegase o le pe o 
lona tino. “Ua uma ona ou faatauina lo tatou fanua ma le 
maina e eliina le koale ina ia mafai ai ona tatou faatauina 

se taavale solofanua, ni povi, ma ni nai sapalai o mea 
e manaomia. Toeitiiti malaga ese atu se vaega o taavale 
solofanua mo Sisifo. E le o i latou o ni tagata o le Au 
Paia o Aso e Gata Ai, ae e mafai ona tatou malaga faatasi 
mai latou seia oo i Aioua. A tatou taunuu iina, e mafai 
ona tatou faatasi atu i se vaega o le Au Paia o loo malaga 
atu i le Vanu o Sate Leki.”

Sa opo mai e Maria o ia. “Faafetai lava, Tama.” E le toe 
umi ae latou o atu i Siona!

Sa televave le o o aso ao fesoasoani atu Maria e 
saunia le aiga mo lo latou faigamalaga. “O le a lelei mea 

O Le Ala i Siona
Saunia e Jessica Larsen
E faavae i se tala moni

uma,” sa ia tauina ia te ia lava. “E le toe umi ae matou 
i ai i Siona.”

Peitai sa amata ona gasegase Tama. Mai le tulaga na 
tautau ai lona gutu i le itu e tasi, sa fefe Maria o se isi 
tulaga o le pe o le tino.

“Ua ma’i tele o ia e malaga,” sa ia tau atu i le taitai o 
le vaega o taavale solofanua. “E na o ni nai vaiaso lava 
matou te manaomia ina ia malosi ai o ia.”

“E le mafai ona matou faatali,” o le tali faapau mai lea 
a le tamaloa. O le vaaia o foliga a Maria, na ia fai mai ai 
ma le agamalu. “E mafai ona tou nonofo iinei seia mafai 

ona ia malaga, ona tou tulituliina atu lea o i matou.” 
Ma le leai o se isi filifiliga, na ioe i ai Maria.

O le vaiaso mulimuli ane, sa saunia ai e Maria lona aiga 
e toe malaga. “E mafai e le masaga ma Sara ona tietie i 
luga o le povi,” sa ia fai atu ia Siakisone, lona tuagane e iva 
tausaga. “E mafai ona tietie tama i le taavale solofanua, ma 
e mafai ona e fesoasoani mai ia te a’u i le aveina o le povi.”

“Ou te fefe,” sa fai mai Sara i se leo itiiti. Sa na o le 
ono ona tausaga, ma foliga laitiiti i luga o le papatua 
lautele o le povi. Sa pulatoa atu le masaga e fa-tausaga 
le matutua ia Maria.AT

“Tatou taumafai e tulituli atu la tatou vaega!” Na fai 
mai ai Maria ma le fosi o le fiafia.

Na malaga ai pea lava pea le aiga o Wanlass mo le 
tele o maila, sosoo ai ma le tele o aso. Mulimuli ane, na 
oo foi ia Maria ia na ia tautino mai le mea moni.

E lei faatali le vaega o taavale solofanu ia i latou. E 
tatau ona malaga Maria ma lona aiga na o i latou i Siona.

O Le Vaitafe o Platte, Nebraska, 1863
“Whoa!” Na toso ai e Maria ia manoa i tua, ma sa alu 

lemu le povi. “O lelei mea uma?” Sa ia tilotilo atu i ona 
tei laiti e toatolu, ia sa tietie i luga o le papatua o le povi. 
Sa lue mai o latou ulu.

Sa i o latou luma atu le Vaitafe o Platte, tele ma 
palapala. “O le a la le mea o le a fai?” na fesili atu ai lona 
tuagane laitiiti, o Siakisone. Sa na o le iva ona tausaga, 
ae sa ia fesoasoani ia Maria e aveina le povi. Sa taoto 
tama i le pito i tua o le taavale solofanu, sa ma’i pea mai 
le pe o lona tino.

“E le manaomia ona tatou 
sopoiaina le vaitafe,” o le tala lea 
a Maria. “Ae e mafai ona tatou 

mulimuli i ai.” Sa leai se auala i Siona, ae e tatau ona taitai 
i latou e le vaitafe a o latou agai atu i sisifo. “Giddyap!”

Na lei iloa e Maria sa faimalaga le au paionia Mamona 
i le isi itu o le Vaitafe o Platte ma o atu i le isi auala. O 
le le sopoiaina o le vaitafe, ua latou ulufale atu ai i le 
Teritori a Initia. Latou te le toe vaaia se isi solo o taavale 
solofanua mo le vaega o totoe o le faigamalaga.

Sa latou faimalaga pea. I vaiaso mulimuli ane, na vaaia 
ai e Maria se ao o le pefu o loo latalata mai. “Filemu,” sa 
ia musumusu atu i le povi ma ia lava. “Filemu.”

Na alu ese le pefu ae faaali mai ai se vaega toalaiti o 
Initia o loo tietie i solofanua. O se tasi o le au tietie sa 
agai atu i le pito i tua o le taavale solofanu, lea sa taoto 
ai Tama.

Sa agalelei foliga o le tagata tietie. “E ma’i o ia?” sa ia 
fesili ai, ma faasino atu ia Tama.

“Ioe,” na musumusu atu ai Maria. Na valaau atu e le 
alii se tala i lana lava gagana, ma sa vave ona tietie ese 
atu le au Initia e pei o le vave na latou o mai ai.

Na tilotilo atu Maria i le la i le lagi. “O le a tatou 
tutu iinei,” sa ia fai atu ai ia Siakisone. Sa ia 

sii maia Sara ma le masaga i lalo.

“Maria, sau e vaai!” O le tala lea a Siakisone. Sa tietie 
agai atu ia i latou le alii foliga agalelei, ma se mea 
mamafa i ona lima.

“O le pato vao,” sa ia fai mai ai. “Ma le lapiti. Mo 
outou.” A o ia tuu atu manu sa faaumatia i ona lima, sa 
na o le pulatoa o Maria, ma le magagana. Ma se isi lue 
o le ulu, sa ia tietie atu i le tauafiafi

“Meaai!” Na alaga ai Maria. “Aano o manu fasi!” O le 
meaalofa a le tamaloa sa avea moni lava o se vavega.

Sa tutupu le tele o vavega i la latou faigamalaga. 
Sa o mai e agai mai ia i latou se lafu o Pafalo ae sa 
vaeluaina i le taavale solofanua, ma o atu i autafa o le 
taavale solofanua. Sa ave atu e se matagi pefu se tasi o 
le masaga i totonu o le vaitafe, ae sa mafai e Maria ona 
faasaoina o ia.

Peitai sa faigata pea le faigamalaga. O aso uma lava 
sa vaaia ai le atili leaga o le taavale solofanua, ma sa atili 
ona vaivai le povi. Sa tifato ma papa le eleele. Sa faigata 
ona sopoia mauga. Ae sa agai lemu pea i luma Maria ma 
lona aiga.

Sa faatoa latou agai mai i lalo mai se  
tumutumu mauga ae vaaia loa e Maria se alii 

o tietie atu agai ia i latou i se taavale solofanua.
“Atonu e mafai ona ia tau maia ia i tatou le auala i 

Liae, Iuta!” sa ia fai atu ai ia Siakisone. Sa i ai se uso o le 
latou tama sa nofo ai iina.

“O loo tou i ai nei i Mauga Papa o Echo, e le mamao 
mai le Vanu o Sate Leki,” sa fai mai ai le tamaloa ina 
ua ia fesili po o fea ua latou oo ai. “Ae o fea le vaega o 
totoe o la outou faigamalaga?”

Na ia tau atu i le tamaloa lo latou tala atoa, ma sa 
faalogo ma le ofo le tamaloa. “Ua tou malaga i le silia ma 
le 1,000 maila (1,609 km) na o outou lava?” Na lulu lona 
ulu ma le maofa. “O oe o se tamaitai toa. Sei ou ta’u atua 
ia te oe le auala i Liae. Toeitiiti e oo ai iina.”

“Toeitiiti oo ai iina,” na musumusu ai Maria ia te ia 
lava a o tusiaina e le tamaloa se faafanua masani i le 
palapala. Toeitiiti oo i Siona. “Ou te manatu atonu o le 
a tatou oo moni lava iina.”

Sa taunuu Maria ma lona aiga i Liae, Iuta. Sa ia 
faaipoipo mulimuli ane ma maua sana ia lava aiga e 
toatele. O lana faataitaiga o le faatuatua ma le lototoa 
ua faamanuiaina ai le toatele o tagata. ◼
E alala le tusitala i Texas, ISA.

Saunia e Rebecca J. Carlson
E faavae i se tala moni

“Feed thou our souls, fill thou our hearts, and 
bless our fast, we pray” (Hymns, no. 138).

O lenei tala na tupu i Toga i le 1981.

Na savali atu Silioti i le fale mai le aoga e 
pasia laau o esi lanu samasama ma mago 
pula veavea. Ina ua ia vaaia le fua, na ia 

manatua lona fiaai lea o loo i ai. Sa ia manatua-
ina foi o le asō o se aso faapitoa. O le asō o loo 
anapopogi tagata uma i lana siteki i Toga mo le 
perofeta, o Peresitene Spencer W. Kimball. O loo 
gasegase le perofeta ma e manaomia se taotoga. 
O le po nei o le a feiloai ai tagata i le siteki e 
tatalo ma faauma faatasi la latou anapogi.

Ina ua taunuu Silioti i le fale, sa ia sosogiina 
le manogi o le meaai o loo kukaina i le ‘umu, 
o le ogaumu lua. Sa gogolo lona manava. Na 
fiafia Silioti ua lava lona matua e anapogi ai i le 
taimi nei, peitai o le anapogi i se aso aoga e sili 
atu ona faigata nai lo le anapogi i se Aso Sa.

Sa taumafai Silioti e faagalo lona fiaai lea ua 
i ai. Sa ia maua fafie ma faamamaina lau laau ia 
na pauu mai laau uumi o ulu ia na faapaologia-
ina lona fanua.

“E malamalama le Tama Faalelagi pe afai 
ou te mitia sina vai itiiti,” na mafaufau ai Silioti 
ao fufuluina ona lima i le maea ai o ana feau. 
Ona ia mafaufau lea i le tele o lona alofa ia 

E alofa Silioti ia Peresitene Kimball. Sa manao  
o ia ia te ia ina ia toe malosi.

Anapogi 
mo se Perofeta

Peresitene Kimball. Sa manao o ia ia te ia ia toe malosi. 
Sa ia filifili o le a ia faatali.

Na nofo i lalo Silioti i le faapaologa ma tuu lona ulu 
i luga o vae o lona tina. Sa matuai vaivai lava o ia.

“E mafai ona faamaea lau anapogi pe a e manao ai,” 
o le tala lea a Tina.

“Ae ou te fia anapogi,” na fai atu ai Silioti. “E mafai 
ona ou faia.”

Ina ua taunuu mai Tama mai le galuega, na fu’e e 
tagata uma o le aiga le ‘umu. Na latou aveesea mai le 
puaa lea na afifiina i lau laau, o le ‘ia, ma ulu ia na taoina 
i le peepee. Ona latou auiina lea o meaai i ‘ie ma aveina 
atu i le auala e faatali ai le pasi.

Sa latou fetaui ma isi aiga i le auala, ma a latou foi 
ipu meaai. Sa ata-
ata uma i latou ma 
talatalanoa ao latou 
feaei faatasi i luga 
o le pasi. Na maua 
e Silioti sina ava-
noa i autafa o Tina. 
Sa ia sosogiina le 
manaia o meaai ao 
agai atu le pasi i 
auala lauleaga.

Ina ua taunuu 
atu le pasi i le 
falesa ua pogisa. 
I totonu, na too-
tutuli Silioti ma 
ona matua, ona 
tuagane ma ona 
uso, ma le fia 
selau o isi tagata 
o Le Ekalesia a 
Iesu Keriso o le 
Au Paia o Aso e Gata Ai.

I le taimi o le tatalo, na tatalo Silioti i lona loto, 
“Faamolemole ia toe faamalosi mai Peresitene Kimball.” 
Na ia iloa o tagata uma sa i le potu na tatalo mo le mea 
lava lea e tasi. Sa tau atu e se lagona malu i totonu o le 
a toe malosi Peresitene Kimball.

Ina ua pupula ona mata sa ia iloa atu loimata o loo 
i foliga o tagata na siomiaina o ia. O nei tagata uma sa 
anapopogi, ma sa ia anapogi faatasi ma i latou. Sa fai-
gata, ae sa ia faia!
Na manuia Peresitene Kimball i lana taotoga ma sa  
ia auauna atu mo le isi fa tausaga. ◼

E alala le tusitala i Hawaii, ISA

AISEA TATOU TE  
ANAPOPOGI AI MA TATALO?
“E o faatasi le anapogi ma le tatalo. 
Afai tatou te anapopogi ma tatalo ma 
le faatuatua, o le a sili atu ona tatou 
mananao ina ia maua tali i a tatou 
talosaga ma faamanuiaga mai le Alii.”
Tala’i La’u Talalelei: O Se Taiala mo  
le Galuega Faafaifeautalai  (2004), 83.

I le Aso Sa anapogi, e masani lava ona tatou le 
aai pe feinu mo ‘aiga e lua. Tatou te tuuina atu 

foi le tupe o le tau lea o a tatou ‘aiga e fesoasoani 
ai i tagata o e manaomiaina. E ta’ua lena mea o 
se “taulaga anapogi.” A tatou anapopogi, e mafai 
ona tatou manatua a tatou faamanuiaga, tatalo mo 
tagata, ma lagona le latalata atu i le Tama Faale-
lagi. E mafai ona amata ona e anapogi pe a lagona 
e oe ma ou matua ua e saunia. Afai e le mafai ona 
e anapogi ona o se faafitauli o le soifua maloloina, 
e mafai lava ona e tatalo ma lagonaina le Agaga 
Paia, a o anapopogi isi.

E faapefea ona ou iloa 
pe ua lava lou matua e 
amata ai ona anapogi?

T U L I M A N U  O  F E S I L I

E lelei le anapogi pe a e manao e 
fesoasoani e faamanuia ai isi ma 
lagona ai le Agaga. O se taimi lelei e 
anapogi ai pe a uma ona e papatiso.

Eddie O., 9 tausaga, Kalefonia, ISA

Sa ou iloaina ua lava lo’u matua e 
amata ai ona ou anapogi ina ua ou 
lagona ua ou fia anapogi, ma sa 
tau mai e le Agaga Paia ia te a’u 
ua ou faia le mea sao. Ina ua ou 

amata, sa ou faia i lea laasaga ma lea 
laasaga. Muamua sa ou anapogi mo le 

‘aiga e tasi. Ona ou taumafaia lea o le lua.
Anne D., 9 tausaga, Nevada, ISA

E mafai ona e tatalo i le Tama 
Faalelagi e iloa ai po o le a taimi e 
tatau ai ona amata ona e anapogi. 
Ou te iloa e mafai ona taliina e le 
Tama Faalelagi au tatalo.

Liam P., 7 tausaga, Iuta, ISA

Ou te iloa le lava o lo’u matua aua 
o le a ou maua se lagona mai le 
Agaga Paia o loo tau mai ia te a’u 
o se taimi sa’o lea e anapogi ai. 
Ona ou fesili lea i lo’u tina ma lo’u 

tama pe o se lagona sa’o lena lagona.
Brooklyn R., 7 tausaga, Aukilani, Niu Sila

Pe a ou papatiso, ou te manatu o le a 
ou lagonaina le saunia e amata ai ona 
anapogi. E mafai ona ou tatalo i le 
Tama Faalelagi mo Lana fesoasoani 
ma ole atu ia te Ia po o le a le taimi 

ma le auala e tatau ai ona ou amata.
Brian K., 7 tausaga, Uosigitone, ISA

Ou te manao e tau atu ia te outou e uiga i ni teineiti 
laiti se toalua ou te iloa o ni faataitaiga susulu i le 

faasoaina atu o le talalelei. Ina ua lata ina atoa le valu 
tausaga le matua o la ma tama teine, o Neli, sa nonofo 
lo matou aiga i Suitiselani. Sa matuai fiafia lava Nellie 
ina ia papatisoina. I le toeitiiti lava oo i lona aso fanau, 
sa matou fai afiafi faaleaiga ai ma la matou uo o Tina. 
Sa aoaoina Tina e faifeautalai. Peitai na te lei mautinoa 
pe sa ia manao e papatiso.

Ina ua uma le matou lesona sa matou talosagaina Tina 
e tatalo. E lei lelei tele le tautala faaperetania a Tina, o lea 
sa ia tatalo ai i le gagana Saina. Ma te lei malamalama i 
ana upu, ae sa matou lagonaina le Agaga ina ua ia tatalo.

Mulimuli ane i lena po, sa fesili atu ai Neli pe mafai 
ona papatisoina o ia ma Tina i le aso e tasi. Ma te lei iloa 
lagona o Tina e uiga i lena manatu. Ae na matou malilie 
uma e tatau lava ona valaau ma talosaga atu Neli. Na 
matou tetei i le fai mai o Tina, ioe!

Na papatisoina Neli ma Tina i le faaiuga o lena vai-
aso. Mulimuli ane, sa tau mai e Tina se tala matagofie. 

Sa ia faamanatu mai ia i matou e uiga i lana tatalo i 
la matou afiafi faaleaiga. I lana tatalo sa ia fesili ai i le 
Tama Faalelagi e tau atu ia te ia pe tatau ona ia papa-
tiso. Ina ua valaau atu Neli i se taimi mulimuli ane o 
lena po, sa iloa e Tina sa faafofogaina e le Tama Faale-
lagi lana tatalo.

O la ma uo o Jasmine o se faataitaiga lelei ia i maua 
foi. Sa 12 tausaga o Jasmine. Sa avea lona aiga ma a 
matou uo lelei a o matou nonofo i Sasae Tutotonu. I 
lona atunuu, e le mafai e tagata o le Ekalesia ona tala-
noa e uiga i le talalelei i isi. E faasa i le tulafono. Ae sa 
filifili Jasmine e mafai ona ia faasoa atu le talalelei i le 
faia o mea sa faia e Iesu. E mafai ona ia faasoa atu le 
alofa ma le agalelei i isi. Po o fea lava e alu ai Jasmine 
po o le a foi le mea na te faia, na te taumafai ia faapei 
o Iesu. Sa avea o ia ma se faataitaiga mamana i isi.

Ua faaali mai e Neli ma Jasmine ia i tatou le ala e 
mafai ai ona avea ma faataitaiga o Iesu Keriso. E mafai 
ona tatou faia lenei mea e tusa lava po o le a le matua 
o tatou i ai po o fea o tatou nonofo ai. ◼

Faasusulu Atu  
Lou Malamalama

Saunia e Elder 
Larry S. Kacher
O le Fitugafulu

Saunia e Amanda Waters
E faavae i se tala moni

“Fai mea tonu, ma fiafia. O le a ou fai pea mea sa’o” 
(Liahona Iuni 1995, 12–13).

“O oe!” O le tala lea a Mandy. Sa ia eu ai lona tuagane 
laitiiti ona aau ese lea. Sa nonofo le aiga o Mandy 

i se faletalimalo seia oo ina mafai ona latou masii atu i la 
latou fale fou. Sa manaia le ‘aina o apa meaai na faaveve-
laina i le ogaumu faavevela meaai mo le taumafataga o 
le aoauli. Ma sa mafai ona latou auau i le vaitaele a le 
faletalimalo e toetoe o aso uma!

Ae sa i ai se vaega e tasi e le lelei tele e uiga i le fale-
talimalo. O le ofisa a le pule o le faletalimalo sa i lalo 
tonu o le latou potu, ma sa manatu le pule ua leotetele 
tele Mandy ma ona uso ma tuagane. “E mafai faapefea 
ona ou lisiina atu potu pe a foliga mai e pei o ni lafu 
elefane o loo i luga ae o lo’u ulu?” na ia fesili ai ia Tama.

Ina ua maea le taumafataga o le aoauli, sa oso ifo mai 
le moega le tuagane o Mandy o Arona i le fola ma se 
pa’o tele. Sa faamimigi Mandy ma tilotilo atu ia Tina.

“Aua le oso. Savavali filemu, faamolemole,” o le tala 
lea a Tina.

Ae ua tuai tele. Sa tatagi le telefoni.
“Auoi,” o le mafaufau lea a Mandy.
Sa piki i luga e Tina le telefoni. Sa lagona atu e Mandy 

lona faatoese atu i le pule.
Sa faanono’u tauau o Tina a o ia tuuina i lalo le tele-

foni. “Eteuati ma Mandy,” o lana tala lea, “e tatau ona 
ou faamomoeina Arona ma Emi. E mafai ona lua aveina 
Kristine ma Tanielu mo se savalivaliga?”

A o amata la latou savaliga i le pakaga taavale o le 
faletalimalo, sa vaaia e Mandy se mea e laitiiti ma lanu 
enaena i luga o le eleele.

O se atotupe. Ma sa i ai ni tupe i totonu!
“Eteuati, vaai!” o lana tala lea, a o uuina maualuga 

i luga le atotupe.
“E tatau ona ta aveina i le taimi lava lenei le atotupe 

lea i le ofisa a le pule,” o le tala lea a Eteuati.
Sa le lelei lagona o Mandy i lona manava. Aisea e 

tatau ai ona la aveina i le taimi nei? E le mafai e Tina 
ma Tama ona toe faafoi i se taimi mulimuli ane?

Ae sa iloa e Mandy le mea sao e fai.
Sa tatala e tamaiti le faitotoa o le ofisa ma savavali 

ma le fefefe i totonu. Sa foliga faauu le pule. “A, sa ma 
mauaina le atotupe lenei i le pakaga taavale,” o le tala 
lea a Mandy. Sa tete lona lima a o ia tuuina atu le ato-
tupe i luga o le fata.

Sa tilotilo ifo se alii sa tu i le fata. “O a’u e anaina,” 
na ia fai atu ai. Sa tilotilo vave i totonu o le atotupe.  
“Ma o loo i ai mea uma ii. Faafetai lava, tamaiti!”

Sa tilotilo atu i luga Mandy i le pule. Sa mou ese 
ona foliga faauu, ma sa foliga fiafia.

Ina ua la tuua le ofisa, sa fesili atu Tanielu, “E maneta 
le atotupe le la?”

“Aisea e te manatu ai e maneta?” na fesili mai ai 
Eteuati.

“Aua sa faaliliuina ai se alii maitaita i se tagata fiafia!”
Na lulu le ulu o Eteuati. “E le maneta le atotupe,” o 

lana tala lea. “Sa fiafia o ia aua sa ta faia le mea sa’o.”
Na i ai se lagona faapitoa o Mandy i totonu. Na te lei 

iloaina o le filifiliina o le mea sa’o e mafai ona faafiafia-
ina ai ni tagata.

I ni nai aso mulimuli ane, sa o atu ai Mandy ma 
Tama e totogi le pili o le vaiaso. Na ataata atu le pule ia 
Mandy. Sa na o le faatasi ona ia valaau atu talu mai le 
taimi na la mauaina ai le atotupe, ma tau lava o le faafe-
tai atu ia i latou mo le faamaoni. Na lagona e Mandy e 
pei ua ia faia se uo fou.

“O le filifilia o le mea sao e faamaneta moni lava,” 
o le manatu lea a Mandy. Na ia talotalo faatofa atu, ma 
sa toe talotalo mai le pule. “Ma e moni lava e le mai-
taita lava o ia.” ◼
E alala le tusitala i Nevada, ISA.

Ia Faamaoni

I se tasi aso i le malo-
loga puupuu, sa pau 

ai se seleni a se tagata. 
Sa ou pikiina i luga, ma 
e ui ina sa ou manao e 
tuu, sa ou tuuina atu i se 

tasi o faiaoga. Sa lelei ou lagona aua sa 
ou filifilia le mea sa’o. Sa ou aoaoina afai 
e te mauaina se mea e le o oe e anaina, 
ma e tusa pe e te fiafia i ai, aua e te tuua, 
aua o le gaoi le mea lena.
Tyler B., 7 tausaga, Oregon, ISA

Mai le “Aufono Faaleaiga,” Liahona, Me 2016, 63–65.

O le a le fonotaga faaleaiga?

Saunia e Elder  
M. Russell Ballard

O Le Korama 
a Aposetolo e 
Toasefululua

A tuufaatasi ma le tatalo, e mafai e se fonotaga faaleaiga ona valaaulia  
le mafutaga a le Faaola i lou aiga. E mafai ona fesoasoani i lou aiga ia fiafia.

O se fonotaga faaleaiga o se fonotaga i soo se aso o le vaiaso. E mafai  
ona faia na o oe ma se matua po o lou aiga atoa. O se taimi e mafai ai ona e . . .

 Tape ia masini  
faaeletonika ma 
tagatagai atu ma 
faalogo i le tasi  

ma le isi.

  Tau atu i ou 
matua e uiga i 
ou popolega po 
mea e fefe ai.

 Ofo atu e 
fesoasoani 
i sou tei i se 
taimi faigata.

 Fai ni sini ma 
tusi i lalo.

A o nonofo ai le Au Paia anamua i Katelani, Ohaio, sa tau atu e le Alii ia i latou e fausia se malumalu. (Faitau e uiga 
i le mea na tupu ina ua uma ona faapaiaina le malumalu i le MF&F 110.) Na tau atu foi e le Alii ia Iosefa Samita e 
amata se aoga e aoao ai taitai o le Ekalesia e uiga i le talalelei. O le toatele o tagata i lenei aoga sa ulaula pe lamuina 
ia tapaa. E lei fiafia Iosefa ma Ema i le asu, ma le gasu o tapaa. Ina ua fesili atu Iosefa i le Alii po o le a le mea e fai e 
uiga i ai, sa ia maua le faaaliga ua tatou taua nei o le Upu o le Poto. E mafai ona e faitau i ai i le MF&F 89.

Katelani ma le Upu o le Poto

Oti ese ata nei e fesoasoani ai ia te oe e faasoa atu tala o le talafaasolopito o le Ekalesia.

E mafai ona e maua isi faatusa o le talafaasolopito o le Ekalesia i le liahona .lds .org.

Sa Fafaga e Iesu le Toatele o Tagata

Saunia e Kim Webb Reid

I se tasi o aso na finagalo Iesu ina 
ia tuua na o Ia. Sa oso o Ia i luga o se 
vaa ma folau atu i se nofoaga filemu. 
E lei umi ae ua mulimuli atu le toatele 
o tagata ia te ia iina.

Sa aoao e Iesu tagata ma 
faamalolo tagata o e na mamai. 
I le faaiuga o le aso, sa amata 
ona lagona e tagata le galala i 
le fiaaai. Sa mananao soo o Iesu 
ia te Ia e auina ese atu tagata e 
faatau meaai i le aai.

Na fetalai atu Iesu i Ona soo e fafaga tagata ina ia 
aua nei o latou o ese i latou. Ae sa na o falaoa e 
lima ma ia e lua sa i ai i le au soo. E le lava e fafaga 
ai tagata uma.

Sa faamanuiaina e Iesu meaai 
ma tofitofiina. Ona avatu lea 
e le au soo i tagata. Mata o le 
a lava meaai?

Mai le Mataio 14:13–21.

E faitau afe tamaiti, o tamaitai, ma alii sa taumamafa i falaoa ma ‘ia. Ina 
ua uma ona latou taumamafa, e12 ato meaai na totoe! O se vavega lava. 
O loo tutupu pea vavega i le lalolagi i le taimi nei! ◼

Ou Te Fiafia e Faitau  
i Tusitusiga Paia

Ou te fia fai atu se tala e uiga i le 
taavale solofanua mulimuli i laina 

uumi taitasi o taavale solofanua ia na 
faimalaga ma le lemu ma le tigaina i 
luga o laufanua valevalenoa. . . .

. . . I tua i le taavale solofanua 
mulimuli, sa le gata ina sa latou le iloa 
atu uso taitai ua mamao atu i luma, 
ae sa masani foi ona latou le iloa atu 
le lagi lanumoana i la latou vaai ona 
o le mafiafia o le pefu o le fogaeleele. 
Ae ui i lea, i lea aso ma lea aso, sa 
agai pea i luma i latou sa i ai i le taa-
vale solofanua mulimuli, ua vaivai ma 
lelavava, tiga o latou alofivae, o nisi 
taimi na toetoe lava a faavaivai, peitai 
na faamalosia i lo latou faatuatua e 
alofa le Atua ia i latou, ma e moni le 
Talalelei Toefuataiina, ma e sa taitaia 
ma faasino e le Alii Uso taitai sa i luma. 
O nisi taimi, o i latou sa i ai i le taavale 
solofanua mulimuli na tepa ae, mo 
sina taimi, i le taimi ua matua malosi 
ai lo latou faatuatua, mo mamalu o se 

lalolagi faalelagi, ae sa foliga matua 
mamao lava, ma sa vave ona mouese 
atu le vaaiga ona o le fetaomi mai pea 
o manaoga faaletino ma le vaivai ma le 
loto tiga ma o nisi taimi o le faavaivai.

Pe a mou atu le vaaiga, sa latou 
faanoanoa. Ae sa latou toe tatalo ma 
tulei atu pea i luma, faatasi ai ma ni 
nai faamalo, ma ni nai faamalosiauga, 
e aunoa ma ni upu faaviivii. . . . Ae i 
lena taavale solofanua mulimuli na i 
ai le tuuto atu ma le faamaoni ma le 
amiosao ma, mai mea uma lava, o le 
faatuatua i le Usoga ma i le mana o 
le Atua ma le agalelei. . . .

O lea la e ala atu i le pefu ma le 
palapala. . . sa latou agai atu ma le 
lemu i luma seia, latou pasia mauga 
ma oo atu ai i le vanu lea na taliaina 
i latou i le malologa ma le aiga. . . .

Ae o le faitau selau o nei agaga 
lototoa o le faatuatua e le faalotolo-
tolua ma gafatia maoae e lei faaiuina 
lava la latou malaga.

O I LATOU SA I 
AI I LE TAAVALE 
SOLOFANUA 
MULIMULI
I lena taavale solofanua mulimuli sa i ai le 
tuuto atu ma le faamaoni ma le amiosao 
ma, mai mea uma lava, o le faatuatua  
i le Usoga ma i le mana o le Atua.

S E I A  T A T O U  T O E  F E I L O A I

Na toe valaauina i latou e Uso 
Polika [Iaga] ina ia mulimuli i lanu o 
le malo o le Atua ma auina atu i latou 
e nofoia ia vanu, latalata ma mamao, 
i eria tetele o mauga o le sulufaiga. 
O lea sa toe faamau ai a latou povi 
ma faapipii i le taavale, ma . . . saili 
atu lemu lo latou ala i vanu fou, ma 
toe faalagolago ma le faatuatua atoa 
i le atamai ma le taitaiga faalelagi a lo 
latou Mose. . . .

Ma e afe ma afe o nei fia sefulu afe 
o tagata, mai le taimi muamua seia oo 
i le taimi nei, le au filifilia a le Atua, ua 
talafeagai tonu lava ma lo latou vala-
auga loto maualalo ma lo latou tau-
nuuga atoatoa e pei o le Uso o Polika, 
ma na faapena foi le talafeagai ai o isi 
ma o latou valaauga, ma o le a tauia i 
latou e le Atua. Sa avea i latou ma pai-
onia i upu ma mafaufauga ma galuega 
ma le faatuatua, e pei o i latou sa sili 
atu ona faaeaina. O le fausiaina o 
lenei nofoaga i autafa o mauga e lei 
faia faalilolilo e ni nai vaega filifilia ae 
e se vaega toatele mai atunuu e tele, 
o e na o mai ma galulue ma fausia, 
ma mulimuli ma le faamaoni i o latou 
taitai ua tofia mai le lagi. . . .

O nei agaga lotomaualalalo ae 
maoae, . . . Ou te faailoa atu ai ma le 
agaga lotomaualalo lo’u alofa, ma lo’u 
faamamaluluga migao. ◼

Mai se saunoaga o le konafesi aoao ia Oketopa 
1947, “To Them of the Last Wagon [Mo i Latou sa 
i ai i le Taavale Solofanua Mulimuli].” AT

AP
UE

 M
AI

 L
E 

G
ET

TY
 IM

AG
ES

Saunia e Peresitene 
J. Reuben Clark Jr. 
(1871–1961)
Fesoasoani Muamua  
i le Au Peresitene Sili

E i Ai Foi i le Lomiga Lenei
MO TALAVOU MATUTUA

i. 44

MO LE AUTALAVOU

MO TAMAITI

i. 50

i. 70

PAU LEA O LE MEA NA  
LAVEAIINA A’U
Na feagai Shuho ma le faailogalanu ma le 
teena ae sa maua le talalelei ma aoao ina 
ia toe faalagolago atu i tagata.

MALOLOSI  
i le Vaiaso Atoa

Tulimanu 
o Fesili

Auala e mafai ai ona fesoasoani 
atu le faamanatuga ia te oe ina 

ia malosi i le vaiaso atoa.

O le a le taimi e tatau ai ona amata 
ona anapogi ia tamaiti?


